
	                                        Хроника 


● 1 декабрьдә дүртенче чакырылыш ТР  Дәүләт Советының ундүртенче утырышы дәвам итте (тулырак “ Дәүләт Советы утырышы” бүлегендә).
● 1 декабрьдә Төркиянең Казанга эшлекле сәфәргә килгән Бөек Милләт Җыены делегациясе ТР Дәүләт Советы сессиясендә булды. Төркия закон чыгаручылары республика парламенты эшчәнлеге белән танышты һәм тәҗрибә уртаклашты.

Татарстан Дәүләт Советы сессиясендә Төркия делегациясе җитәкчесе – Бөек Милләт Җыенының Тышкы багланышлар комиссиясе рәисе Мурат Мәрҗән чыгыш ясады. Ул ТР Президенты Рөстәм Миңнехановны, ТР Дәүләт Киңәшчесе Минтимер Шәймиевне, ТР Дәүләт Советы Рәисе Фәрит Мөхәммәтшинны, ТР Премьер-министры Илдар Халиковны һәм депутатларны сәламләде. Үзенең тугандаш Татарстан Республикасы парламенты сессиясендә булуы белән горурлануын әйтеп, Казандагы кунакчыллык өчен рәхмәт белдерде. “Без монда үзебезне өебездәге кебек хис итәбез”, - диде Мурат Мәрҗән.

Мурат Мәрҗән татар халкына һәм Татарстанга Төркия Президенты Абдулла Гюль, Премьер-министр Рәҗәп Тайип Эрдоган һәм төрек халкының сәламнәрен җиткерде.

Комиссия рәисе үз чыгышында Төркия һәм Татарстан арасындагы элемтәләрнең үсештә булуын билгеләп үтте. “Икътисад һәм сәясәт өлкәсендәге мөнәсәбәтләр белән бергә, халык дипломатиясе һәм халыклар арасындагы элемтәләр үсеше шатландыра”, - дип, ул соңгы елларда гуманитар өлкәдә уңышларның зур булуын белдерде. Билгеле булганча, 2007 елда Төркиядә - Россия мәдәнияте елы, 2008 елда Россиядә Төркия мәдәнияте елы узды.

“Безне шулай ук Казанның “Рубин” футбол клубы берләштерә. “Рубин”ның Европадагы һәр уңышы безнең өчен шатлык”, - диде Төркия парламентарие.

Мурат Мәрҗән Төркиянең РФ субъектлары белән хезмәттәшлеген ныгыту турында әйтеп, монда Татарстанга зур урын бирелүен билгеләп үтте. Төркия Президентының Россиягә, шул исәптән безнең республикага визитыннан канәгать калуын белдерде. Һәм бу нисбәттән Татарстанның беренче Президенты М.Шәймиевкә рәхмәтен җиткерде.

Төркия парламентарие фикеренчә, ике республика арасында сәүдә-икътисади элемтәләр үсәргә тиеш. “Мин Төркия фирмаларын һәм компанияләрен Татарстанга инвестицияләр кертергә чакырам”, - дип, ул бу өлкәдә эшнең Төркиянең Казандагы Генераль консуллыгы һәм Татарстанның Истанбулдагы вәкаләтле илчелеге ярдәмендә алып барылуын уңай дип бәяләде. Мурат Мәрҗән Татарстанда төрек компанияләре катнашында автокомпонентлар җитештерүче сәнәгать кластеры үсешенә зур өметләр баглавын әйтте. Төрек компанияләре “Алабуга” махсус икътисад зонасы потенциалы белән кызыксына икән.

“Безнең тугандаш халыкларның бизнеста гына түгел, мәдәни өлкәдә дә багланышлары бар. Йосыф Акчура, Шиһабетдин Мәрҗани, Габдулла Тукайның иҗаты һәм эшчәнлеге мәдәниятләр арасында күпер салынуга сәбәпче булды”, – диде ул, унтугызынчы гасыр ахыры - егерменче гасыр башында татар зыялыларының Төркиягә күченеп килүен һәм төрек мәдәниятенә йогынты ясавын билгеләп үтеп.

Мәсәлән, Йосыф Акчура Төркиянең беренче Президенты Кемаль Ататөркнең киңәшчесе булган. “Сезнең ата-бабаларыгыз Төркиянең «интеллектуаль генофонды» үсешенә зур өлеш кертте. Тамырларында татар каны аккан йөз меңләгән гражданнарыбыз халыклар арасында мәдәни элемтәләрне үстерергә мөмкинлек бирә. Татарның бөек шагыйре Габдулла Тукайның тууына 125 ел тулуга багышланган юбилей югары дәрәҗәдә узар һәм халыкларыбыз якынаюга өлеш кертер дип уйлыйм”, - диде Мурат Мәрҗән.

ТР Дәүләт Советы Рәисе Фәрит Мөхәммәтшин, Мурат Мәрҗәнгә, җылы сүзләре өчен рәхмәт белдереп, Төркия һәм Татарстан парламентлары арасындагы элемтәләрнең үсүен билгеләп үтте. Билгеле булганча, ике республика арасында 1996 елда ук Хезмәттәшлек турында протокол имзаланган. “Төркия Республикасы белән икътисад, мәдәният өлкәсендә хезмәттәшлек итү Татарстан өчен өстенлекле юнәлешләр булып кала”, - дип белдерде Татарстан парламенты башлыгы.

Кунаклар шулай ук Казан Кремлендә, Казан федераль университетында булды, Төркиядән килеп белем алучы студентлар белән очрашты, КФУның Көнчыгышны өйрәнү институты эшчәнлеге белән танышты.
● 1 декабрьдә  Казанга РФ Федерация Советы Рәисе Сергей Миронов килде. Аны “Казан” Халыкара аэропортында Татарстан Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин, РФ Федерация Советы әгъзасы Алексей Пахомов каршы алды. 

С.Миронов Татарстанга рәсми визиты кысаларында ТР Президенты Рөстәм Миңнеханов белән очрашты. Анда файдалы казылмалар чыгаруга салым белән бәйле законнарны камилләштерү һәм кече бизнеска салым салуга кагылышлы мәсьәләләр хакында фикер алышынды.

“Безгә Мәскәүдән җитди ярдәм кирәк. Без - нефть чыгаручы республика, 60 ел буе “кара алтын” табабыз. Ә хәзерге салым законнары бер скважинадан 100 тонна нефть чыгаручыга да, 4 тонна табучыга да бертөрле кагыла”, - диде Рөстәм Миңнеханов, журналистларга “Казан” Халыкара аэропортындагы очрашу төгәлләнгәннән соң.

Аның фикеренчә, битум нефтен чыгару өчен яңа технологияләр кертүчеләргә ярдәм күрсәтергә кирәк. Бу Татарстан өчен генә түгел, Россия өчен дә мөһим тема. 

Татарстан Президенты очрашуда фикер алышынган тагын бер мөһим темага тукталды. Ул кече бизнеска салым салу өлкәсендәге законнарны камилләштерүгә кагыла. Хәзерге вакытта кече бизнеска йөкләнеш арта, ә дәүләт ярдәме һәрвакытта да җитәрлек түгел.

“Без болай килештек: киләсе елның май-июнь айларында мин Татарстанга киләчәкмен һәм “түгәрәк өстәл” утырышы яки файдалы казылмалар чыгаруга салымга дифференцацияле ставка билгеләү буенча парламент тыңлаулары үткәрү планы бар. Мин, белгеч буларак, хәзерге вакытта салым түләтүнең гадел булмавын бик яхшы аңлыйм”, - дип белдерде Сергей Миронов.

Аның сүзләренә караганда, нефтьнең фонтан булып атуы - бер эш, ә аны чыгару өчен зур тырышлык куярга кирәк булса, анысы инде бөтенләй икенче мәсьәлә. “Нефтьне җиңел генә суыртып, скважинаны ташлап калдырмасыннар өчен, “кара алтынны” – тулысынча, төбенә кадәр чыгарып бетерүгә этәргеч бирергә кирәк. Ә моның өчен салымны дифференцацияләү зарур. Кешеләр, нефть ятмаларын эшкәрткәндә, өстәмә көч куялар икән, моның өчен преференция алачакларын белеп торырга тиешләр. Әгәр дә инде нефть үзе ага икән, рәхим итеп, салымын да тулысынча түлә”, - диде Федерация Советы Рәисе.

“Мондый “түгәрәк өстәл”, һичшиксез, республикада гына түгел, бөтен илдә кызыксыну уятачак”, - дип саный Сергей Миронов. Аның сүзләренә караганда, файдалы казылмалар чыгаруга гаделсез салымны үзгәртү буенча закон чыгару инициативасы күрсәтелергә мөмкин.
●    2 декабрьдә Россия Федерациясе Советы Рәисе Сергей Миронов ТР Дәүләт Советы Рәисе Фәрит Мөхәммәтшин РФ Федерациясе Советының Татарстаннан юлланган әгъзалары һәм башка рәсми затлар озатуында 2013 елгы Универсиада авылында һәм Бөтендөнья студентлар уеннары объектлары - “Буревестник” бассейнында, Казан теннис академиясендә булды.
Универсиада авылында Федерация Советы спикеры студентлар кампусын карады һәм алар белән аралашты. Яшьләр бүлмәләрендә барлык шартлар тудырылудан канәгать булуын белдерде: ванна, аш бүлмәсе бар, Интернет тоташтырылган. Комплексларның берсендә кунакларга интернет-клуб, видеозал һәм башка бүлмәләрне күрсәттеләр. 

“2013 елгы Универсиада авылы дирекциясе” автономияле коммерцияле булмаган оешма директоры Владимир Леонов сентябрьдә авылга Казан вузларында укучы 2 мең студентның урнаштырылганлыгын әйтте. 
Федерация Советы башлыгы, Универсиада авылында булганнан соң, Җиңү паркында Дан мемориалы колоннадасындагы Мәңгелек утка чәчәк салды.

Аннары Сергей Миронов белән Фәрит Мөхәммәтшин Крестовоздвижение храмының Богородица ирләр монастыренда булды. 
● 2 декабрьдә ТР Дәүләт Советында РФ ФҖ Федерация Советы Рәисе, “Гадел Россия” партиясе җитәкчесе Сергей Миронов РФ ФҖ Федерация Советы әгъзалары, РФ Дәүләт Думасы, ТР Дәүләт Советы, Казан шәһәр Думасы депутатлары, Татарстанда теркәлгән, әмма парламентка узмаган партия вәкилләре, Иҗтимагый палата әгъзалары, яшьләр оешмалары вәкилләре белән очрашты.

Очрашуда ТР Дәүләт Советы Рәисе Фәрит Мөхәммәтшин, республиканың социаль-икътисади тормышы белән таныштырып, Татарстанның актив эшчәнлек алып баруын, зур социаль программаларны тормышка ашыруын билгеләп үтте. Татарстан парламенты башлыгы Россиядә беренчеләрдән булып муниципалитетларга дәүләт вәкаләтләре тапшырылуын, шул рәвешле халыкка якын хакимиятнең формалашуын белдерде. Аның сүзләренчә, республикада 10 октябрьдә җирле хакимияткә узган сайлау нәтиҗәләре муниципалитетларның ышаныч яулавы турында сөйли. 

Татарстанга беренче тапкыр килгән РФ ФҖ Федерация Советы Рәисе, “Гадел Россия” партиясе җитәкчесе Сергей Миронов безнең республиканы локомотив төбәк дип атады. “Татарстан – социаль-икътисади өлкәдә генә түгел, Электрон хөкүмәт системасына күчүдә дә зур күрсәткечләргә ирешә. Бу идарәгә генә кагылмый, халык белән ике арада шулай элемтә урнаштыру республика өчен гадәти хәлгә әйләнгән. Әлеге тәҗрибәне башка төбәкләргә дә тарату зарур”, - дип бәяләде ул Татарстанның уңышларын. Сергей Миронов үз чыгышында Татарстанның парламент тормышында заманча технологияләрне куллануның үзенә ошавын билгеләп үтте. 

Үзенең эшчәнлегенә килгәндә, ул бу нисбәттән: “Миңа илебезнең теләсә кайсы гражданины хат яза ала. Көненә йөздән артык хат килә. Алар арасында урыннарда гаделлек тапмаганнары да, кызыклы идеяләр белән мөрәҗәгать итүчеләре дә бар”, - дип белдерде С.Миронов. 

Сергей Миронов, Татарстанның эшчәнлеген бәяләүне дәвам итеп, республикада тормышка ашырылучы энергия нәтиҗәлелеге һәм энергия ресурсларын сакчыл тоту программаларын тормышка ашыруның уңышлы булуын билгеләп үтте. “Сез кабул иткән программаларны гамәлгә кертү электр энергиясенең 40 процентын янга калдырырга мөмкинлек бирә”, - диде ул. Бу нисбәттән ул Татарстанда РФ ФҖ Федерация Советы Рәисе карамагындагы Инновацияләр, яңартып кору һәм энергия нәтиҗәлелеге буенча консультатив советның күчмә утырышын уздырырга тәкъдим итте. 

Сергей Миронов РФ Президентының Юлламасына еш тукталды. Ул Юлламаның социаль юнәлешле булуын, анда балалар һәм яшьләр турында күп әйтелүен, РФ Хөкүмәтенә һәм РФ Федераль Җыенына йөкләмәләр бирелүен билгеләп үтте. РФ ФҖ Федерация Советы Рәисе кайбер мәсьәләләр буенча Президентка үз фикерләрен җиткерәчәген хәбәр итте. 

С.Миронов Федерация Советында дарулар җитештерү буенча махсус комиссия төзелгәнлеген билгеләп үтеп, Президентның үзебезнең илдә чыгарылган даруларның күбрәк кулланырга тиешлеге турында әйтүен белдерде. “Дарулар җитештерү милли куркынычсызлык мәсьәләләренә кагыла”, - диде сенатор. 

Ул, Россиядә демография проблемаларына тукталып, гаиләдә 3 бала тәрбияләп үстерүнең гадәти хәлгә әйләнергә тиешлеген ассызыклап үтте. “Безнең халык хәзергедән ике-өч тапкыр күбрәк булырга тиеш. Халык санын миграция хисабына арттыру дөрес түгел. Без күпмилләтле халкыбызның мәдәниятен сакларга тиеш. Ул зур байлык”, - диде С.Миронов. 

РФ ФҖ Федерация Советы Рәисе, федераль парламентка закон чыгару иницитиваларын кертү перспективаларын күз алдында тотып, алга таба ТР парламентының Федерация Советы белән берлектә эшләү мөмкинлекләре барлыгын әйтте. Аның фикеренчә, шул чакта закон чыгару иницитивалары уңай кабул ителәчәк.  

РФ ФҖ Федерация Советы Рәисе очрашуда катнашучыларның тузган торакны бетерү, билгеле бер салымнарның җирле бюджетларга калырга тиешлеге, “Полиция турында” федераль закон кабул ителү белән бергә эчке эшләр органнары хезмәткәрләрен социаль яклауга кагылышлы норматив актлар кабул итү турында һ.б. сорауларына җавап бирде.

ТР Дәүләт Советы депутаты Николай Рыбушкин РФ субъектлары башлыкларын Президент дип түгел, ә башкача атау мәсьәләсенә карата фикерен сорады. 

“Мин бер Президент булырга тиеш дип саныйм. Нәкъ менә Россия Федерациясенеке. Республика һәм өлкәләрнең югары вазыйфа биләүче затларын ничек атау - аларның үз хокукы. Әмма президент терминыннан китәргә кирәк”, - дип, үз фикерен белдерде С.Миронов. 

“Закон чыгару оешмаларына килгәндә, аларның атамаларын абсолют рәвештә унификацияләштерегә кирәкми. Гомумән алганда, теләсә кайсы республика үз милли атамасын бирә ала. Мәсәлән, Алтай Республикасында корылтай дип атала. Миңа, мәсәлән, Татарстандагы кебек Дәүләт Советы яки Закон чыгару Җыены дигән атама ошый”,- диде РФ ФҖ Федерация Советы Рәисе. Аның фикеренчә, парламент атамаларында Дума сүзе булу буталчыклык китереп чыгарырга мөмкин.
ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев Сергей Мироновка милли мәгариф язмышына кагылышлы сорау бирде. 

“Сез илебезнең күпмилләтле булуы турында бик яхшы әйттегез. РФ Мәгариф һәм фән министры боерыгы нигезендә, Бердәм дәүләт имтиханын, чит телдән кала, бары тик рус телендә генә тапшырырга рөхсәт ителә. Бу боерык бөтен кешегә билгеле, милли-төбәк компонентын юкка чыгаручы 309 нчы законның логик дәвамы булып тора. Бүгенге көндә республикада 1500дән артык милли мәктәп исәпләнә. РФ Конституциясе буенча, һәр гражданин гомуми белемне туган телендә алырга хокуклы. Бердәм дәүләт имтиханы гомуми белемнең йомгаклау өлеше булып тора. БДИны туган телдә тапшыру тыелгач, бездә милли мәктәпләрдә укучылар саны кимеде. Бу процесс алга таба да дәвам итәргә мөмкин. Бу проблемага карата сезнең фикерегез нинди? 309 нчы законның һәм министр боерыгының РФ Конституциясенә туры килү-килмәвен дә беләсе килә”, - дип сорады Разил Вәлиев. 

Сергей Миронов: “Без Бердәм дәүләт имтиханы мәсьәләләрен өйрәнүне, тикшерүне дәвам итәбез. Мин БДИга принципиаль каршы. Без, Бердәм дәүләт имтиханын кертеп, зур ялгышлык эшләдек дип саныйм. Россиядә 8 ел буена БДИны кертү буенча эксперимент барды. Бердәм дәүләт имтиханы сигез бурычны үтәргә тиеш иде. Без оештырган иҗтимагый комиссия аларның берсе дә хәл ителмәвен ачыклады. Мәсәлән, 2009 елда мәгариф өлкәсендә коррупция очраклары ике тапкыр арткан. Без бу вәзгыятьне күзәтүне дәвам итәбез”, - дип белдерде. 

“Мин белем бирү стандартыннан милли-төбәк компонентын алып ташлауны дөрес түгел дип саныйм. Ул булырга тиеш. Россиянең теләсә кайсы төбәгендә укучылар рус телен дә, үз туган телен дә белергә тиеш. Ә моның өчен шартлар тудырырга кирәк. Моңа бәйле рәвештә, мин милли-төбәк компонентын бетерергә ашыктылар дип уйлыйм. Чөнки федерациядә төрле республикалар, төрле төбәкләр бар. Мин Бердәм дәүләт имтиханы бетерелү милли-төбәк компонентны күтәрергә мөмкинлек бирә дип саныйм”, - дип, үз фикерен белдерде Сергей Миронов.
● 2 декабрьдә РФ Федераль Җыены Федерация Советы Рәисе Сергей Миронов ТР Дәүләт Советы Рәисе Фәрит Мөхәммәтшин озатуында “IT-парк” технопаркында булды.

ТР Премьер-министры урынбасары – Мәгълүматлаштыру һәм элемтә министры Николай Никифоров технопаркның югары палата спикерына мәгълүмат коммуникацияләре өлкәсендәге үсеше турында сөйләде. “Татарстанда яшәүчеләрнең яртысы диярлек Интернеттан файдалана ала, безнең бурыч – аларга электрон рәвештә дәүләт хезмәтләре күрсәтү”, - диде Николай Никифоров.

Аннары Сергей Миронов белән Фәрит Мөхәммәтшин Казан Кремлендә булды. Башта Россия парламенты югары палата спикеры Кол Шәриф мәчетендә булды. Мәчет төзелеше турында имам–хатыйп Рамил хәзрәт Юнысов сөйләде. Кунак шулай ук Благовещение Соборында да булды. 

Федерация Советы спикерының эшлекле сәфәре программасында Казан (Идел буе) федераль университетының геология факультеты каршындагы А.А.Штукенберг исемендәге Геология музее да бар иде. Казан музее, Санкт-Петербург һәм Мәскәүдәге геология музейларыннан кала, яше буенча  Россиядә өченче урында тора. Фәнни генә түгел, ә тарихи кыйммәткә ия метеорит калдыклары, мамонт скелеты, Г.Потемкин-Таврический, М.Мусин-Пушкин коллекциясендәге минераллар Сергей Мироновта кызыксыну уятты. 

●  2 декабрьдә Россия Федерациясе Советы Рәисе Сергей Миронов Казан федераль университетының бай тарихы һәм үсеш перспективасы белән танышты. Аны ТР Дәүләт Советы Рәисе Фәрит Мөхәммәтшин озатып йөрде. 

Сергей Миронов КФУның дәрәҗәле кунаклары китабында язу калдырды. Анда: “Казан университеты дәрәҗәле профессорлары һәм анда әзерләнгән белгечәре белән данлыклы. Университетны тәмамлаячак белгечләргә һәм профессорларга Казан университетының данлыклы традицияләрен дәвам итүләрен һәм абруен төшермәүләрен телим”, - диелә. 

КФУ студентлары һәм профессор–укытучылар алдында чыгыш ясаганда ул: “Сезнең уникаль университетыгызда булуыма бик шатмын. Мәктәптә укыганда ук үз студентлары һәм белгечләре белән танылган Казан университеты бар икәнлеген белә идем, кайберәүләр сәяси мотивлар буенча университетны тәмамламаган (Ленин турында сүз бара). Музей буенча экскурсиядән соң мин монда танылган исемнәр булуга, университет тарихына, республикадагы һәм фәндәге бүгенге җиңүләргә сокланам”, – дип белдерде.
● 2 декабрьдә Россия Федерациясе Советы Рәисе Сергей Миронов, Муса Җәлил исемендәге Опера һәм балет театрында Татарстанның иҗат интеллигенциясе белән очрашып, мәдәниятнең Россия җәмгыятен яңарту өчен зарур булуын билгеләп үтте. 
Сергей Миронов Казанны, иң беренче чиратта, Шаляпин исемендәге опера фестивале, Нуриев исемендәге балет фестивале уза торган шәһәр буларак күзаллавын таныды. 
“Татарстан җитәкчелеге мәдәният үсеше өчен күп эш башкара, әмма ул да федераль законнардагы чикләүләрне үтеп чыга алмый”, - диде С.Миронов. 
Федерация  Советы спикеры фикеренчә, Россиядә мәдәнияткә җитәрлек дәрәҗәдә игътибар бирелми. РФ Президенты Юлламасында мәдәният турында берни дә ишетмәгәч, ул үзенең бераз кәефе кырылуын да яшермәде. “Без, чыннан да, бик зыялы милләт. Әмма мәдәниятсез бернинди дә яңартып коруга ирешеп булмаячак”, - дип белдерде Миронов.

Аның сүзләренә караганда, хәзерге вакытта россиялеләрдә мәдәниятне “үтерәләр”.  Иң беренче чиратта моны телевидение эшли, дип саный ул. “Безгә бөтен җәмгыять белән күтәрелеп чыгарга һәм кешелеклегебезне саклап калырга кирәк. Граждан җәмгыятенең тавышы бик мөһим, – диде С.Миронов.  - Бәхеткә, дәүләт җитәкчеләре белән аерым гына сөйләшкәндә  аларның  Россиядә мәдәният белән нидер эшләргә кирәклеген аңлауларын күрәм”. 
Татарстанның мәдәният эшлеклеләре, Сергей Мироновның чыгышын хуплап каршы алып, бу өлкәдәге проблемалар белән таныштырды. Очрашу ахырында аңа чапан белән түбәтәй бүләк иттеләр. 

● 2 декабрьдә  Татарстан Дәүләт Советы Рәисе Фәрит Мөхәммәтшин спорт яратучыларны 2018 елгы футбол буенча дөнья чемпионаты өчен көрәштә җиңү белән котлады.

“Бүген без 2018 елгы футбол буенча дөнья чемпионатын үткәрү турындагы карарның ни белән тәмамланачагы өчен борчылдык. Менә хәзер Опера театрында иҗади интеллигенция белән очрашуда Россиянең дөнья чемпионаты үткәрүгә хокук яулавы хакында телефоннан хәбәр алдык, - диде Ф.Мөхәммәтшин журналистлар белән әңгәмәсендә. – Димәк, 2018 елгы футбол буенча дөнья чемпионаты Россиядә булачак, Казан да матчлар узачак шәһәрләр исемлегендә бар”.

“Спорт җәмәгатьчелеген, “Рубин” футболчыларын, аларның күпсанлы җанатарларын ышаныч күрсәтелүчеләр арасында булулары белән котлыйм. Без 2018 елгы футбол буенча дөнья чемпионатына әзерләнә башлыйбыз”, - диде Татарстан парламенты башлыгы.

●  3 декабрьдә Оренбургта Идел буе федераль округы субъектлары дәүләт хакимиятенең закон чыгару (вәкиллекле) органнары ассоциациясенең XXV утырышы узды. Анда ТР Дәүләт Советы Рәисе Фәрит Мөхәммәтшин инновацион сәясәтне законнар белән тәэмин итүне көчәйтү буенча тәкъдимнәр белән чыкты.
Утырышта РФ Президентының Идел буе федераль округындагы Вәкаләтле вәкиле Григорий Рапота һәм округ субъектлары дәүләт хакимиятенең закон чыгару (вәкиллекле) органнары башлыклары катнашты. Фикер алышуга шулай ук “Сәламәтлек” илкүләм өстенлекле проектын гамәлгә ашыруга, мәгариф системасын яңартып коруны законнар белән тәэмин итүгә кагылышлы мәсьәләләр чыгарылган иде.

Фәрит Мөхәммәтшин билгеләп үткәнчә, Татарстанда икътисадның инновацияләргә йөз тоткан моделе өстенлекле юнәлеш булып санала. «ТАНЕКО» комплексы, «Алабуга» махсус икътисади зонасы, технопарклар базасында, шул исәптән IT өлкәсендә зур инновацион проектларны кертү белән бергә, республикада яңарыш процессларын оештыру һәм хокукый яктан тәэмин итү чаралары тормышка ашырыла.

2010 елның августында “Татарстан Республикасында инновацион эшчәнлек турында” ТР Законы үз көченә керде. Ул инновацияләр өлкәсендәге хокукый мөнәсәбәтләрне җайга сала. Киләчәктә Республика максатчан инновацион программасы һәм “Технопарк структуралары турында” ТР Законы кабул ителергә тиеш.

Фәрит Мөхәммәтшин фикеренчә, төбәкләрнең заманча инновацион инфраструктура формалаштыру буенча эшчәнлеге федераль дәрәҗәдә законнар белән ныгытылырга тиеш. Хәзерге вакытта федераль законнарда инновацияләр һәм инновацион продукт төшенчәсенә аңлатма бирелмәгән. Бу нисбәттән Татарстан парламенты башлыгы “Инновацион эшчәнлек турында” Федераль законны кабул итүне тизләтү зарур дип саный.

Фәрит Мөхәммәтшин фикеренчә, киләчәктә парламентларның закон чыгару өлкәсендә интерактив электрон бәйләнешләрен җайга салу кирәк. “Бу эшчәнлек буенча координацияне безнең ассоциация алып бара алыр иде дип уйлыйм”, – диде ул. Спикер 2011 елда ассоциациянең бер утырышын Казанда уздырырга һәм әлеге мәсьәлә турында шунда фикерләшергә тәкъдим итте. Аның тәкъдиме хуплап каршы алынды.
● 4 декабрьдә Уфада ике республиканың парламент башлыгы – ТР Дәүләт Советы Рәисе Фәрит Мөхәммәтшин һәм Башкортостан Республикасы Дәүләт Җыены-Корылтае Рәисе Константин Толкачев хезмәттәшлек турында беркетмәгә имза салды. Татарстан һәм Башкортстан закон чыгаручылары парламентара элемтәләрне киңәйтү, ныгытуга юнәлеш тотып эшләячәк.
Башкортостан парламенты башлыгы Константин Толкачев, Татарстаннан килгән коллегаларын сәламләп, инде күп еллар буе үзенең һәм Дәүләт Советы Рәисе Фәрит Мөхәммәтшинның теге яки бу мәсьәләләр буенча карарлар кабул итүдә гамәлләрен бергәләшеп җайга салуын ассызыклады.

“Ике республиканы географик күршелек, халыкларыбызның бердәй мәдәнияте һәм телләре, инде Советлар Союзы чорыннан ук сакланып килүче халык хуҗалыгы комплексы кысаларындагы элемтәләр якынайта”, – дип билгеләп үтте К.Толкачев. 
Фәрит Мөхәммәтшин, үз чиратында, республикаларның хезмәттәшлеге озак еллар дәвам итүен, күп мәсьәләләр буенча фикерләрнең туры килүен белдерде. Моңа уртак мәдәният, традицияләр, телләр, күршелек, икътисадтагы көчле интеграция дә булышлык итә. 
Ике як та  эшне депутатлар, комитетлар, комиссияләр, депутат фракцияләре һәм аппаратларның турыдан-туры эшлекле бәйләнеше нигезендә алып барачагы турында килеште. Моннан тыш, килешүдәге пунктларны нәтиҗәле гамәлгә ашыру өчен очрашуда эшче төркемнәр оештыру турында карар кабул ителде. Аларга Башкортстан һәм Татарстан парламентлары җитәкчеләре урынбасарлары Р.Н.Зиннуров һәм 
Р.А.Ратникова җитәкчелек итәчәк. 

Шул ук көнне Башкортстан Президенты Рөстәм Хәмитов ТР Дәүләт Советы Рәисе Фәрит Мөхәммәтшин белән очрашты. Очрашуда ике республика арасындагы хезмәттәшлекне алга таба киңәйтү-тирәнәйтү мәсьәләләренә кагылып үтелде. 

●  6 декабрьдә Татарстан парламентында ТР Дәүләт Советы Рәисе урынбасары Римма Ратникова “Татар яшьләре лидеры мәктәбе” тыңлаучылары белән очрашты. Бу юлы курслар программасы PR темасына багышланган иде. Әлеге проектны ТР Яшьләр эшләре, спорт һәм туризм министрлыгы, Татарларның федераль милли-мәдәни мөхтәрияте, Яшьләр, иннновацион һәм профилактика программаларын тормышка ашыручы республика үзәге һәм “Идел” татар яшьләре үзәге гамәлгә кертә. Ул актив татар яшьләрен барлауны һәм төбәкләрдәге иҗтимагый оешмаларга ярдәм күрсәтүне максат итеп куя. 

Очрашу вакытында Римма Ратникова кунакларга парламент турында, закон чыгару һәм фракцияләрдә эшләү үзенчәлекләре, ТР Дәүләт Советы карамагындагы Яшьләр иҗтимагый палатасы һәм Яшьләр сәясәтен гамәлгә кую, сәламәт яшәү рәвешен формалаштыру һәм 2013 елда Казанда XXVII Бөтендөнья җәйге универсиадага әзерләнү эшләрендә катнашу комиссиясе эшчәнлеге хакында сөйләде. 

“Бүгенге көндә яшьләр үз потенциалының дәүләт тарафыннан җитәрлек дәрәҗәдә файдаланылмавы турында белдерә. Яшь егет-кызлар үзләрен җитәкче вазыйфаларда күрә. Әмма теләк белән генә ерак китеп булмый. Үзеңнең кызыклы идеяләреңне, аларны тормышка ашыра алуыңны да күрсәтә белергә кирәк”, - диде вице-спикер. 

Очрашуда катнашучылар республика хакимияте органнарының ватандашлар белән эшләү мәсьәләсен күтәрде. Римма Ратникова хәбәр иткәнчә, ТР Президенты карамагында күптән түгел генә оешкан Ватандашлар эшләре буенча координация советын ТР Дәүләт Советы Рәисе Фәрит Мөхәммәтшин җитәкли. 

“Хәзерге вакытта мин Координация советы эшчәнлеге кысаларында ватандашлар турында махсус закон эшләү буенча эшче төркемен җитәклим. Без хәзер документлар әзерләү, вәзгыятьне өйрәнү белән шөгыльләнәбез. Декларатив закон эшләүнең мәгънәсен күрмибез. Ул чынбарлыкны чагылдырырга тиеш. Ә моның өчен җитәрлек дәрәҗәдә финанслау кирәк. Акрынлап кризистан чыгу белән, без шундый закон кабул итеп, аны тормышка ашыру өчен, акча бүлеп бирә алачакбыз”, - диде Р.Ратникова. Әлеге закон проектының нигезнамәләрен җентекләп эшләү буенча яшьләрдән тәкъдимнәр көтеп калуын белдереп. 

Вице-спикер яшь татар лидерларына эшләрендә уңышлар, активрак булуларын һәм кызыклы инициативаларны тормышка ашыруларын теләде. 
 ●  8 декабрьдә Казанда “Нанотехнологияләр. Казан-2010” дигән ΙΙ халыкара махсуслаштырылган күргәзмә ишекләрен ачты. “Казан ярминкәсе”ндә күргәзмәне ачу тантанасы ТР Дәүләт Советы Рәисе Фәрит Мөхәммәтшин, РФ Президентының Идел буе федераль округындагы вәкаләтле вәкиле ярдәмчесе Муаед Канкулов, “Роснанотех” дәүләт корпорациясе генераль директоры урынбасары Яков Уринсон һ.б. катнашында узды. 

Быелгы күргәзмә Россиянең нанотехнологияләр, наноматериаллар өлкәләрендә фәнни эшләнмәләрне кулланылышка кертергә әзер предприятие-оешмаларын, фәнни-тикшеренү һәм проектлар институтларын, югары уку йортларын, фәнни лабораторияләрне, сәнәгатьнең төп тармакларына нанотехнологияләр кертү белән шөгыльләнүче фәнни-тикшеренү үзәкләрен үзенә җыйган. Арада шулай ук чит ил компанияләре вәкилләре дә бар. Узган ел нанотехнологияләргә багышланган тәүге күргәзмәдә 6 дистә компания үз проектларын, эшләнмәләрен тәкъдим иткән булса, быел аларның саны 103 кә җиткән. Аларның яртысыннан артыгы - Татарстан компанияләре. 
Күргәзмәнең елдан-ел масштаблырак төс ала баруын үз чыгышында парламент рәисе Фәрит Мөхәммәтшин да билгеләп узды. “Татарстан үзгәртеп коруның беренче елларында ук әле үз алдына сәнәгатен, халык хуҗалыгын анализлап, аны күп функцияле итү бурычын куйган иде. 90 нчы елларда республика яңа технологияләр, производстволар эзләү, заманча технологияләр үсеше өчен инфраструктура төзү, инвестицияләр җәлеп итү һәм кадрларны укыту юлыннан китте. Моның өчен барлык мөмкинлекләр бар иде - куәтле сәнәгать, бу бурычларны хәл итү өчен кирәкле вузларыбыз, кадрларыбыз да. Алга таба Татарстан илдә беренче булып үз законнары нигезендә “Алабуга” икътисади зонасын төзеде. Бүген республикада Инвестиция-венчур фонды, ИТ-парк, “Химград” кебек инфраструктур институтлар яңа технологияләр, шул исәптән нанотехнологияләр белән шөгыльләнү өчен зур ярдәм итә. Иң мөһиме: дөнья базарында нанотехнологияләрдән башка конкурентлыкка сәләтне саклап булмаячагын җитәкчеләр дә, җитештерүчеләр дә аңлый”, -диде Фәрит Мөхәммәтшин. Дәүләт Советы Рәисе сүзләреннән аңлашылганча, быел республика бюджетында яңартып кору, инновацияле эшчәнлеккә каралган чыгымнарны 7 процентка (6 млрд. сум) арттыруга ирешелгән. 2011 ел бюджетында моны арттыру тенденциясе саклана. 

Федераль закон чыгаручылар әле һаман “РФдә инновацияләр турындагы” канунны кабул итә алмый. Бу закон проекты 5 октябрьдә парламентарийларга эшләп бетерү өчен яңадан кайтарылган. Ә Татарстанда “Инновацияле эшчәнлек турында” республика законы  да, халык хуҗалыгы тармакларын инновация нигезендә 2015 елга кадәр үстерү турындагы программа да гамәлдә. Фәрит Мөхәммәтшин аларның алга таба да уңышлы гамәлгә ашырыласына өмет белдереп, күргәзмәдә катнашучыларга уңышлар теләде.
●  ТР Дәүләт Советы Рәисе Фәрит Мөхәммәтшин исеменә РФ Федераль Җыены Федерация Советы Рәисе Сергей Миронов имзалаган хөкүмәт телеграммасы килде. Анда ул күптән түгел Татарстан Республикасына визиты югары дәрәҗәдә оештырылуы өчен рәхмәт белдерә.
“Татарстан Республикасы Дәүләт Советы депутатлары белән очрашу барышындагы конструктив сөйләшү федераль һәм төбәк хакимият органнарының закон чыгару эшчәнлеге өлкәсендәге карашлары һәм эш йөртү алымнары бердәмлеген күрсәтте, - дип билгеләп үткән Россия парламентының югары палатасы башлыгы телеграммада. – Безнең хезмәттәшлек киләчәктә дә уңышлы һәм нәтиҗәле буласына ышанам”.
● 9 декабрьдә Әлмәттә Татарстан Халыклары ассамблеясе Советының күчмә утырышы узды. Кунаклар, утырыш башланганчы, төрле объектларда булып, нефтьчеләр каласы белән танышты. Алар башта Татарстанда иң зур чиркәүләрнең берсендә булды. Алексей атакай православие храмының төзелеш тарихы турында сөйләде. Аннары кунаклар Р.Фәхретдин исемендәге мәчеттә булды. Мәчет кунакларда тирән хисләр калдырды. 

Кунакларның нефть башкаласындагы программасы "Татнефть" спорт комплексында район һәм шәһәр территориясендә яшәүче халыклар Спартакиадасын ачу тантанасы белән дәвам итте. Анда ТР Дәүләт Советы Рәисе Фәрит Мөхәммәтшин катнашты. 

ТР Халыклары ассамблеясе Советының күчмә утырышына килгән кунаклар таҗик һәм үзбәк диаспорасы вәкилләре арасында үткәрелгән боксны карады. Фәрит Мөхәммәтшинга ярышлар истәлеге итеп боксер перчаткалары бүләк ителде. Кунаклар шулай ук грек-рим көрәшен, бильярдны тамаша кылды. Дәүләт Советы Рәисе, форсаттан файдаланып, бильярд буенча “Бердәм Россия” партиясенең җирле бүлеге бүләгенә үткәрелгән турнир җиңүчеләрен котлады. 

Шулай ук кунаклар шәһәрнең 16 нчы мәктәбендә булды. Биредә укучылар татар, әрмән, әзәрбайҗан, рус, мари һәм башка халык биюләрен башкарды. “Без барыбыз да биредә укый торган балаларның балкыган йөзләрен күреп шатланабыз. Алар барыбызга да күп миләтле Россиядә һәм Татарстанда ничек дөньяның кадерен белеп тынычлыкта–татулыкта яшәргә кирәклеген үрнәк итеп күрсәтә. 

Күп милләтле булуыбыз – ул казаныш һәм байлык. Бәлки, без көндәлек тормышта бу мәсьәләләргә җитди игътибар бирмибездер. Әмма тормышта безнең халыклар арасындагы тынычлыктан, татулыктан, дуслыктан да кыйммәтрәк нәрсә юк”, - диде ТР Халыклары ассамблеясе башлыгы, ТР Дәүләт Советы Рәисе Фәрит Мөхәммәтшин үз чыгышында.

Фәрит Мөхәммәтшин Әлмәт җитәкчелегенә, республиканың нефть башкаласында күчмә утырыш уздырырга мөмкинлек биргән өчен, рәхмәт белдерде, бу территориядә милли-мәдәни автономияләр эшчәнлеген югары бәяләде. “Без Әлмәттә чын милләтара бәйрәм күрдек”, - диде ул. 

Ул үз чыгышында Татарстан Халыклары ассамблеясе эшчәнлеге, аерым алганда, хисап бирү–сайлау конференциясе хакында сөйләде. Бигрәк тә Фәрит Мөхәммәтшин милли иҗтимагый берләшмәләрнең Сабантуй, Республика көне, ТАССРның 90 еллыгы, Нәүрүз, «Уяв», «Питрау» бәйрәмнәре кебек этномәдәни чараларда катнашуын әйтте. Ул бәйрәмнәр уза торган муниципаль район җитәкчеләренә республиканың илкүләм сәясәтен гамәлгә ашырган, этномәдәни оешмалары үсеше өчен уңайлы шартлар булдырган һәм аларның эшчәнлеген хуплаганнары өчен рәхмәт белдерде. 

“Милли берләшмәләрнең лидерлары үз эшчәнлекләренә яшьләрне җәлеп итә. Бу яхшы тенденция”, - дип белдерде ТР парламенты башлыгы. Моның белән бәйле рәвештә, ул Ассамблеянең милли-мәдәни мөхтәриятләр командалары арасында футбол буенча чемпионат үткәрү турында искәртеп узды. 

Утырышта республиканың муниципаль берәмлекләрендә дәүләт илкүләм сәясәтен гамәлгә ашыру турында мәсьәлә күтәрелде. Кайбер муниципаль берәмлекләрнең башкарма комитетларының дәүләт милли сәясәте концепциясен гамәлгә ашыру буенча уңай эш тәҗрибәсе белән танышу файдалы булачак, дип саный Фәрит Мөхәммәтшин. 
“Мигрантлар белән эшләү мәсьәләсе бездән җитди игътибар таләп итә. Соңгы вакытта аларның Россиягә, аерым алганда, Татарстанга килүе кимеми”, - диде Фәрит Мөхәмәтшин журналистлар белән әңгәмә вакытында. Спикер фикеренчә, бу мәсьәләләр белән хокук саклау органнары гына түгел, ә милли-мәдәни мөхтәрият җитәкчеләре үзләре дә шөгыльләнергә тиеш.

ТР парламенты башлыгы, утырышка нәтиҗә ясап, гражданнарның законсыз гамәлләрен ачыклауга гына түгел, ә гомуми культура дәрәҗәсен күтәрүгә юнәлдерелгән агарту эшләренә дә игътибар итәргә кирәк, дип билгеләп үтте. “Югары дәрәҗәдәге культура һәм әхлак вакыты килер һәм кешеләр закон бозып баю турында уйлаудан туктар дип уйлыйм,” - диде ул.

Очрашу муниципаль берәмлекләр һәм милли-мәдәни берләшмәләр вәкилләренә ТР Халыклары ассамблеясенең Мактау грамоталарын һәм Рәхмәт хатларын тапшыру белән тәмамланды. Россия әрмән халкы берлегеннән Фәрит Мөхәммәтшинга, РФ халыклары дуслыгын ныгыткан өчен, медаль тапшырылды. 
Чарада ТР Премьер–министры урынбасары – Мәдәният министры Зилә Вәлиева, Әлмәт районы башлыгы Ришат Әбүбәкеров, ТР Халыклары ассамблеясе башкарма комитеты җитәкчесе Николай Владимиров катнашты. 
●  10 декабрьдә Казанда Идел буе округы Федераль Арбитраж судының 15 еллыгына багышланган тантаналы чара узды. Юбилейга Идел буе округы Федераль Арбитраж суды составына керүче 7 төбәкнең (Әстерхан, Волгоград, Пенза, Самара, Саратов, Ульян өлкәләре һәм Татарстан Республикасы) иң яхшы хезмәткәрләре җыелды. 

Республика җитәкчелеге исеменнән арбитраж судьяларын Татарстан Республикасы Дәүләт Советы Рәисе Фәрит Мөхәммәтшин котлады.“15 ел – озак вакыт түгел, әмма яңа институт өчен аның формалашуы, үсеше чорында бу еллар иң катлаулысы булды, - диде республика парламенты башлыгы. – Конституция суды, субъект судлары, гомуми юрисдикция судлары, арбитраж судлары төзелде, аларга җәмәгать судьяларының гаять зур армиясе өстәлде. Арбитраж судьялары институтына ихтыяҗ зур, көн кадагындагы проблемаларын хәл итү өчен, сезгә мөрәҗәгать итүче кешеләрнең саны арта бара”. 

Дәүләт Советы Рәисе: “Идел буе округы Федераль Арбитраж судына килгән мөрәҗәгатьләр һәм шикаятьләрнең саны елдан-ел арта. Әгәр 1995 елда нибары 792 кассация шикаяте каралса, 2005 елда инде аларның саны унбер меңнән артып киткән, ә 2009 елда унөч меңгә якын шундый мөрәҗәгать килгән, - диде Фәрит Мөхәммәтшин. – Бу - сезгә ышаналар, сезгә мөрәҗәгать итәләр дигән сүз. Сезгә зур җаваплылык йөкләнгән, күп нәрсә сезнең тиз эш итүегезгә бәйле. Арбитраж судьялары республикада да, тулаем алганда, Идел буе округында да үзләренә йөкләнгән бурычны сыйфатлы башкара дип кыю рәвештә әйтә алам ”. 

Тантана барышында Дәүләт Советы Рәисе Татарстан Президенты Рөстәм Миңнехановның сәламләү хатын укыды. “15 ел эчендә Идел буе округы Федераль Арбитраж суды катлаулы үсеш юлы узды һәм конституцион инстанция сыйфатында икътисади өлкәдәге гадел хөкемне уңышлы гамәлгә ашыра, - диелә анда. - Идел буе округы Федераль Арбитраж суды алга таба да законлылыкны ныгыту, эшкуарлык һәм башка төрле икътисади эшчәнлек өлкәсендәге хокук бозуларны кисәтүдә теләктәшлек күрсәтер дип ышанам”. 

Фәрит Мөхәммәтшин арбитраж судьяларын, республика Хөкүмәте һәм парламентыннан үрнәк алып, электрон документлар әйләнешенә күчәргә чакырды. 

Татарстан Арбитраж судының иң яхшы хезмәткәрләре ТР Президенты һәм Дәүләт Советы Рәисенең Рәхмәт хатлары белән бүләкләнде, “Татарстан Республикасының атказанган юристы” дигән мактаулы исемнәр бирелде. Дәүләт бүләкләрен республика парламенты спикеры тапшырды. 
● 13 декабрьдә ТР Дәүләт Советының Социаль сәясәт комитеты рәисе Светлана Захарова физик мөмкинлекләре чикләнгән балаларның ата-аналары белән очрашты. Татарстан парламенты депутаты Фәрит Мифтахов инициативасы белән үткәрелгән очрашуда  инвалид балаларга медицина һәм социаль ярдәм күрсәтү мәсьәләләре күтәрелде.
Ата-аналарны бигрәк тә медицина-социаль экспертиза узу, дәвалау, инвалид бала тәрбияләгән өчен түләү белән бәйле проблемалар борчый. Шулай ук, аналары хастаханәләрдә дәваланганда, физик мөмкинлекләре чикләнгән балаларны вакытлыча яшәтү урыннары булдыру мәсьәләсе дә каралды.
Инвалид бала тәрбияләгән өчен түләүгә килгәндә, ана кеше, бу акчаны алу өчен, бер җирдә дә, хәтта өйдә дә эшләмәскә, эшсез булырга тиеш. Шулай ук аның инвалид һәм пенсиядә булуы хупланмый. Ата-аналар бу нисбәттән кайбер закон актларына үзгәрешләр кертергә кирәк дип саный.
Гемофилия белән чирләүче балаларның венасына кан салу вакытында мондый балаларны наркоманнар белән бутау һәм тоткарлау очраклары да бар икән. Ата-аналар мондый балаларга махсус паспорт ясату тәкъдиме белән чыкты.
Очрашуда күп сорауларга белгечләр тарафыннан тәфсилле җаваплар бирелде. Светлана Захарова сүзләренчә, мондый очрашуларны оештыру үз нәтиҗәләрен бирә.
● 14 декабрьдә Дәүләт корылышы һәм җирле үзидарә комитеты утырышы узды (тулырак “Дәүләт Советы комитетлары” бүлегендә).

● 14 декабрьдә  Мәдәният, фән, мәгариф һәм милли мәсьәләләр комитеты утырышы узды (тулырак “Дәүләт Советы комитетлары” бүлегендә).

● 15 декабрьдә  Экология, табигатьтән файдалану һәм аграр мәсьәләләр комитеты утырышы булды (тулырак “Дәүләт Советы комитетлары” бүлегендә).

●  15 декабрьдә  Бюджет, салымнар һәм финанслар комитеты утырышы булды (тулырак “Дәүләт Советы комитетлары” бүлегендә).
● 15 декабрьдә  Икътисад, инвестицияләр һәм эшкуарлык комитеты утырышы булды (тулырак “Дәүләт Советы комитетлары” бүлегендә). 

● 15 декабрьдә  Законлылык һәм хокук тәртибе комитеты утырышы узды (тулырак “Дәүләт Советы комитетлары” бүлегендә).

● 15 декабрьдә  Социаль сәясәт комитеты утырышы узды (тулырак “Дәүләт Советы комитетлары” бүлегендә).
● 15 декабрьдә Дәүләт Советы Рәисе Фәрит Мөхәммәтшин Мәскәүдә Федерация Советы каршындагы Милли сәясәт һәм дәүләтнең дини берләшмәләр белән үзара мөнәсәбәтләре буенча берләштерелгән комиссиясе белән Закон чыгаручылар Советы Президиумының уртак утырышында катнашты.
Яшьләр мохитендә этник һәм дини каршылыклар җирлегендә экстремистлык эшчәнлеген кисәтү буенча закон чараларын тикшерү утырышның төп темасына әйләнде. 

Әлеге дискуссия узган ял көннәрендә Россия башкаласының Манеж мәйданында булган вакыйгаларга бәйле рәвештә үткәрелде. Федерация Советы Рәисе Сергей Миронов, утырышны ачып, бу хәлнең төп сәбәпләреннән берсе – урыннарда хокук саклау структуралары җитәкчеләре һәм хезмәткәрләренең тиешле гамәлләр күрмәве, дип билгеләп үтте. 

Татарстан Дәүләт Советы Рәисе Фәрит Мөхәммәтшинның чыгышы утырышта катнашучыларда зур кызыксыну тудырды. Республика парламенты спикеры Татарстан үрнәгендә милләтара мөнәсәбәтләрне гармонияләштерү һәм иҗтимагый татулыкны саклау тәҗрибәсе турында сөйләде. Республика парламенты башлыгы фикеренчә, экстремистлыкны бик катлаулы дошманлык һәм нәфрәт чагылышы булган иҗтимагый-мәдәни феномен буларак карарга кирәк. Ул бу күренеш килеп чыгуның берничә сәбәбен атады. Болар – яшьләр белән тәрбияви юнәлештә эшләүнең аксавы, массакүләм мәгълүмат чаралары ягыннан яшьләргә тискәре йогынты ясау, гаилә һәм гаилә кыйммәтләре кризисы, яшьләр арасында эшсезлек проблемалары һ.б. 

Дәүләт Советы Рәисе әйтүенчә, милли мәсьәләләр белән шөгыльләнергә тиешле махсус хакимият органы булдыру зарурлыгы өлгереп җитте.
● 16 декабрьдә ТР Дәүләт Советы Президиумы утырышы узды. Анда дүртенче чакырылыш ТР Дәүләт Советының унбишенче утырышы 23 декабрьдә булачагы турында карар кабул ителде. Утырышны Татарстан Дәүләт Советы Рәисе Фәрит Мөхәммәтшин үткәрде.
Президиум парламент тикшерүенә 73 мәсьәлә кертергә тәкъдим итте. Шуларның 49 ы – республика законнары проектлары, 36 закон проекты ТР муниципаль районнарында җәмәгать судьяларының суд участоклары чикләрен билгели, тугызы – икенче укылышта, дүртесе – беренче укылышта карап тикшерүгә әзерләнгән. Моннан тыш, 13 федераль закон проектын, законнар чыгару инициативаларын һәм төбәк парламентлары мөрәҗәгатьләрен карап тикшерү тәкъдим ителә. 

"Гражданнарның бакча һәм дача коммерциясез берләшмәләре турында" Федераль законга үзгәрешләр кертү хакында" федераль закон проектын Дәүләт Думасына кертү буенча ТР Дәүләт Советының законнар чыгару инициативасын, шулай ук күптән түгел генә Гданьскида татар гаскәриләре хөрмәтенә һәйкәл ачылу җәһәтеннән, Польша Президентына, парламентының ике палатасы һәм халкына Татарстан парламенты мөрәҗәгатен карап тикшерү планлаштырыла. 

Дәүләт Советы Рәисе, узып баручы елның төп вакыйгалары турында сөйләп, аерым алганда, Россия парламенты югары палатасы башлыгы Сергей Мироновның күптән түгел генә Татарстанга эшлекле сәфәр ясавы турында искә төшерде. "Без күп кенә мәсьәләләр буенча фикер алыштык. Татарстанда булып киткәннән соң, Федерация Советы Рәисенең кайбер мәсьәләләргә карашы үзгәрер дип уйлыйм", – дип искәртте Фәрит Мөхәммәтшин. 
Парламент башлыгы, узган ял көннәрендә Россия башкаласында булган вакыйгаларны шәрехләп : "Авыр хәл бу. Аны көнкүреш җирлегендәге гади ыгы-зыгыга кайтарып калдыру үзебезне үзебез алдау булыр иде", – диде. 

Фәрит Мөхәммәтшин депутатларны шулай ук торак милекчеләре ширкәтләре һәм идарәче компанияләр эшчәнлеген анализлау эшенә актив кушылырга да өндәде. "Безгә гражданнардан бик күп шикаятьләр керә. Торак милекчеләре ширкәтләре һәм идарәче компанияләр эшендә үтәкүренмәлелек юк, аларның коммуналь хезмәт күрсәтүчеләр белән исәп-хисаплары начарайганнан-начарая. Бу проблемаларны белеп, аларны хәл итү юлларын табарга кирәк", – дип мөрәҗәгать итте депутатларга ТР Дәүләт Советы Рәисе. 

Президиум утырышында башка мәсьәләләр дә каралды. 

● 16 декабрьдә Дәүләт Советында “Бөтенроссия җирле үзидарә советы” гомумроссия иҗтимагый оешмасы Татарстан төбәк бүлегенең бишенче конференциясе узды. Анда ТР Дәүләт Советы Рәисе урынбасары Римма Ратникова, “Бердәм Россия” партиясенең Татарстан төбәк бүлеге башкарма комитеты җитәкчесе Виктор Бударин, ТР Муниципаль берәмлекләр советы рәисе, Чирмешән районы башлыгы Минсәгыйт Шакиров, ТР Президенты, ТР Министрлар Кабинеты Аппаратларының җаваплы хезмәткәрләре катнашты.

Конференциядә Татарстан төбәк бүлегенең 2006 елдан алып 2010 елның ноябренә кадәрге эшчәнлеге буенча хисапны бүлек җитәкчесе, ТР Дәүләт Советы депутаты Василий Логинов ясады. Ул 2006 елдан бирле Татарстан төбәк бүлеген җитәкли. Әлеге оешмада 847 әгъза бар, 30 муниципаль берәмлектә оешманың беренчел бүлекчәләре оешкан. 

В.Логинов сүзләренә караганда, Бөтенроссия җирле үзидарә советы көчле җирле хакимият төзү максатыннан булдырылган. Татарстан төбәк бүлеге “Бердәм Россия” партиясенең һәм аның ТР Дәүләт Советындагы фракциясенең стратегик партнерына әйләнгән. Шулай ук “Опора Россия” оешмасы, ТР Муниципаль берәмлекләр советы, ТР Иҗтимагый палатасы белән хезмәттәшлек җайга салынган. 

Татарстан төбәк бүлеге РФ Президенты Дмитрий Медведевның – РФ Федераль Җыенына, ТР Президенты Рөстәм Миңнехановның ТР Дәүләт Советына Юлламаларына таянып эшли. “Аларда муниципаль проблемалар ачык чагылыш тапкан. Рөстәм Миңнеханов Юлламада халыктан кергән мөрәҗәгатьләрнең нигездә муниципаль берәмлекләр җаваплылыгындагы мәсьәләләр буенча булуын әйтте. Димәк, урыннарда халык белән эшләү, аларның проблемаларын хәл итү җитенкерәми”, - дип билгеләп үтте Василий Логинов. 

Ул, конференциядә катнашучыларга мөрәҗәгать итеп, бүгенге көндә муниципаль берәмлекләрнең мөстәкыйльлеккә ирешү мәсьәләсенең беренче планга чыгуын билгеләп үтте. Шулай ук җирлекләр өчен әзерлекле белгечләр әзерләү проблемасының булуын, Казан федераль университеты белән берлектә бу юнәлештә эш алып барылуын белдерде. Территорияләр белән идарә итүдә гражданнарның активлыгы артырга тиешлеген ассызыклап үтте. 

ТР Дәүләт Советының Дәүләт корылышы һәм җирле үзидарә комитеты рәисе Валентина Липужина үз чыгышында “Россия Федерациясендә җирле үзидарәне оештыруның гомуми принциплары турында” федераль законга даими рәвештә үзгәрешләр кереп торуы төбәкләр өчен дә, җирлекләр өчен мәшәкать тудыруын әйтте. 

Ул муниципаль берәмлекләргә бүгенге көндә бирелгән вәкаләтләрнең дәүләт тарафыннан йөкләнгәннәре финанслар белән тәэмин ителгәнлеген, ә җирле вәкаләтләрне үтәү өчен акча булмавын белдерде. 
В.Липужина шулай ук авыл җирлекләрен берләштерү мәсьәләсенең көн тәртибендә торуын әйтте. “Хәзерге вакытта 906 авыл җирлегенең 62се генә үз-үзен тәэмин итәр хәлдә. Бурычларның 10, 25 проценттан да азрак хәл итә алучылар 304кә тула”, - дип билгеләп үтте комитет рәисе. Аның сүзләренчә, берләштерү – котылгысыз. Тәтеш, Арча, Лаеш, Чирмешән кебек районнарда бу юнәлештә эш алып барылган һәм уңай нәтиҗәләргә ирешелгән.Валентина Липужина шул ук вакытта әлеге мәсьәләне хәл итүгә уйлап якын килергә чакырды. Муниципаль хакимиятләрнең халыктан бик еракта булмаска тиешлеген ассызыклады. “Монда басым ясалырга тиеш түгел. Халык фикерен исәпкә алырга кирәк”, - диде ул. 
Комитет рәисе үз чыгышында шулай ук торак пунктларга исем биргәндә тарихи чынбарлыкны һәм халыкның традицияләрен исәпкә алу, җирлекләрнең атамаларын барлык документларда да бер төрле язу кирәклеген билгеләп үтте. Соңгы очракта төп документ булып закон санала, калган документлар шуңа нигезләнеп төзелергә тиеш. Аның сүзләренчә, бу бөтен халыкка да кагыла. Чөнки юридик документлар белән эш иткәндә төгәллек сорала. В.Липужина муниципаль берәмлекләр чикләрен билгеләү белән бәйле проблемаларга да тукталды. 
Очрашуда шулай ук 2010 елның 10 октябрендә республика муниципаль берәмлекләренең вәкиллекле органнарына узган сайлаулар буенча сайлау кампаниясе нәтиҗәләре чыгарылды.
● 16 декабрьдә Татарстан парламентында ТР Дәүләт Советы Рәисе Фәрит Мөхәммәтшин Нью-Йорк штаты Ассамблеясе рәисе ярдәмчесе Антон Конев белән очрашты.

Билгеле булганча, агымдагы елның гыйнвар аенда Татарстанның парламент делегациясе АКШка эшлекле сәфәргә барган иде. Шул вакытта Фәрит Мөхәммәтшин Конгресста, Сенатта, Ак йортта һәм Кушма Штатларының Милли иминлек советында очрашулар уздырды, Нью-Йорк штаты парламенты белән үзара килешү турында Меморандум имзалады. Антон Конев Казанга шул килешүне тормышка ашыру кысаларында килде.

Фәрит Мөхәммәтшин билгеләп үткәнчә, Татарстан турыдан-туры парламентара элемтәләрне үстерү һәм Нью-Йорк штаты закон чыгаручылары белән региональ үсеш мәсьәләләре буенча фикер алышу өчен шартлар тудыру белән кызыксына.

Очрашуда катнашучылар төньяк Америка штаты делегациясенең Татарстанга рәсми сәфәрен әзерләү һәм оештыру мөмкинлекләре турында фикер алышты. Фәрит Мөхәммәтшин, Нью-Йорк штаты Ассамблеясе рәисе Питер Риверга тапшыру өчен, Антон Коневка хат бирде. Анда төньяк Америка штаты делегациясен Татарстанга 2011 елның беренче яртыеллыгында чакыру турында хәбәр ителә.

“Нью-Йорк штаты һәм Татарстан Республикасы закон чыгаручылары арасындагы элемтәләр алга таба да дәвам итәр дип өметләнәм”, - диде Татарстан парламенты башлыгы.

● 16 декабрьдә ТР Дәүләт Советы Рәисе Фәрит Мөхәммәтшин Төркия Республикасының Казандагы Генераль консулы Әхмәт Тута белән очрашты. Әхмәт Тута, башка дипломатик вазыйфага билгеләнүе сәбәпле, Татарстандагы эшчәнлеген туктатты. 

Очрашуда парламент башлыгы Татарстан һәм Төркия арасындагы багланышларны үстерүдә төрек дипломатиясе һәм Генераль консулның шәхсән ролен билгеләп үтте. Соңгы елларда ике республика арасында югары дәрәҗәдә очрашулар һәм рәсми делегацияләр еш булды. 

2010 елның 1 декабрендә ТР Дәүләт Советы сессиясендә, тарихта беренче тапкыр, Төркиянең Бөек Милләт Җыенының Тышкы багланышлар комиссиясе рәисе Мурат Мәрҗән сәламләү сүзе белән чыкты. 
Фәрит Мөхәммәтшин сүзләренә караганда, ике республика арасындагы хезмәттәшлек нык дуслыкка нигезләнгән. Аңа үз вакытында Төркия Президенты Абдулла Гюль һәм Татарстанның беренче Президенты Минтимер Шәймиев тарафыннан нигез салынган. “Без ике республика арасында булган җылылыкны саклап калып, аны варисларыбызга тапшырырга тиешбез”, - диде парламент башлыгы. 
Әхмәт Тута, соңгы көннәрдә аеруча кискен төс алган милләтара мөнәсәбәтләр темасына кагылып, төрле милләт һәм дин вәкилләре арасында тынычлык һәм татулык мәсьәләләренә зур игътибар бирүче Татарстанның, Россия өчен генә түгел, бөтен дөнья өчен уңай үрнәк булырга тиешлеген билгеләп үтте. “Җир йөзендә күп гасырлар дәвамында дус һәм тату булып яшәү ике халыкның югары мәдәниятле булуы турында сөйли”, - диде Әхмәт Тута. 

Фәрит Мөхәммәтшин Төркия дипломатына яңа эш урынында уңышлар теләде.
● 22 декабрьдә Дәүләт Советы Рәисе Фәрит Мөхәммәтшин бәла-казалардан коткаручыларны бәйрәм белән котлады.
Россия Гадәттән тыш хәлләр министрлыгы оешуга 20 ел тулу һәм Коткаручы көне уңаеннан, “Пирамида” мәдәни-күңел ачу комплексында бүген әлеге министрлык подразделениеләре хезмәткәрләрен һәм ветераннарны хөрмәтләү тантанасы булды. 
ТР Дәүләт Советы Рәисе Фәрит Мөхәммәтшин, бәла-казалардан коткаручыларны, янгын сүндерүчеләрне һөнәри бәйрәмнәре белән котлап, саулык-сәламәтлек һәм гаиләләренә иминлек теләде. Быел җәен республикага күрше төбәкләрдә урманнар, авылларның дөрләп януын, Татарстанда нефть һәм газ үткәргеч торбаларның күпләп сузылганын, шартлау куркынычы булган предприятиеләр эшләп торганын белгән хәлдә, Гадәттән тыш хәлләр министрлыгы хезмәткәрләренең республиканы һәм аның халкын зур бәладән коткарып калуын күз алдына китерүнең әллә ни кыен булмавын басым ясап әйтте һәм рәхмәт сүзләрен җиткерде. 
“Бәла ишек какканда иң беренче булып коткаручыларга ярдәм сорап мөрәҗәгать итәбез, чөнки алар килми калмый, автомобиль һәлакәтләренең зурларында да беренчеләрдән булып коткаручылар килә.

Министрлыкның ике дистә ел эчендә ни дәрәҗәдә үсеш алуын яхшы беләбез, соңгы елларда аның техник җиһазланыш ягыннан куәте сигез тапкырга артты. Коткарылган гомерләр, йортлар, завод һәм фабрикалар өчен сезгә олы рәхмәт, җәйнең һәм кышның иң-иң челләләрендә дә ярдәмгә килүегез өчен рәхмәт”, - диде парламент җитәкчесе.

Республикада үз геройлары, уңышлары, проблемалары һәм кимчелекләре белән яшәгән һәм хәтәр хәл чыкканда бер йодрык булып ярдәмгә ашыккан фидакарь кешеләрне туплаган ТР Гражданнар оборонасы һәм гадәттән тыш хәлләр министрлыгы – РФ Гражданнар оборонасы эшләре, гадәттән тыш хәлләр, табигать бәла-казаларын бетерү министрлыгының Татарстандагы Баш идарәсе Россия Федерациясе субъектлары арасында 2010 ел нәтиҗәләре буенча иң яхшысы дип табылган. 

ТР Гражданнар оборонасы һәм гадәттән тыш хәлләр министры, генерал-майор Рәфис Хәбибуллин: “ Мәскәүдә тапшырылган вымпелны кабул итеп алганда: “Бу  -  бөтен татарстанлылар казанышы, бер-берсен алыштырып, тәүлек әйләнәсе иминлек сагында сафта торганнар хезмәте, Татарстан Президенты, республика Хөкүмәте һәм Дәүләт Советы казанышы, дип әйттем. Һәм бу, чыннан да, шулай”, -  диде. “Бер генә структура да ялгыз гына берни  эшли алмый, ә бергә тотынганда барысы да була, хәер, быелгы коры җәй моны бик ачык раслады һәм уртак куркынычсызлык бәрабәренә авылдагы гади хезмәтчәннән алып Президентка кадәр хезмәт куйды. Республика Хөкүмәтенә, бөтен шәхси составка һәм хезмәт ветераннарына ярдәмнәре  өчен рәхмәт белдерәм”, - диде министр.
● 22 декабрьдә  ТР Дәүләт Советында “Сайлаулар - массакүләм мәгълүмат чаралары көзгесендә” дип аталган бәйгедә махсус номинациядә җиңү яулаучыларны бүләкләделәр. ТР Үзәк сайлау комиссиясе тарафыннан ТР Дәүләт Советы, Республика матбугат һәм массакүләм коммуникацияләр агентлыгы, ТР Муниципаль берәмлекләр советы, Татарстан Республикасында Кеше хокуклары буенча вәкил, ТР Иҗтимагый палатасы белән берлектә оештырылган бәйге массакүләм мәгълүмат чараларында җирле үзидарәнең вәкиллекле органнарына сайлаулар һәм сайлаулар турындагы законнарга кагылышлы мәсьәләләрне яхшы итеп яктыртуга юнәлтелгән иде.

Бүләкләү тантанасында ТР Үзәк сайлау комиссиясе рәисе Анатолий Фомин, ТР Дәүләт Советының Дәүләт корылышы һәм җирле үзиадрә комитеты рәисе Валентина Липужина, Республика матбугат һәм массакүләм коммуникацияләр агентлыгы җитәкчесе урынбасары Рамил Саттаров, Татарстан Республикасында Кеше хокуклары буенча вәкил Сәрия Сабурская, ТР Иҗтимагый палатасы рәисе Илгиз Хәйруллин катнашты.

Анатолий Фомин билгеләп үткәнчә, конкурска меңнән артык материал килгән, нәтиҗәдә егермегә якын журналист һәм мәгълүмат чарасы җиңүче дип табылган. “Сезнең эшегездән, профессиональлегегездән, намуслы булуыгыздан, фикерегезне төгәл итеп җиткерә белүегездән күп нәрсә тора. Гражданнарның сайлау участокларына килгәндәге кәефе дә моңа бәйле. Сәяси, хокукый культураның нинди булуы да шуннан тора”, - дип белдерде ул. А.Фомин шулай ук быел журналистларның үз материалларында яшьләрнең сайлауларда катнашуына, физик мөмкинлекләре чикле булган кешеләрнең сайлауга булган хокукларына игътибар итүләрен билгеләп үтте.

Валентина Липужина үз чыгышында билгеләп үткәнчә, халыкка дөреслекне җиткерү журналистлардан аерата осталык сорый. Ул еш кына массакүләм мәгълүмат чараларын дүртенче хакимият дип атауларын, чынлыкта аның аерым бер хакимият булуын билгеләп үтте. Валентина Липужина журналистларның вакыйгаларны ничек яктыртуыннан күп нәрсә торуын белдерде. Кандидатлар сайлауларда депутат мандаты өчен көрәш алып барганда да халык журналистлар сүзенә колак сала, диде ул. В.Липужина массакүләм мәгълүмат чаралары вәкилләренең һәрвакыт вакыйгалар үзәгендә кайнавын билгеләп үтте. “Сезнең өчен оперативлылык һәм дөреслек мөһим”, - диде ул. Шул ук вакытта комитет рәисе журналистларның законнарны белеп эш итәргә тиешлеген басым ясап әйтте.
Валентина Липужина ТР Иҗтимагый палатасы әгъзасы Владимир Шевчукны ТР Дәүләт Советы Рәисенең Рәхмәт хаты белән бүләкләде.

● 22  декабрьдә ТР Дәүләт Советы Рәисе, Татарстан Халыклары ассамблеясе җитәкчесе Фәрит Мөхәммәтшин Татарстанның милли-мәдәни оешмалары вәкилләрен якынлашып килүче Яңа ел белән котлады. Бәйрәм уңаеннан Халыклар дуслыгы йортында Татарстанда гомер итүче милләтләрнең яңа ел традицияләренә һәм гореф-гадәтләренә багышланган бәйрәм үтте. 
Фәрит Мөхәммәтшин, Татарстан җитәкчелеге исеменнән бәйрәм белән котлап: “Мин сезгә ел дәвамында, йөрәгегез кушуы буенча,  Халыклар дуслыгы йортына килеп, милләтәшләрегезне үз халкыгызның гореф-гадәтләренә, туган теленә өйрәтүегез өчен  рәхмәт белдерәм. Мин бу йортта җылылык һәм уңайлылык, барыбызны берләштерүче дустанә мохит булдырган кешеләргә рәхмәт әйтәм. Татарстан күпләр өчен икенче ватанга әйләнде”, - диде. 
“Без 21 нче гасырның беренче унъеллыгын озатабыз.Тормышыбызның тагын бер сәхифәсе тарихта кала, - дип дәвам итте сүзен спикер. – Бергә булуыбызга бик шатбыз. Безгә борчылыр сәбәп юк. Чөнки без Мәскәүнең Манеж мәйданында күптән түгел генә булган вакыйгаларны теләмибез. Гомумән алганда, без бөтен Россиягә төрле милләтләр арасында мөнәсәбәтләр коруда үрнәк күрсәтәбез. Моңа бөтенебезнең дә катнашы бар. Болар барысы да  - сезнең эшегез, үз диаспораларыгыз алдында зур җаваплылык тою нәтиҗәсе”. 
Фәрит Мөхәммәтшин билгеләп үткәнчә, узып баручы елда Татарстанның милли мәдәни берләшмәләре рухи яктан бер-берсенә якынаю өчен күп нәрсә эшләде. Ул киләсе елда уртак эшчәнлекне тагын да кызыклырак итеп оештыру зарурлыгын белдерде. Татарстан Халыклары ассамблеясе вәкилләренең 2011 ел ахыры - 2012 ел башында яңа бинага күчү мөмкинлеге барлыгын әйтте. 

“2011 ел ягымлырак булсын, барлык хыялларыбыз тормышка ашсын, шул вакытта безнең кәефебез күтәренке булыр”, - дип тәмамлады чыгышын Татарстан парламенты башлыгы. 
Кичә төрекмән, төрек, Кавказ халыклары, казах һәм кыргыз, украин, мари халык көйләре белән дәвам итте.  
● ТР Дәүләт Советы Рәисе Фәрит Мөхәммәтшин исеменә күпфатирлы йортларда лифтлардан файдалану һәм аларны карап тоту өчен түләү җәһәтеннән аңлатма бирүне үтенеп, гражданнардан мөрәҗәгатьләр керү дәвам итә. Бу мәсьәлә күптән түгел “Эфир” телеканалында “Актуаль тема” тапшыруында да күтәрелде. 
Фәрит Мөхәммәтшин әлеге сорауга җавап биргәндә билгеләп үткәнчә, ТР Министрлар Кабинетының 2010 елның 19 февралендә чыккан 85 нче карары нигезендә идарәче компанияләргә, торак милекчеләре ширкәтләре һәм җирле үзидарә органнарына, өченче каттан башлап, лифтны карап тотуга – торак мәйданының 1 квадрат метры, лифттан файдалануга – кеше исәбеннән чыгып аерым түләтү тәкъдим ителгән. Федераль закон нигезендә, җирле үзидарә органнарының социаль найм килешүләре буенча торакта яшәүчеләр һәм күпфатирлы йортны идарә итү ысулы турында карар кабул итмәгән торак милекчеләре өчен генә тарифларны билгели алуларын искәртеп үтү кирәк. Торак милекчеләре идарә ысулын сайлап алган йортларда исә лифтларны карап тоту һәм төзекләндерү өчен түләү күләме шушы йортта яшәүчеләрнең гомуми җыелышында кабул ителә. Казан шәһәрендә идарәче компанияләр исә үзләре (алар, кагыйдә буларак, күпфатирлы йөзләгән йорт белән идарә итә) лифтны карап тоту һәм аннан файдалануга бердәм тариф билгеләгән. Шул сәбәпле, башкалабызда идарәче компанияләр карамагындагы күпфатирлы йортларның күпчелегендә, республиканың башка шәһәрләрендәгедән аермалы буларак, гражданнар лифт өчен үзләренең торак мәйданыннан чыгып түләргә мәҗбүр. 

Дәүләт Советы депутатлары тәкъдиме белән торак һәм коммуналь хезмәтләр күрсәтүдә гражданнарның хокукларын, законлы мәнфәгатьләрен тәэмин итү буенча Республика ведомствоара комиссиясе булдырылуын искә төшерик. Аңа ТР Премьер-министрының беренче урынбасары Равил Моратов җитәкчелек итә.

Әлеге комиссия, бу мәсьәлә буенча ТР Министрлар Кабинеты карары кабул ителүен исәпкә алып, Дәүләт Советы Рәисе Фәрит Мөхәммәтшин тәкъдиме белән, киләсе елның гыйнварында Казан шәһәрендәге идарәче компанияләрнең тариф сәясәтенә анализ ясаячак. Эш нәтиҗәләре буенча әлеге мәсьәләне карап тикшерү Дәүләт Советының киләсе утырышына чыгарылачак. 
● 27 декабрьдә 2010 ел йомгакларына багышланган матбугат очрашуында ТР Дәүләт Советы Рәисе Фәрит Мөхәммәтшин узып баручы ел нәтиҗәләрен уңай бәяләде. Шул ук вакытта ул агымдагы елның Татарстан өчен гадәти булмавын – башта салкын кыш, аннан соң эссе җәй килүен, янгыннар чыгуын, һава шартлары начараеп китү сәбәпле, электр чыбыкларының өзелү очракларын да билгеләп үтте. “Гомумән алганда, мин бу елны начар кәеф белән озатмыйм”, - диде ул, республиканың үсеш юлында булуын белдереп.

Татарстан парламенты башлыгы билгеләп үткәнчә, ТР Дәүләт Советы депутатлары 2009 елда тәҗрибә туплаган, 2010 елда тулы көченә эшли башлаган. Агымдагы елда законнарның сыйфаты да яхшырган, бер генә законны да ТР Президенты кире кайтармаган. 

Фәрит Мөхәммәтшин очрашуда 2010 елда ТР Дәүләт Советы тарафыннан 458 мәсьәлә каралуын, 98 закон һәм 572 карар кабул ителүен билгеләп үтте. Бигрәк тә депутатлар дәүләт корылышы үсеше, икътисад һәм социаль өлкәне яңартып кору, җирле үзидарәне оештыру, республика законнарының нәтиҗәлелеген арттыру, парламент эшчәнлеген камилләштерү мәсьәләләренә игътибар иткән. Спикер, аерым алганда, “Гражданнарның тынычлыгын һәм төнлә тынлыкны саклау турында” законны билгеләп үтте. Әлеге закон кешеләрне төнлә тавыштан саклауга юнәлтелгән. 

Ел дәвамында Бюджет, Сайлау, Экология, Административ хокук бозулар турындагы кодексларга үзгәрешләр кертелде. “Татарстан Республикасының 2011 елга, 2012 һәм 2013 елларның план чорына бюджеты турында” Татарстан Республикасы бюджеты кабул ителде. 

Очрашу вакытында Фәрит Мөхәммәтшин хәбәр иткәнчә, ТР Дәүләт Советына килә торган мөрәҗәгатьләр саны кимеми. Узып баручы елда, мәсәлән, 15,5 мең документ кергән һәм 38 меңнән артык документ чыккан. Парламент җитәкчелеге исеменә гражданнардан, хезмәт коллективларыннан, иҗтимагый берләшмәләрдән 2486 хат һәм телеграмма килгән. Шуның 658е ТР Дәүләт Советының рәсми сайты аша кабул ителгән. 446 кешене парламент җитәкчелеге кабул иткән. 

Анализ күрсәткәнчә, гражданнарның мөрәҗәгатьләрендә республикадагы барлык өлкәләргә хас проблемалар чагылыш тапкан. Шулай да күпчелеге торак-коммуналь хуҗалык, законлылык һәм хокук тәртибе, социаль яклау, хезмәткә түләү һәм мәшгульлеккә кагылышлы.

Татарстан парламентының эшчәнлеге киң җәмәгатьчелек өчен ачык. Сессия утырышлары турыдан-туры радио һәм ТР Дәүләт Советының рәсми сайты аша тапшырыла. 2010 елның апрель аеннан парламент сайтының мөмкинлекләре тагын да артты, сайтның татар телендәге бите эшли башлады. Шулай ук парламент ел башыннан электрон документ әйләнешенә кушылды. 

Фәрит Мөхәммәтшин иртән мәгълүматны Интернеттагы яңалыклар сайтларыннан алуын билгеләп үтте. Әлегә спикерның үз блогы юк. Әмма ТР Дәүләт Советы, парламент башлыгы һәм “Бердәм Россия” партиясенең рәсми сайтларыннан Фәрит Мөхәммәтшинның эшчәнлеге белән танышып була. Спикер күп очракта компьютер белән эшли, шулай ук «iPad» планшетын да куллана. 
● ТР Дәүләт Советының рәсми сайты РФ ФҖ Федерация Советы тарафыннан үткәрелгән бәйгедә иң яхшылардан дип табылып,  Федерация Советы Рәисе Сергей Мироновның Рәхмәт хаты белән бүләкләнде. 
Татарстан парламенты сайты даими рәвештә мәгълүмат урнаштырылу, интерфейсның уңайлылыгы һәм дизайнның профессиональ рәвештә эшләнүе ягыннан игътибарны җәлеп иткән. 
	
	           Дәүләт Советы комитетларында 


■  14 декабрьдә парламентның Дәүләт корылышы һәм җирле үзидарә комитеты утырышы узды. Анда парламент башлыгы урынбасары Римма Ратникова катнашты. 

Утырышта депутатлар ТР Дәүләт Советының “Татарстан Республикасының Тукай районы территориясендә торак пункт – Опушка бистәсен оештыру турында”гы карар проектына тукталды. Тукай муниципаль районының Кече Шилнә авыл җирлеге территориясендә яңадан оешкан Опушка торак пункты Кече Шилнә авылыннан – 6, Чаллы шәһәреннән 10 чакрым ераклыкта урнашкан.

1993 елда бу урында ТР халык депутатларының Тукай район советы карары белән торак йортлар төзү өчен җир кишәрлекләре бүлеп бирелә. Бистә 5 гектардан артык мәйданны били. Бүгенге көндә бистәдә яшәүчеләр 34 йорт салган, аларда 123 кеше яши. Бистәгә “Опушка” исемен бирү турындагы мәсьәлә гражданнар җыелышында каралган һәм хупланган. Тукай муниципаль районында мондый атама башка юк.

Билгеле булганча, ТР Дәүләт Советының узган сессиясендә парламентарийлар Опушка бистәсенең татарча ничек аталырга тиешлеге турында бәхәсләште һәм әлеге мәсьәлә ачык килеш калды. Бу нисбәттән ТР Дәүләт Советы Рәисе Фәрит Мөхәммәтшин әлеге проектны декабрь ахырында кабат карарга тәкъдим итте. Бүген исә комитет утырышында бистәнең исемен рус телендә дә, татар телендә дә Опушка дип атауны максатка ярашлы дип таптылар.

Депутатлар “Татарстан Республикасы административ-территориаль бүленеше турында” ТР Законына үзгәрешләр кертү хакында” закон проектын да карады. Закон проектына карата кергән тәкъдимнәр белән телләр, республиканың административ-территориаль берәмлекләре исемнәрен нормага китерү, административ-территориаль берәмлекләрнең исемен үзгәртү турындагы нигезнамәләргә ачыклык кертелә.

Утырышта шулай ук ТР Дәүләт Советының башка дәүләтләр, РФ субъектлары һәм халыкара парламент оешмалары белән хезмәттәшлегенең якынча планы расланды. 

■ Агымдагы елның 25 ноябрендә Польшаның Гданьск шәһәре үзәгендәге борынгы паркта Польша Республикасының Леон Крычинский исемендәге Татар мәдәнияты халык үзәге офисы янында татарларга һәйкәл куелды. Атка атланган хәрби киемдәге татар оланы рәвешендәге скульптура Польша-Литва дәүләтенең Грюнвальд бәрелешендә тарихи җиңүенә 600 ел тулу уңаеннан, полякларга сугышта өскә чыгарга ярдәм иткән татар сугышчылары батырлыгы хөрмәтенә, Польша дәүләте инициативасы белән барлыкка килде.

Польшада татарларга һәйкәл куелу уңаеннан, ТР Дәүләт Советы Польша Республикасы Президенты Бронислав Комаровскийга, Сенат Маршалы Богдан Борусевичка, Сейм Маршалы Гжегож Юлиуш Схетынага һәм поляк халкына мөрәҗәгать әзерләде. Мәдәният, фән, мәгариф һәм милли мәсьәләләр комитетының 14 декабрьдә узган утырышында әлеге мөрәҗәгать проекты белән депутатларны да таныштырдылар. Комитет рәисе Разил Вәлиев һәйкәл куелуны Татарстан һәм татар халкы өчен зур вакыйга дип билгеләп үтте. 

Мөрәҗәгатьтә татарларга һәйкәл куелуның поляк һәм татар халкы арасында күпгасырлык традицияләрнең һәм яхшы элемтәләрнең дәвамы булуы билгеләп үтелә. “Татарларның поляк халкы һәм Польша дәүләте каршындагы тарихи казанышлары Польша Республикасы Президенты Бронислав Комаровский тарафыннан югары бәяләнүе өчен Татарстан Республикасы һәм бөтен татар халкы зур рәхмәт белдерә”, - диелә мөрәҗәгатьтә. Анда шулай ук татарларның яңа ватаннарын ышанычлы саклавы, бүгенге көндә дә татарларның варислары Польшаның үсешенә өлеш кертүе горурлык хисләре тудыруы билгеләп үтелә. 

ТР Дәүләт Советы Татарстан Республикасының күпмилләтле халкы һәм бөтен татар халкы исеменнән, татарларның Польша бердәмлеген һәм бөтенлеген яклаудагы казанышларын югары бәяләве өчен, Президент Бронислав Комаровский, Польша Республикасы Сенатына һәм Сеймына һәм поляк халкына ихлас рәхмәт хисләрен җиткерә. 

Һәйкәл кую уңаеннан оештырылган чараларда катнашу өчен, Польша җиренә Татарстан Республикасының Санкт-Петербург һәм Ленинград өлкәсендәге даими вәкиле Шамил Әхмәтшин, Бөтендөнья татар конгрессы Башкарма комитеты рәисе Ринат Закиров, М.Җәлил исемендәге Татар дәүләт опера һәм балет академия театры һәм Г.Тукай исемендәге Татар дәүләт филармониясе солисты Владимир Васильев һәм “Яңа гасыр” телерадиокомпаниясе журналисты Ләйсәнә Садретдинова барган булган. 

Ринат Закиров әйтүенчә, алар Польшага Татар мәдәнияты халык үзәге чакыруы буенча барган. Анда Литвадан, Финляндиядән, Украинадан, Россиядән һәм башка илләрдән татарлар булган. “Польша Президенты татарлар турында җылы сүзләр генә әйтте. Татарларның 600 ел эчендә Польшаны яклаучылар арасында булуын билгеләп үтте. Аларның яшь поляклар өчен патриотизм үрнәге булып торуын белдерде”, - дип сөйләде Ринат Закиров. 

Утырышта Мәдәният, фән, мәгариф һәм милли мәсьәләләр комитетының 2011 елның беренче кварталына эш планын да тикшерделәр. Киләсе елда “Татарстан Республикасында, тарихи һәм мәдәни хатирә урыннары буларак, зиратларның торышы: аларны карап тоту һәм саклауны яхшырту мәсьәләләре” дигән темага киңәйтелгән утырыш уздыруы көтелә. 

Комитет рәисе Разил Вәлиев әйтүенчә, Казанда һәм башка шәһәрләрдә, авылларда төрле милләт халыкларының күренекле затлары күмелгән. Хәзерге вакытта зиратларның торышын бер төрле генә бәяләп булмый. Аларның бик яхшы карап тотылганнары да, кайбер авыллардагы кебек ташландык хәлдә булганнары да бар. 

Разил Вәлиев белдергәнчә, зиратларга кагылышлы бик җитди мәсьәлә буенча утырышны галимнәр, республика җитәкчелеге, министрлыклар, Җирле үзидарә буенча республика советы вәкилләре, дин әһелләре, депутатлар катнашында уздыру зарур. “Бу нисбәттән барлык муниципаль районнар башлыкларына хатлар юлладык. Без район, шәһәр башлыкларының, җирле үзидарәләрнең әлеге мәсьәләгә игътибар итүен һәм бу эш белән ныграк шөгыльләнүен телибез”, - диде комитет рәисе. 
■  15 декабрьдә ТР Икътисад министры Мидхәт Шаһиәхмәтов Икътисад, инвестицияләр һәм эшкуарлык комитеты депутатларын “Татарстан Республикасы 2005-2010 елларга социаль-икътисади үсеш программасы” үтәлеше белән таныштырды.
Әлеге программа икътисадның тотрыклы үсешен формалаштыру һәм тормыш сыйфатын яхшыру белән бәйле проблемаларны хәл итүгә юнәлтелгән булган. “Бүгенге көндә Татарстан Россия Федерациясенең көчле төбәкләреннән санала. Төп макроикътисади күрсәткечләр буенча без илдә һәм Идел буе төбәкләре арасында алдынгы урынны алып торабыз”, - диде Мидхәт Шаһиәхмәтов. Россиядәге нефтьнең 7 проценты Татарстанда табыла, йөк автомобильләренең - 30 проценты, полиэтиленның 52 проценты, синтетик каучукның - 42 проценты, автомобиль шиннарының 34 проценты безнең республикада җитештерелә.
Министр сүзләренә караганда, әлеге программаны тормышка ашыру чорында эчке төбәк продукты 1,4 тапкыр үскән. Эчке төбәк продукты (ЭТП) күләме буенча Россиядә алтынчы урында тора. 2005-2010 елларда ЭТП 17 млрд. сумнан 32 млрд. сумга кадәр үскән. Ә тышкы сәүдә әйләнеше якынча 2,5 тапкыр арткан. Ягъни дөнья базарында Татарстан икътисады өчен уңайлы шартлар туган.
“2005-2010 елларда хезмәт җитештерүчәнлеге 1,2 тапкыр үсте һәм 2010 елда бер кешегә - 540 мең сум, ә сәнәгатьтә 2,8 млн. сум тәшкил итте. Бюджет керемнәре 2 тапкыр артты”, - дип белдерде Мидхәт Шаһиәхмәтов.
“Татарстан Республикасы 2005-2010 елларга социаль-икътисади үсеш программасы”ның төп максаты тормыш сыйфатын яхшырту булган. Бу күрсәткеч буенча, икътисадның һәм социаль өлкәнең тотрыклы үсеше нигезендә, 2010 елга билгеле бер нәтиҗәгә килү максаты куелган. Министр сүзләренчә, нигездә тормыш сыйфатын тасвирлаучы күрсәткечләргә ирешелгән. Гомер озынлыгы 71 яшькә кадәр арткан. Акча керемнәре уртача 3,3 тапкыр арткан һәм 18 мең сум тәшкил иткән. Уртача хезмәт хакы 3 тапкыр арткан һәм 17 мең сумга җиткән.
Мидхәт Шаһиәхмәтов комитет утырышында шулай ук 2011-2015 елларга Татарстанның социаль-икътисади үсеш программасы проекты эшләү барышы белән таныштырды. Әлеге программа бу көннәрдә - килештерүләр процессында. Документ проекты хакында фикер алышулар нәтиҗәләре Икътисад министрлыгында каралган иде.
Документны закон чыгару һәм башкарма хакимият, иҗтимагый оешмалар вәкилләре, фәнни җәмәгатьчелек белән килештерүләр барышында аны эшләп бетерүгә кагылышлы конкрет тәкъдимнәр тупланган. Алар исәпкә алынып, проектка төзәтмәләр һәм өстәмәләр кертеләчәк. Бүгенге утырышта депутат Альберт Шиһабетдинов әлеге программаны республиканың зур предприятиеләрдән кергән фикерләрне исәпкә алып эшләргә тәкъдим итте. 
■ “Җәмәгать судьялары вазыйфасына тәкъдим ителә торган кандидатуралар профессиональ яктан гына түгел, әхлакый яктан да чиста булырга тиеш”, - дип белдерде 15 декабрьдә Законлылык һәм хокук тәртибе комитеты утырышында аның рәисе Шакир Яһудин. Эш шунда: бу вазыйфага тәкъдим ителүчеләр арасында үзләре һәм аларның туганнары административ җаваплылыкка тартылганнар да бар.
Шакир Яһудин сүзләренә караганда, җәмәгать судьялары вазыйфасына дәгъва итүчеләрне җентекләп сайлап алу зарур. Федераль законнар нигезендә, судьяның абруена тап төшерә торган бернинди дә сәбәп булмаска тиеш. Үзенең һәм туганнарының административ җаваплылыкка тартылуы шуңа туры килә дә инде. 
Комитет каравына 5 кандидатура кертелгән иде. Депутатлар Югары Ослан районы буенча җәмәгать судьясы вазыйфасына тәкъдим ителгән Николай Карасев кандидатурасын хупламады. Ул юлда йөрү кагыйдәләрен бозган өчен, 13 тапкыр административ җаваплылыкка тартылган. Иң кызыгы шунда: ул штрафларны да вакытында түләмәгән. Өстәвенә күпсанлы туганнары да берничә тапкыр административ җаваплылыкка тартылган. 
ТР Судьяларының квалификация коллегиясе фикеренчә, бу фактлар, Николай Карасевны җәмәгать судьясы итеп билгеләү өчен, каршылык була алмый. Чөнки аның профессиональ осталыгына тәнкыйть сүзләре әйтелми. 
Әмма депутатлар җәмәгать судьясы булып эшли торган кешенең законны үтәргә тиешлеге, һәм шуның белән башкаларга үрнәк булып торырга тиешелеген кат-кат әйтте. 
Нәтиҗәдә комитет рәисе урынбасары Рафил Ногманов бу нисбәттән тикшерү уздырырга кирәклеген белдерде. 
Комитет утырышында депутатлар шулай ук “Гражданнарның тынычлыгын һәм төнлә тынлыкны саклау турында” ТР Законын гамәлгә ашыруның торышы белән танышты. “Россия Федерациясеннән депортацияләнергә яки административ рәвештә чыгарып җибәрелергә тиешле чит ил гражданнарын яки гражданлыгы булмаган затларны вакытлыча тоту өчен, махсус учреждениеләр булдыру тәртибе турында”, “Сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү тәртибе турында” закон проектларын чираттагы сессиягә әзерләде. 

■ 15 декабрьдә Социаль сәясәт комитеты утырышында РФ Президентының РФ Федераль Җыенына Юлламасында яңгыраган йөкләмәләрне тормышка ашыру буенча чаралар планын расладылар. 

Комитет рәисе Светлана Захарова белдергәнчә, Юлламада билгеләп үтелгән мәсьәләләр буенча эш алып барыла. Аерым алганда, сәламәтлек саклау системасын яңартып кору; бала хокукларын яклау; 3 яшькә кадәрле балаларны бушлай сөт ризыклары белән тәэмин итү; наркотиклар куллану-кулланмауны ачыклау өчен, мәктәп укучылары һәм студентлар арасында медицина тикшерүе уздыру; яшьләрне торак белән тәэмин итүгә кагылышлы норматив актлары белән эшләү мәсьәләләре буенча чаралар уздыру каралган. 

Шулай ук балалар бакчаларында яңа туклану нормативлары кертү; сугыш хәрәкәтләрендә катнашкан кешеләрне һәм аларның гаилә әгъзаларын торак белән тәэмин итү; яшьләргә патриотик тәрбия бирү һәм хәрби хезмәткә әзерләү; сәламәт тормыш рәвеше алып бару; республикада актив ял итүне һәм велотуризмны үстерү һ.б. мәсьәләләргә кагылышлы утырышлар уздырылачак. 

Утырышта шулай ук гражданнарның сәламәтлеген саклау, һөнәр берлекләре, республиканың Гаилә кодексы, саклауга кагылышлы законнарга үзгәрешләр кертүче закон проектлары тикшерелде. 

КПРФ фракциясе депутаты Рафаил Нуретдинов эшләп керткән “Ветераннар турында”гы закон проекты исә “Хезмәт ветераны” исемен алырга лаек дип табылган категорияләрне чагылдыру белән бәйле. ТР Дәүләт Советының Хокук идарәсе белгечләре билгеләп үткәнчә, бу исемгә лаек категорияләрне билгеләү Россия Федерациясе субъектлары вәкаләтенә керми. Бу бары тик федераль законнар нигезендә генә башкарылырга мөмкин. Шунлыктан комитет әгъзалары әлеге закон проектын кабул итмәскә тәкъдим итте. Әлеге закон проекты ТР Дәүләт Советының чираттагы сессиясенә чыгарыла.
■  15 декабрьдә Экология, табигатьтән файдалану һәм аграр мәсьәләләр комитеты утырышы узды. Беренче чиратта, ТР Дәүләт Советының РФ Федераль Җыены Дәүләт Думасына “Гражданнарның коммерцияле булмаган бакчачылык, яшелчәчелек һәм дача берләшмәләре хакында” Федераль законга үзгәрешләр кертү турында”гы федераль закон проектын кертү буенча закон чыгару инициативасы каралды.

Утырышны комитет башлыгы Валерий Васильев үткәрде. Анда шулай ук бакчачылык җәмгыятьләре һәм җирле үзидарә муниципаль органнары вәкилләре катнашты.

“Гражданнарның коммерцияле булмаган бакчачылык, яшелчәчелек һәм дача берләшмәләре хакында” Федераль законга үзгәрешләр кертү турында” федераль закон проекты күрсәтелгән федераль законның аерым нигезләмәләрен актуальләштерү, шулай ук гражданнарның коммерцияле булмаган бакчачылык, яшелчәчелек һәм дача берләшмәләренә ярдәмне көчәйтү максатыннан әзерләнгән.

Проект тарафыннан гражданнарның коммерцияле булмаган бакчачылык, яшелчәчелек һәм дача берләшмәләренең гомуми файдаланудагы милкенә караган җир кишәрлекләре әйләнешенә кагылышлы яңа нигезләмәләр кертелә. Хокукый җайга салудагы кимчелекне бетерү максатыннан, гомуми файдаланудагы милеккә караган җир кишәрлекләренең гомуми җыелыш карары нигезендә коммерцияле булмаган бакчачылык, яшелчәчелек яки дача берләшмәләре әгъзалары арасында бүленергә мөмкинлеген расларга тәкъдим ителә.

Закон проекты хакында фикер алышу барышында республиканың бакчачылык җәмгыятьләре вәкилләре муниципаль хакимият органнары тарафыннан үзләренә тиешле ярдәм күрсәтелмәвеннән зарланды. Аерым алганда, Югары Ослан районының “Мечта” бакчачылык җәмгыяте рәисе дача участокларына килү юлында ремонт ясарга кирәклеге хакында хәбәр итте. Хәзер бакчачылар үз акчаларына юл салырга мәҗбүр, ә бу шактый кыйммәт тора. Шулай ук дача участокларыннан чүп-чар чыгару проблемасы да күтәрелде.

Муниципаль хакимият вәкилләре билгеләп үткәнчә, бүгенге көндә гамәлдәге проблемаларны бергәләп хәл итү максатыннан, бакчачылык җәмгыятьләре вәкилләре белән диалогны җайга салу ихтыяҗы бар.

“Үзара ярдәм итешү мәсьәләсе беренче урында торырга тиеш, - дип белдерде комитет башлыгы Валерий Васильев. – Җирле үзидарә һәм бакчачылык җәмгыятьләре вәкилләренә проблеманы хәл итү юлларын бергәләп табарга кирәк”. 

Әлеге закон проектын караганнан соң, комитет әгъзалары бу мәсьәләне ТР Дәүләт Советы сессиясенең көн тәртибенә кертергә тәкъдим итте. Бүген шулай ук федераль закон проектлары һәм Экология, табигатьтән файдалану һәм аграр мәсьәләләр комитетының 2011 елның беренче кварталына эш планы каралды.
■  15 декабрьдә  Бюджет, салымнар һәм финанслар комитеты утырышы узды. Депутатлар ТР Финанс министры урынбасары Алексей Шишкин тәкъдим иткән “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектын карады. 

А.Шишкин билгеләп  үткәнчә, әлеге закон проекты Татарстан Республикасы бюджетының 2010 елның 11 ае эчендә җыелган үз керемнәрен, бюджетның ел ахырына көтелгән үтәлешен һәм федераль бюджеттан килә торган өстәмә чараларны чагылдыра. Агымдагы ел нәтиҗәләре буенча федераль бюджеттан килә торган өстәмә акча 4 132,2 млн. сум күләмендә булыр дип ниятләнә. Аларны да закон проектында чагылдырырга тәкъдим ителә. 
Шулай ук закон проекты белән, салымнарга кагылышлы керемнәр буенча фаразны 6 159,1 млн. сумга арттырырга тәкъдим ителә. 

Закон проектында 2010 елга ТР бюджеты чыгымнарын 13 538,6 млн. сумга арттыру каралган. Федераль бюджеттан килгән өстәмә акчалар авыл хуҗалыгына булышлык күрсәтүгә, Бөек Ватан сугышы ветераннарын һәм аларның гаилә әгъзаларын торак белән тәэмин итүгә,  XXVII җәйге Универсиадага әзерләнү һәм уздыру өчен мәгълүмати-коммуникация һәм телекоммуникация технологияләре өлкәсендәге чараларга, кече эшкуарлыкны дәүләт тарафыннан үстерүгә, “Торак” һәм “2012 елга кадәр авылның социаль үсеше” һәм башка федераль максатчан программаларга, мәшгульлек өлкәсендәге өстәмә чараларга җибәрелә. 
Бер үк вакытта республика бюджетының  “Мәгариф”, “Сәламәтлек саклау, физик культура һәм спорт”, “Милли икътисад” (юл төзелеше, кече эшкуарлык һәм авыл хуҗалыгына булышлык итү) өлкәләрендәге федераль максатчан программаларны бергәләп финанслау; кредитларны түләү; капиталь ремонт үткәрү; янгынга каршы чаралар уздыру һ.б. юнәлешләр буенча чыгым өлешен тәгаенләргә тәкъдим ителә. 
Комитет әгъзалары ТР Дәүләт Советы Президиумына әлеге закон проектын, беренче укылышта карау өчен, сессия көн тәртибенә кертергә тәкъдим итте. 
Аннан соң депутатлар “2010 елга Татарстан Республикасының Мәҗбүри медицина иминияте бюджеты турында” Татарстан Республикасы Законына үзгәрешләр кертү хакында” закон проектын карады. 

ТР Мәҗбүри медицина иминияте фондының башкаручы директоры Алсу Мифтахова аңлатканча, Фонд бюджетына кертелә торган үзгәрешләр Федераль мәҗбүри медицина иминияте һәм ТР Мәҗбүри медицина иминияте фонды бюджетларыннан өстәмә акча килү, республиканың медицина учреждениеләрен мәҗбүри медицина иминияте системасы аша бер каналлы финанслау өчен, муниципаль районнар һәм шәһәр округлары бюджетларыннан килә торган акча күләме үзгәрү белән бәйле. 
Федераль мәҗбүри медицина иминияте фондыннан сәламәтлек саклау өлкәсендәге илкүләм өстенлекле проекты чараларын гамәлгә кертү (ятим балаларның һәм эшләүче гражданнарны сәламәтлеген тикшерү) өчен килә торган субсидияләр исәбенә  Фондның бу юнәлештәге керемнәре һәм чыгымнары 68,0 млн. сумга арта. 
Татарстан Республикасы бюджетыннан бер каналлы финанслауга килә торган акча күләме 43,0 млн. сумга арта. Бер каналлы финанслауны гамәлгә кертү өчен, муниципаль районнар һәм шәһәр округлары бюджетларыннан керә торган акча күләменең 5,4 млн. сумга кимүе Фонд бюджетының чыгым өлешендә дә чагылыш таба. Шулай ук Татарстан Республикасы бюджеты хисабына участок табибларына һәм шәфкать туташларына өстәмә медицина ярдәмен күрсәтү буенча дәүләт йөкләмәсен финанслауга субсидияләр күләме 1,1 млн. сумга кимегән. Бу үзгәрешләр Фонд бюджетының чыгым өлешендә дә чагылыш тапкан. 

Өч яшькә кадәрге балаларны махсус сөт ризыклары белән тәэмин итүне оештыру чыгымнарын каплау тәртибе үзгәрү сәбәпле, Татарстан Республикасы бюджетыннан бу максатларга бүленә торган финанслар күләме 93,4 млн. сумга кими. Тулаем алганда, закон проекты расланган Фонд бюджетының керем һәм чыгым өлешен 11,1 млн. сумга арттырырга тәкъдим итә.  
Кертелгән үзгәрешләрне исәпкә алып, Фонд керемнәрен – 18 616,7 млн. сум, чыгымнарын 18 832,5 млн. сум итеп расларга тәкъдим ителә. Закон проекты комитет тарафыннан хупланды һәм парламент сессиясе көн тәртибенә кертү өчен, Президиумга юлланды.   
Утырышта шулай ук федераль законнар проектлары каралды, комитетның 2010 елдагы эшчәнлеге турында хисап тыңланды, 2011 ел өчен эш планы расланды. 
 

	
	                       Дәүләт Советы утырышы


1 декабрьдә дүртенче чакырылыш ТР Дәүләт Советының ундүртенче утырышы дәвам итте. 
Парламентның акрынлап электрон документлар белән эшләүгә күчүе сәбәпле, депутатлар көн тәртибенә кертелгән мәсьәләләргә кагылышлы материаллар белән планшет компьютерларында эшли башлады. 

Президиум депутатлар каравына өстәмә 73 мәсьәлә кертте. Депутатлар Морат Гаделшин, Валентина Липужина, Хафиз Миргалимов көн тәртибенә яңа мәсьәләләр кертү тәкъдиме белән чыкты.  Нәтиҗәдә көн тәртибе 78 мәсьәлә белән расланды. 
Көн тәртибе буенча эшли башлаганчы, ТР Дәүләт Советы Рәисе Фәрит Мөхәммәтшин  яңа гына билгеләнгән ТР Төзелеш, архитектура һәм торак-коммуналь хуҗалык министры Ирек Фәйзуллинны тәкъдим итте. Ул элек шушы министрлыкта министр урынбасары – “Татинвестгражданпроект” фәнни-җитештерү фирмасы генераль директоры булып эшләгән иде. 
Спикер шулай ук яңа билгеләнгән ТР Экология һәм табигать байлыклары министры Артем Сидоров һәм ТР Президентының территорияләр белән эшләү идарәсе башлыгы – ТР Президенты Аппараты җитәкчесе урынбасары Илнур Гарипов белән таныштырды.

√ Аннан соң депутатлар алдагы 5 елга 36 җәмәгать судьясы кандидатурасын раслады. 
√ Депутатлар Лилия Маврина һәм Рафил Ногманов тарафыннан кертелгән “Балигъ булмаганнарның җәмәгать тәрбиячеләре турында” Татарстан Республикасы Законының 3 статьясына үзгәреш кертү хакында” закон проекты беренче, икенче һәм өченче укылышны узды.
  Закон проекты белән балигъ булмаганнарны тернәкләндерүнең аерым программасын һәм аны гамәлгә кертү чаралары планын килештерү вәкаләтен – муниципаль берәмлек башлыгына, ә шәһәр җирлекләрендә һәм шәһәр округларында җирле администрация башлыгына яисә ул вәкаләт биргән затка беркетелә.
√ Депутат Рафил Ногманов һәм Кирилл Пузырьков парламентка “Сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү тәртибе турында” закон проектын кертте. Әлеге закон проекты беренче укылышта кабул ителде. 

“Сыра һәм аның нигезендә ясала торган эчемлекләрне ваклап сатуны һәм куллануны (эчүне) чикләү турында” Федераль закон белән, билгеле бер җәмәгать урыннарында (балалар, мәгариф һәм медицина оешмаларында, бөтен төр җәмәгать транспортында, мәдәният, физкультура-сәламәтләндерү һәм спорт корылмаларында) сыра сату тыела. 
Әлеге закон нигезендә җирле үзидарә органнары РФ субъектлары тарафыннан билгеләнгән тәртиптә сыра һәм аның нигезендә ясала торган эчемлекләрне ваклап, шул исәптән бүлеп сату, һәм аны куллану (эчү) рөхсәт ителми торган җәмәгать туклануы урыннарын билгели.    
Роспотребнадзор мәгълүматлары буенча, Россия Федерациясендә 28 миллионнан артык кеше исерткеч эчемлекләр куллану белән мавыга. Ә 11-18 яшьтәге 10 млн. баланың 50 проценты даими рәвештә исерткеч эчемлекләр һәм сыра эчә. Росстат мәгълүматларына караганда, 2007 елда, эчеп, 75,2 мең кеше якты дөнья белән саубуллашкан. 
Илкүләм алкоголь ассоциациясе биргән мәгълүматлар буенча, 2008 ел башына 60 меңнән артык бала рәсми рәвештә эчкече дип танылган. Чынлыкта бу күрсәткеч күпкә артыграк. Социология сораштыруларыннан күренгәнчә, сыра һәм аның нигезендә ясала торган эчемлекләр 13-17 яшьлекләр күп сатып ала торган эчемлекләрдән санала. 
Депутатлар фикеренчә, әлеге проблемаларга сыраның тәүлек буе чикләнмәгән күләмдә сатылуы сәбәпче. 
Татарстан закон проекты белән, сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү тәртибен булдырырга тәкъдим ителә. 
Моннан тыш, закон проектында сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү буенча комиссиянең вәкаләтләре тәгаенләнә; мондый урыннарның исемлеген раслау, алып бару, кабаттан карау һәм игълан итү тәртибе регламентлана. 
Шулай итеп, билгеле бер муниципаль берәмлекләр территорияләрендә сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләүне  җирле үзидарә органнарына тапшырырга тәкъдим ителә. 
ТР Дәүләт Советы Рәисе Фәрит Мөхәммәтшин фикеренчә, әлеге закон кирәк. “Хәзер исә сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү буенча комиссиянең вәкаләтләрен тапшыру мәсьәләсе тора. Мин бу вәкаләтләрне муниципаль берәмлекләр советларнына бирергә кирәк дип саныйм. Әлеге коллегиаль орган барлык тәкъдимнәрне исәпкә алып эш итәчәк”, - диде спикер. 
Депутатлар әлеге закон проекты буенча чыгыш ясаган Рафил Ногмановтан сыра һәм аның нигезендә ясала торган эчемлекләргә нәрсәләр керүе белән кызыксынды. Бу сорауга төгәл генә җавап булмау сәбәпле, закон проектын икенче укылышка әзерләгәндә, депутатларның искәрмәләрен дә исәпкә алырга тәкъдим ителде.
√  Беренче укылышта кабул ителгән закон проектлары арасында “Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешләп төзү өлкәсендә дәүләт тикшереп торуын һәм күзәтчелеген гамәлгә ашыру буенча Татарстан Республикасы вәкаләтләрен бирү турында” Татарстан Республикасы Законының 1 статьясына үзгәреш кертү хакында” закон проекты да бар. 
Әлеге закон проекты “Күчемсез мөлкәткә һәм аның белән алыш-бирешләргә хокукларны дәүләт теркәве турында” Федераль законга һәм Россия Федерациясенең аерым закон актларына үзгәрешләр кертү хакында” Федераль закон кабул ителү сәбәпле эшләнгән. Ул “төзелеш өчен гражданнардан акча җыючы зат” дигән төшенчәне кертә. 
√ Парламентарийлар “Һөнәр берлекләре турында” Татарстан Республикасы Законына үзгәрешләр кертү хакында” закон проекты турында фикер алышып, аны беренче укылышта кабул итте. 

Әлеге закон проекты “Һөнәр берлекләре, аларның хокуклары һәм эшчәнлек гарантияләре турында” Федераль законның 25 статьясына үзгәрешләр кертү хакында” Федераль закон нигезендә әзерләнгән. Федераль законның аерым нигезнамәләре РФ Конституциясе суды билгеләмәләре буенча, РФ Конституциясенә туры килми дип табылды. Шулай ук, ТР Прокуроры тәкъдиме белән, Татарстан законының 19 статьясы нигезнамәләре федераль законнарга туры китерелде.     

√  Беренче укылышта кабул ителгән “Гражданнарның сәламәтлеген саклау турында” Татарстан Республикасы Законының 52 статьясына үзгәрешләр кертү хакында” закон проекты белән, медицина һәм фармация эшчәнлеге белән шөгыльләнү мәсьәләләрен хокукый яктан җайга салуның федераль үзәк вәкаләтләренә керүе карала. 

√  “Татарстан Республикасы Гаилә кодексына үзгәрешләр кертү турында”  закон проекты да беренче укылышны узды. 
ТР Мәгариф һәм фән министры Альберт Гыйльметдинов хәбәр иткәнчә, әлеге закон проекты социаль яклау һәм ятим, караучысыз калган балаларга социаль ярдәм күрсәтү өлкәсендәге законнарны камилләштерү максатыннан эшләнгән. 

“Опека һәм попечительлек турында” Федераль законның 16 нчы статьясы нигезендә,  опекага алучылар һәм попечительләр үз эшләрен акча алып та, бушлай да башкара ала. Ә тәрбиягә бала алган гаиләләргә акча түләү каралган. 

ТР Гаилә кодексының 146 нчы статьясында тәрбиягә алучы ата-анага гына түләнергә тиешле акча күләме билгеләнгән.  “Татарстан Республикасы Гаилә кодексына үзгәрешләр кертү турында” ТР законы проекты белән, опекага алучылар һәм попечительләргә акча түләргә тәкъдим ителә. 
Әлеге мәсьәлә буенча депутат Гөлнара Табакчи да чыгыш ясады.
√ Аннан соң Законлылык һәм хокук тәртибе комитеты рәисе Шакир Яһудин ТР Адвокатлар палатасы квалификация комиссиясе әгъзаларын – ТР Дәүләт Советы вәкилләрен сайлау өчен, кандидатлар тәкъдим итте. Кабаттан Наил Газетдинов һәм Роберт Шәймәрдәнов  ТР Адвокатлар палатасы квалификация комиссиясе әгъзалары итеп расланды. 
√  Депутатлар ТР Дәүләт Советының Икътисад, инвестицияләр һәм эшкуарлык комитетының 2009 елның мартыннан алып 2010 елның октябренә кадәрге эше турында хисап белән танышты.
Комитет рәисе Марат Галиев сүзләренә караганда, комитет үз вәкаләтләре кысаларында бөтен көчен закон проектларын эшләүгә, законнар белән кабул ителгән республика программаларын тикшереп торуга, ТР Дәүләт Советы Президиумы һәм ТР Дәүләт Советы Рәисе йөкләмәләрен үтәүгә, шулай ук башкарма хакимиятнең килештерү буенча расланган ведомствоара комиссияләре эшенә юнәлдергән. 
Хисап чорында комитет 10 утырыш уздырган, анда 48 мәсьәлә каралып, барысы буенча да карарлар кабул ителгән. 
Парламент утырышларында комитетлар эшчәнлеге турында хисапларны тыңлау дәвам итәчәк. ТР Дәүләт Советы Рәисе Фәрит Мөхәммәтшин комитет рәисләрен,  хисаплар биргәндә, теге яки бу депутатларның эшчәнлеген аерып күрсәтергә чакырды. 

√  Аннан соң депутатлар “2010 елга Татарстан Республикасының Мәҗбүри медицина иминияте фонды бюджеты турында” Татарстан Республикасы Законына үзгәрешләр кертү хакында” закон проектын карады. 
Кертелгән үзгәрешләрне исәпкә алып, Фонд керемнәрен – 18 605,5 млн. сум, чыгымнарын 18 821,3 млн. сум итеп расларга тәкъдим ителә.
Закон проекты беренче укылышта кабул ителде, профиль комитеты тарафыннан тәнәфестә тагын бер кат каралганнан соң, аны икенче һәм өченче укылышта кабул иттеләр. 
√ Алга таба парламентарийлар “2011 елга, 2012 һәм 2013 еллар план чорына Татарстан Республикасы бюджеты турында” закон проектына карата кергән тәкъдимнәрне карады.  
Бюджет, салымнар һәм финанслар комитеты Комитет рәисе Морат Гаделшин хәбәр иткәнчә, бюджет проектына карата 195 төзәтмә кергән. Шуның 133ен хупларга тәкъдим ителә. 
ТР Хөкүмәте төзәтмәләреннән күренгәнчә, федераль казнадан Татарстан Республикасы бюджетына җибәреләсе акча күләме 12, 9 млрд. сум дип расланган. ТР Министрлар Кабинеты тәкъдимнәренең икенче блогы федераль программаларны уртак финанслауга кагылышлы. Өченче блок бюджет акчасын бүлекләр буенча яңадан бүлеп чыгу белән бәйле.

Бюджетка кертелгән тәкъдимнәр нәтиҗәсендә, Татарстан Республикасы бюджеты керем өлешен - 92 658 222,4 мең сумга (беренче укылышта 79 млрд. 763 млн. 308 мең сум дип каралды), чыгым өлешен 103 446 714,8 мең сумга (башта 89 млрд. 952 млн. 404,3 мең сум иде) җиткерергә тәкъдим ителә. 2011 елга бюджет кытлыгын 10 788 492,4 мең сум (башта 10 млрд. 189 млн. 093,9 мең сум) итеп тәгаенләү сорала. 
Татарстан Хөкүмәте тарафыннан кертелгән тәкъдимнәрнең барысы да хупланды. 
ТР Дәүләт Советы Рәисе урынбасары Александр Гусев тарафыннан тәкъдим ителгән төзәтмәләр хупланды. Аерым алганда, ул сәламәтлек саклаучы дәүләт учреждениеләрен медицина иминияте системасы аша финанслауны арттыруны сорый. А.Гусев шулай ук ятим, караучысыз калган балаларны торак белән тәэмин итүгә каралган акчаны арттырырга тәкъдим итте. Депутатлар бу максатларга каралган 53 млн. 300 мең сум акчаны 106 млн. 600 мең сумга кадәр арттыруны хуплап тавыш бирде. Мондый ук тәкъдим белән коммунист Хафиз Миргалимов та чыккан иде.  
КПРФ фракциясе депутатлары тарафыннан тәкъдим ителгән башка төзәтмәләр кире кагылды. Алар арасында нык искергән йортларда яшәүчеләрне социаль торак белән тәэмин итүгә, республика музейларын (аерым алганда, Ленин музеен) төзекләндерүгә, авыруларга кичектергесез  рәвештә операцияләр ясауга финансларны, балалар пособиеләрен арттыруга, җирлекләрне су белән тәэмин итүгә кагылышлылары бар иде. 
Депутатлар ТР Халыклары ассамблеясе эшчәнлеген тәэмин итү өчен финанслар күләмен 700 мең сум күләмендә раслауны хуплады. Шулай ук Бюджет, салымнар һәм финанслар комитетыннан тәкъдим ителгән бер төркем төзәтмәләр дә хупланды. Алар коррекцион мәктәпләрне һәм санаторие тибындагы учреждениеләрне финанслауны ТР Мәгариф һәм фән министрлыгына тапшыру белән бәйле.
Комитет тарафыннан кертелә торган ике тәкъдим РФ Президентының РФ субъектлары административ үзәкләрендә РФ Президентының кабул итү бүлмәләрен ачуга кагылышлы күрсәтмәсен үтәүгә кагылышлы.  ТР Юстиция министрлыгының чыгымнарын 5 млн. сумга арттырырга тәкъдим ителә. 
Депутатлар “2011 елга, 2012 һәм 2013 еллар план чорына Татарстан Республикасы бюджеты турында” закон проектын икенче укылышта һәм тулаем кабул итте.
√ Аннан соң ТР Дәүләт Советы Рәисе Фәрит Мөхәммәтшин парламентарийларга Төркиянең Казанга эшлекле сәфәргә килгән Бөек Милләт Җыены делегациясен тәкъдим итте. Татарстан парламенты сессиясендә Төркия делегациясе җитәкчесе – Милләт Җыенының Тышкы элемтәләр комиссиясе рәисе Мурат Мәрҗән чыгыш ясады. 
Ул ТР Президенты Рөстәм Миңнехановны, ТР Дәүләт Киңәшчесе Минтимер Шәймиевне, ТР Дәүләт Советы Рәисе  Фәрит Мөхәммәтшинны, ТР Премьер-министры Илдар Халиковны һәм депутатларны сәламләде. Үзенең тугандаш Татарстан Республикасы парламенты сессиясендә булуы белән горурлануын әйтеп, Казандагы кунакчыллык өчен рәхмәт белдерде. “Без монда үзебезне өебездәге кебек хис итәбез”, - диде Морат Мәрҗән. 

Мурат Мәрҗән татар халкына һәм Татарстанга Төркия Президенты Абдулла Гюль, Премьер-министр Рәҗәп Тайип Эрдоган һәм төрек халкының сәламнәрен җиткерде.  

√ Аннан соң “2011 елга һәм 2012 һәм 2013 еллар план чорына Татарстан Республикасының Мәҗбүри медицина иминияте фонды бюджеты турында” Татарстан Республикасы Законына үзгәрешләр кертү хакында” закон проекты икенче һәм өченче укылышны узды. Закон проектына карата кертелгән тәкъдимнәр нәтиҗәсендә, 2011 елда  Мәҗбүри медицина иминияте фонды бюджетының керем өлешен - 20 млрд. 771 млн. 040 мең сум, чыгым өлешен 20 млрд. 807 млн. 468,8 мең сум итеп расларга тәкъдим ителә. 2012 елда - 21 млрд. 503 млн. 746 мең сумга 21 млрд. 553 млн. 897,2 мең сум нисбәтендә, 2013 елда 22 млрд. 042 млн. 889,9 мең сумга 22 млрд. 042 млн. 889,9 мең сум нисбәтендә карала. 
√  Аннан соң ТР Финанс министры Радик Гайзатуллин “Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” закон проектын тәкъдим итте.   
Гамәлдәге кодекска үзгәрешләр кертү федераль законнар үзгәреш кичерү белән бәйле. 
Әлеге закон проекты белән, республика бюджетының чыгым өлешендә резерв фондын булдырырга һәм аны Татарстан Республикасының киләсе финанс елына  бюджет турындагы законы белән расларга тәкъдим ителә. Шул ук вакытта резерв фонды акчасын, беренче чиратта, хезмәт хакы буенча социаль йөкләмәләрне үтәүгә, шулай ук, бюджетның керемнәре җитәрлек булмаганда, башка чыгымнарны каплауга җибәрергә тәкъдим ителә. 
Закон проекты беренче укылышта һәм тулаем кабул ителде. 

√ Депутатлар, икенче укылышка кире кайтып, “Татарстан Республикасында шәһәр төзелеше эшчәнлеге турында” закон проектына карата төзәтмәләрне кабул итте. Закон проекты өч укылышны узды. 
√  Аныклагыч төзәтмәләр кертелү белән, “Татарстан Республикасы Прокуроры вазыйфасына билгеләп кую өчен, кандидатура килештерү тәртибе турында” закон проекты да тулаем кабул ителде. 

√  Икенче һәм өченче укылышта кабул ителгән закон проектлары арасында  “Татарстан Республикасы мәгълүмат системалары һәм аны мәгълүматлаштыру турында” Татарстан Республикасы Законына үзгәрешләр кертү хакында” закон проекты да бар. 

√ “Әлмәт муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында”, “Зәй муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында”, “Яшел Үзән муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында”  закон проектлары икенче һәм өченче укылышта кабул ителде. 

√ Дәүләт корылышы һәм җирле үзидарә комитеты рәисе Валентина Липужина хәбәр иткәнчә, “Татарстан Республикасында җирле үзидарә турында” ТР Законының 5 һәм 18 статьяларына үзгәрешләр кертү хакында” закон проектын беренче укылышта кабул иткәч, аңа карата тәкъдимнәр кермәгән. Закон проекты икенче укылышта һәм тулаем кабул ителде.  
√ “Татарстан Республикасы административ-территориаль корылышы турында” Татарстан Республикасы Законына үзгәрешләр кертү хакында” закон проекты икенче укылышта кабул ителде. Закон проектына тәкъдим ителә торган төзәтмәләр ярдәмендә тел һәм республиканың административ-территориаль берәмлекләре исемнәрен нормальләштерү, административ-территориаль берәмлекләрне һәм торак  пунктларны башкача атау турындагы нигезнамәләр ачыклана.  

Торак пунктлары атамаларын рус һәм татар телләрендә билгеләү буенча бәхәс туу сәбәпле, закон проектын өченче укылышта карау декабрь ахырына калдырылды. 
√  Алга таба депутатлар Татарстан Республикасы районнары җәмәгать судьяларының суд участоклары чикләре турындагы закон проектларын карады. Аныклагыч төзәтмәләрне керткәннән соң, Әгерҗе, Югары Ослан, Кама Тамагы, Зәй, Азнакай, Бөгелмә, Минзәлә, Мамадыш, Аксубай, Актаныш, Нурлат, Лениногорск, Баулы, Алексеевск, Сарман, Кайбыч, Чүпрәле, Питрәч, Лаеш, Ютазы, Буа, Кукмара, Биектау, Саба, Теләче, Тәтеш, Апас, Әлки, Чирмешән, Спас, Яңа Чишмә, Тукай, Балык Бистәсе, Мөслим, Әтнә районнары җәмәгать судьяларының суд участоклары чикләрен билгеләү буенча законнар проектлары икенче укылышта кабул ителде.   
ТР Прокуроры Кафил Әмиров Нурлат, Алексеевск, Чүпрәле, Кукмара, Тәтеш һәм Балык Бистәсе районнары җәмәгать судьяларының суд участоклары чикләре турындагы закон проектларына карата канәгатьсезлеген белдерде. “Федераль законнар буенча бер җәмәгать судьясының суд участогы 15 меңнән алып 23 меңгә кадәр халыкка хезмәт күрсәтергә тиеш. Бу законнар проектларында әлеге норма сакланмаган”, - диде ул. ТР Юстиция министры Мидхәт Корманов һәм парламент комитеты рәисе Шакир Яһудин, үз чиратында, чикләрнең бу рәвешле билгеләнүен федераль үзәк тарафыннан  җәмәгать судьялары штат берәмлекләренең җитәрлек бүлеп бирелмәве белән аңлатты. Әгәр чикләр прокурор кушканча билгеләнсә, халыкның бер өлеше суд участокларсыз калачак. 
ТР Дәүләт Советы Рәисе Фәрит Мөхәммәтшин, бу шартларны исәпкә алып, закон проектларын икенче укылышта кабул итүнең максатка ярашлы булуын әйтте. Шул ук вакытта өстәмә штат берәмлекләре бүлеп бирү зарурлыгын да белдерде.  

√  Депутат Марат Каһарманов тарафыннан кертелгән “Татарстан Республикасында гражданнар мөрәҗәгатьләре турында” Татарстан Республикасы Законына үзгәрешләр кертү хакында ” закон проекты турында фикер алышканнан соң, парламентарийлар аны беренче укылышта кабул итте. 
Республика законнары нигезендә, әгәр язма мөрәҗәгать тексты ачык укылмаса, аңа җавап бирелми һәм ул тиешле органга һәм вазыйфаи затларга юлланмый. Бу хакта мөрәҗәгатьне җибәргән гражданга, әгәр аның фамилиясе һәм адресы аңлаешлы күрсәтелгән булса, хәбәр ителә.  Законда мөрәҗәгатьне укып булмау мөмкинлеге турында хәбәр җибәрү срогы билгеләнмәгән. Шуңа күрә мондый мөрәҗәгатькә җавап 30 көн эчендә җибәрелә ала. 

Тәкъдим ителгән закон проекты нигезендә, аерым алганда, мөрәҗәгатьне укып булмау мөмкинлеге турында җиде көн эчендә хәбәр җибәрелергә тиеш.  

√  Беренче укылышта кабул ителгән закон проектлары арасында “Россия Федерациясеннән депортацияләнергә яки административ рәвештә чыгарып җибәрелергә тиешле чит ил гражданнарын яки гражданлыгы булмаган затларны вакытлыча тоту өчен, махсус учреждениеләр булдыру тәртибе турында”   закон проекты да бар иде.
Законлылык һәм хокук тәртибе комитеты рәисе урынбасары Рафил Ногманов белдергәнчә, тормыш чынбарлыгы әлеге законны эшләүне таләп итә.  

Татарстан Республикасында депортацияләнергә яки Россия Федерациясеннән җибәрелергә тиешле затлар Казан шәһәре эчке эшләр идарәсенең махсус бүлегендә тотыла. 2008 елда судлар, яшәү һәм хезмәт итү шартларын үтәмәгән өчен, 307 чит ил гражданын Россиядән чыгарып җибәрү турында карар кабул иткән. Аларның 174е Казан шәһәре эчке эшләр идарәсенең махсус бүлегендә тотылган. 

2009 елда исә Россиядә яшәргә хокукы булмаган мондый гражданнарның исәбе 569га җиткән. Аларның 256сы махсус бүлеккә эләккән. Нәтиҗәдә  илдән җибәрелгән 224 кешенең 126сы юл чыгымнарын үзе күтәргән, 98е өенә федераль бюджет хисабына кайтап киткән. 

Агымдагы елда чит ил гражданнарын Россиядән чыгарып җибәрү турында карар 314 кешегә карата кабул ителгән. Аларның 118е Казан эчке эшләр идарәсенең махсус бүлегенә китерелгән. 

Рафил Ногманов сүзләренә караганда, РФ Президенты йөкләмәсе буенча, субъектларда Россия Федерациясеннән җибәрелергә тиешле затларны вакытлыча тоту өчен, махсус учреждениеләр булдыру юнәлешендә эш алып барылырга тиеш. 
Бу максаттан, ТР Дәүләт Советы Рәисе карары белән, «Депортацияләнергә яки Россия Федерациясеннән җибәрелергә тиешле чит ил гражданнарын яки гражданлыгы булмаган затларны вакытлыча тоту өчен, махсус учреждениеләр булдыру тәртибе турында” закон проектын эшләү буенча эшче төркем төзелгән. 
Рафил Ногманов хәбәр иткәнчә, бер ел дәвамында мондый бер учреждениене тоту республика  бюджетына 5 322978 сумга төшә. 
√  ТР Дәүләт Советы депутатлары Р.Ногманов, С. Захарова тарафыннан кертелеп, беренче укылышта кабул ителгән “Татарстан Республикасында балигъ булмаганнар эшләре буенча комиссияләре һәм аларның хокукларын яклау турында” закон проекты “Балигъ булмаганнарның күзәтүчесезлеген һәм хокук бозуларын кисәтү системасы нигезләре турында” Федераль закон нигезендә эшләнгән. Һәм балигъ булмаганнарның хокукларын һәм мәнфәгатьләрен яклау, аларның күзәтүчесезлеген һәм хокук бозуларын кисәтү гамәлләрен камилләштерү зарурлыгына бәйле рәвештә әзерләнгән. 
√  ТР Хөкүмәте тарафыннан “Татарстан Республикасында хезмәтне саклау турында” Татарстан Республикасы Законының 5 һәм 22 статьяларына үзгәрешләр кертү хакында” закон проекты эшләнү зарурлыгы “Россия Федерациясе хезмәт кодексына үзгәрешләр кертү турында” Федераль закон кабул ителүгә бәйле. Федераль закон белән РФ субъектларының хезмәтне саклау өлкәсендәге башкарма хакимият органнарының хезмәтне саклау белән идарә итү өлкәсендәге вәкаләтләре билгеләнә. 
Татарстан закон проектын кабул итү ТР территориясендә хезмәтне саклау өлкәсендәге дәүләт сәясәтен тормышка ашыруны нәтиҗәлерәк тәэмин итүгә ярдәм итәчәк, әлеге вәкаләтләрне тормышка ашыру буенча мөстәкыйль карарлар кабул итәргә мөмкинлек бирәчәк, аларны тиешенчә үтәмәгән өчен, җаваплылыкны арттырачак. Шулай ук Татарстан Республикасы башкарма хакимият органнарының, җирле үзидарә органнарының хезмәтне саклау таләпләренең үтәлешен тикшерү эшчәнлеген активлаштыру мөмкинлеге бирәчәк. 
√  “Агымдагы елның 12 мартында парламент ТР Хисап палатасына 2008-2009 елларда авыл хуҗалыгына дәүләт ярдәме өчен бүлеп бирелгән Татарстан Республикасы бюджеты акчаларын максатчан һәм нәтиҗәле тотылуын тикшерү  йөкләмәсен бирү турында карар кабул итте, - диде  спикер Фәрит Мөхәммәтшин. – Бу җәйдәге корылык белән бәйле гадәттән тыш хәлләр һәм министрлыкның корылык нәтиҗәләрен бетерүдә экстремаль режимда эшләве сәбәпле, ТР Хисап палатасы рәисе бу йөкләмәне гамәлдән чыгаруны сорап мөрәҗәгать итте”.  
Фәрит Мөхәммәтшин парламентарийларга ТР Хисап палатасы рәисенең үтенечен канәгатьләндерергә һәм ТР Дәүләт Советы карарының бу хактагы пунктының үз көчен югалтуын танырга тәкъдим итте. Депутатлар аның тәкъдимен хуплады. 
√  ТР Юстиция министры Мидхәт Корманов Татарстан Республикасы Һөнәр берлекләре көнен билгеләү мәсьәләсе буенча доклад белән чыкты. Нәтиҗәдә ТР Дәүләт Советы 24 сентябрьне “Татарстан Республикасында Һөнәр берлекләре көне” һөнәри бәйрәмен билгеләп үтү көне итеп гамәлгә кую турында карар кабул итте.

√ “Татарстан Республикасының Тукай районы территориясендә торак пункт – Опушка бистәсен оештыру турында" мәсьәлә депутатлар арасында бәхәс тудырды. 

Билгеле булганча, әлеге торак пунктны оештыру идеясе белән Тукай муниципаль районы җитәкчелеге чыккан иде. 
Тукай муниципаль районының Кече Шилнә авыл җирлеге территориясендә яңа оеша торган Опушка торак пункты Кече Шилнә авылыннан – 6, Чаллы шәһәреннән 10 чакрым ераклыкта урнашкан. 1993 елда бу урында ТР халык депутатларының Тукай район советы карары белән торак йортлар төзү өчен җир кишәрлекләре бүлеп бирелә. Бистә 5 гектардан артык мәйданны били. Бүгенге көндә бистәдә яшәүчеләр 34 йорт салган, аларда 123 кеше яши.
Депутатлар бу торак пунктны татар телендә ничек атау уңышлырак булыр дигән сорауга җавап эзләде. Спикер Фәрит Мөхәммәтшин тәкъдиме белән, парламентарийлар бу мәсьәләгә декабрь ахырында кире кайтырга булды.   
Аннан соң ТР Дәүләт Советы ТР Үзәк сайлау комиссиясе әгъзасы итеп Азат Ислаевны билгеләү турында карар кабул ите. 
Парламентарийлар ТР Үзәк сайлау комиссиясенең 38 нче бер мандатлы Зәй сайлау округы буенча дүртенче чакырылыш ТР Дәүләт Советы депутатын сайлау буенча өстәмә сайлауларга әзерләнү һәм уздыруга ТР бюджетыннан бирелгән акчаны тоту; кандидатларның сайлау фондлары чаралары һәм аларны файдалану турындагы хисабын тыңлады. 
√  Татарстан парламенты, “Полиция турында” федераль закон проектын карауга бәйле рәвештә, хезмәт итү тәртибен һәм шартларын беркетүгә, шулай ук РФ эчке эшләр органнары хезмәткәрләрен социаль гарантияләр белән тәэмин итүгә юнәлтелгән кайбер норматив хокукый актларны эшләү зарурлыгы хакында РФ Президенты Дмитрий Медведевка, РФ Хөкүмәте Рәисе Владимир Путинга, РФ ФҖ Федерация Советы Рәисе Сергей Мироновка, РФ ФҖ Дәүләт Думасы Рәисе Борис Грызловка мөрәҗәгать юллады.        

Парламентарийлар ил җитәкчелегеннән РФ Эчке эшләр министрлыгы эшчәнлеген регламентлый торган норматив хокукый актлар пакетын, аның структурасы, акчалата түләү һәм эчке эшләр органнары хезмәткәрләрен социаль гарантияләр белән тәэмин итү мәсьәләләрен, шулай ук, РФ Эчке эшләр органнарында хезмәт итү турындагы нигезнамәне дә кертеп, эшләүне һәм кабул итүне тизләтүне сорый.  
√ Татарстан парламентарийлары шулай ук алкоголизмнан һәм наркоманиядән мәҗбүри дәвалау системасын торгызу зарурлыгы турында РФ Хөкүмәте Рәисе  Владимир Путинга мөрәҗәгать итү турында карар кабул итте. 

√  Депутатлар ТР Прокурорының “Татарстан Республикасы Хисап палатасы турында” ТР Законының 12 статьясының 2 нче һәм 3 нче өлешләренә карата белдерелгән протестын исәпкә алды.  Парламент әлеге закон өстендә “Россия Федерациясе субъектларының һәм муниципаль берәмлекләренең контроль-хисап органнарын оештыруның һәм эшчәнлегенең гомуми принциплары турында” закон проекты кабул ителгәч эшләвен дәвам иттерәчәк. 

√ Парламентарийлар шулай ук ТР Прокурорының “Татарстан Республикасында халыкка адреслы социаль ярдәм күрсәтү турында” ТР Законына карата белдерелгән протестын исәпкә алды.
√  РФ Хөкүмәте, РФ Дәүләт Думасының Бюджет һәм салымнар, Гаилә, хатын-кызлар һәм балалар мәсьәләләре комитетларының кире бәяләмәсе белән бәйле рәвештә, комитет ТР Дәүләт Советына федераль парламенттан “Шәхси белешмәләр турында” Федераль законның 6 статьясына, “Граждан хәле актлары турында” Федераль законның 12 статьясына һәм РФ Салым кодексының беренче өлешендәге 102 статьясына үзгәрешләр кертү хакында” (мәгълүмати хезмәттәшлектә катнашучыларның эш тәртибен билгеләү мәсьәләсе буенча) федераль закон проектын кайтарып алырга тәкъдим иткән.  
Депутатлар 10 федераль закон проектын, Пермь крае Закон чыгару Җыенының закон чыгару инициативасын  хуплады. 

“Төрлеләр”дә КПРФ фракциясе лидеры Хафиз Миргалимовның ТР Президенты адресына депутат запрослары яңгыратылды. 

Шушында дүртенче чакырылыш ТР Дәүләт Советының ундүртенче утырышы үз эшен тәмамлады. Утырышны ТР Дәүләт Советы Рәисе Фәрит Мөхәммәтшин һәм аның урынбасары Александр Гусев алып барды.   
23 декабрьдә республика парламентарийлары ТР Дәүләт Советының 2010 елдагы соңгы утырышына җыелды 
Президиум тарафыннан көн тәртибенә башта 73 мәсьәлә кертелгән булса, депутатлар Валентина Липужина, Хафиз Миргалимов, Рафаил Нуретдинов, Шакир Яһудин, Морат Гаделшин, Фәйрүзә Мостафина, Артем Прокофьев тәкъдимнәре нигезендә унбишенче утырышка 77 мәсьәлә чыгарылды. 
Аларны карый башлаганчы, ТР Дәүләт Советы Рәисе Фәрит Мөхәммәтшин депутатларга ТР Муниципаль берәмлекләр советының 21 декабрьдә узган бишенче корылтаенда рәис итеп кабаттан Минсәгыйт Шакировның сайлануы турында хәбәр итте.  Моннан тыш, ул РФ Президенты Указы нигезендә РФ Наркотиклар әйләнешенә күзәтчелек итү буенча Федераль хезмәтенең Татарстан Республикасындагы идарәсе башлыгы вазыйфасына билгеләнгән Фаяз Шабаевны тәкъдим итте. 
Аннан соң спикер ТР Дәүләт Советының рәсми сайты РФ ФҖ Федерация Советы тарафыннан үткәрелгән бәйгедә иң яхшылардан дип табылып,  Федерация Советы Рәисе Сергей Мироновның Рәхмәт хаты белән бүләкләнүен әйтте. Татарстан парламенты сайты даими рәвештә мәгълүмат урнаштырылу, интерфейсның уңайлылыгы һәм дизайнның профессиональ рәвештә эшләнүе ягыннан игътибарны җәлеп иткән. 
Депутатлар иң беренче итеп 10 нчы Ямашев бермандатлы сайлау округы буенча сайланган Азат Нигъмәтҗановның Дәүләт Советы депутаты вәкаләтләрен вакытыннан алда туктату турында карар кабул итте. Билгеле булганча, бу депутат Казан шәһәре Башкарма комитеты җитәкчесенең шәһәр төзелеше сәясәте мәсьәләләре буенча беренче урынбасары вазыйфасына билгеләнеп куелды. Хәзер ул депутат булып эшли алмый. 

Азат Нигъмәтҗановның Дәүләт Советы депутаты вәкаләтләре вакытыннан алда туктатылу сәбәпле, ул парламентның Законлылык һәм хокук тәртибе комитеты составыннан чыгарылды. 
ТР Дәүләт Советы Рәисе Фәрит Мөхәммәтшин билгеләп үткәнчә, Азат Нигъмәтҗанов парламент эшендә актив катнашкан, үзен компетентлы кеше итеп таныткан. Спикер Азат Нигъмәтҗановтан шәһәр төзелеше кебек җаваплы тармакта үз сүзендә нык торып эшләвен сорады.  
√ Аннан соң депутатлар алдагы биш елга җәмәгать судьялары кандидатураларын раслады. 
√  ТР Финанс министры Радик Гайзатуллин тарафыннан тәкъдим ителгән “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектын депутатлар беренче укылышта, профиль комитеты тарафыннан кабаттан каралганнан соң, икенче укылышта һәм тулаем кабул итте.
Министр билгеләп  үткәнчә, әлеге закон проекты Татарстан Республикасы бюджетының 2010 елның 11 ае эчендә җыелган үз керемнәрен, бюджетның ел ахырына көтелгән үтәлешен һәм федераль бюджеттан килә торган өстәмә чараларны – 10 млрд. 361,3 млн. сум акчаны чагылдыра. Агымдагы ел нәтиҗәләре буенча федераль бюджеттан килә торган өстәмә акча күләме 4 132,2 млн. сум күләмендә булыр дип ниятләнә. Аларны да закон проектында чагылдырырга тәкъдим ителә. 
Шулай ук закон проекты белән, салымнарга кагылышлы керемнәр буенча фаразны 6 159,1 млн. сумга арттырырга тәкъдим ителә. 
Закон проектында 2010 елга ТР бюджеты чыгымнарын 13 538,6 млн. сумга арттыру каралган. Федераль бюджеттан килгән өстәмә акчалар авыл хуҗалыгына булышлык күрсәтүгә, Бөек Ватан сугышы ветераннарын һәм аларның гаилә әгъзаларын торак белән тәэмин итүгә,  XXVII җәйге Универсиадага әзерләнү һәм уздыру өчен мәгълүмати-коммуникация һәм телекоммуникация технологияләре өлкәсендәге чараларга, кече эшкуарлыкны дәүләт тарафыннан үстерүгә, “Торак” һәм “2012 елга кадәр авылның социаль үсеше” һәм башка федераль максатчан программаларга, мәшгульлек өлкәсендәге өстәмә чараларга җибәрелә. 
Бер үк вакытта республика бюджетының  “Мәгариф”, “Сәламәтлек саклау, физик культура һәм спорт”, “Милли икътисад” (юл төзелеше, кече эшкуарлык һәм авыл хуҗалыгына булышлык итү) өлкәләрендәге федераль максатчан программаларны бергәләп финанслау; кредитларны түләү; капиталь ремонт үткәрү; янгынга каршы чаралар уздыру һ.б. юнәлешләр буенча чыгым өлешен тәгаенләргә тәкъдим ителә. 
√ Аннан соң депутатлар “2010 елга Татарстан Республикасының Мәҗбүри медицина иминияте бюджеты турында” Татарстан Республикасы Законына үзгәрешләр кертү хакында” закон проектын карап кабул итте. 

ТР Мәҗбүри медицина иминияте фондының башкаручы директоры Алсу Мифтахова аңлатканча, Фонд бюджетына кертелә торган үзгәрешләр Федераль мәҗбүри медицина иминияте һәм ТР Мәҗбүри медицина иминияте фонды бюджетларыннан өстәмә акча килү, республиканың медицина учреждениеләрен мәҗбүри медицина иминияте системасы аша бер каналлы финанслау өчен, муниципаль районнар һәм шәһәр округлары бюджетларыннан килә торган акча күләме үзгәрү белән бәйле. 

Федераль мәҗбүри медицина иминияте фондыннан сәламәтлек саклау өлкәсендәге илкүләм өстенлекле проекты чараларын гамәлгә кертү (ятим балаларның һәм эшләүче гражданнарны сәламәтлеген тикшерү) өчен килә торган субсидияләр исәбенә  Фондның бу юнәлештәге керемнәре һәм чыгымнары 68,0 млн. сумга арта. 

Татарстан Республикасы бюджетыннан бер каналлы финанслауга килә торган акча күләме 43,0 млн. сумга арта. Бер каналлы финанслауны гамәлгә кертү өчен, муниципаль районнар һәм шәһәр округлары бюджетларыннан керә торган акча күләменең 5,4 млн. сумга кимүе Фонд бюджетының чыгым өлешендә дә чагылыш таба. Шулай ук Татарстан Республикасы бюджеты хисабына участок табибларына һәм шәфкать туташларына өстәмә медицина ярдәмен күрсәтү буенча дәүләт йөкләмәсен финанслауга субсидияләр күләме 1,1 млн. сумга кимегән. Бу үзгәрешләр Фонд бюджетының чыгым өлешендә дә чагылыш тапкан. 

Өч яшькә кадәрге балаларны махсус сөт ризыклары белән тәэмин итүне оештыру чыгымнарын каплау тәртибе үзгәрү сәбәпле, Татарстан Республикасы бюджетыннан бу максатларга бүленә торган финанслар күләме 93,4 млн. сумга кими. Тулаем алганда, закон проекты расланган Фонд бюджетының керем һәм чыгым өлешен 11,1 млн. сумга арттырырга тәкъдим итә.  

√ ТР Дәүләт Советы КПРФ фракциясе депутаты Рафаил Нуретдинов эшләп керткән “Татарстан Республикасында ветераннар турында” закон проектын карады. 

Рафаил Нуретдинов аңлатып үткәнчә, әлеге закон проекты Татарстан Республикасында ветераннарны социаль яклауның хокукый гарантияләрен билгеләү, алар өчен лаеклы тормыш, актив эшчәнлек, җәмгыятьтә хөрмәт һәм ихтирамны тәэмин итәрлек шартларны ачыклау һәм булдыру максатыннан кертелә. 

Әлеге закон проектының аңлатма язуында әйтелгәнчә, “Ветераннар турында” Федераль законның 7 статьясы нигезендә, “Хезмәт ветераны” исемен бирү тәртибе һәм шартлары РФ субъектлары законнары һәм һәм башка норматив хокукый актлары белән билгеләнергә тиеш.         

2007 елның 14 июнендә ТР Дәүләт Советы тарафыннан “Хезмәт ветераны” исемен бирү тәртибе һәм шартлары турында” закон проекты кабул ителгән иде. Шул ук елның 7 июлендә әлеге закон ТР Президенты тарафыннан кире кагылды. 

ТР Конституция судының 2010 елның 25 февралендә чыгарган Карары эчтәлегеннән аңлашылганча, Федераль закон буенча “Хезмәт ветераны” исемен бирү тәртибе һәм шартлары   РФ субъектлары законнары һәм һәм башка норматив хокукый актлары белән билгеләнә һәм “Татарстан Республикасында халыкны адреслы социаль яклау турында» ТР Законының 5 статьясындагы нигезләмәләр “Хезмәт ветераны” исемен бирү тәртибен һәм шартларын көйләми. Р.Нуретдинов тарафыннан тәкъдим ителгән проект әлеге хокукый кимчелекне бетерәчәк дип уйланыла. 

Рафаил Нуретдинов ТР Президентына “Хезмәт ветераны” исемен бирү өчен Указга кул кую буенча  вәкаләтләр бирергә тәкъдим итә.                             

ТР Дәүләт Советының Хокук идарәсе белгечләре әлеге закон проектының кайбер нигезнамәләренең федераль законнарга каршы килүен билгеләп үтә. Мәсәлән, проектның 9 статьясы “Хезмәт ветераны” таныклыгы булган затларны хезмәт ветераннары категориясеннән төшереп калдырырга тәкъдим итә. Моннан тыш, ул “Хезмәт ветераны” исемен бирү өчен нигез булып торган хезмәттәге казанышларның ведомство билгеләре исемлегенә таяна, аны тулы түгел дип күрсәтә. “Тәкъдим ителгән контекстта күрсәтелгән норма “Хезмәт ветераны” исемен бирү мәсьәләсен тулы күләмдә  хәл итми, алай гына түгел, аны киләчәктә куллану өлешендә өстәмә билгесезлек кертә”, - дип белдерә хокук белгечләре.

Ябык исемлек турында сүз йөртү шулай ук максатка ярашлы түгел, мондый билгеләнеш хезмәттәге казанышлар буенча теге яки бу ведомство билгеләренә ия булганнарны тануга дәгъва белдерүче затлар гаризалары буенча суд тикшерүләренә китерә, дип саный Хокук идарәсе белгечләре. 
 Социаль сәясәт комитеты әлеге закон проектын кире кагарга тәкъдим итте. 

Фикер алышу вакытында гамәлдәге федераль законнарга үзгәрешләр кертү кирәклеге, аны тормышка ашыруның тулысынча РФ субъектлары җилкәсенә төшүе билгеләп үтелде. “Федераль бюджетның җирле бюджетлар хисабына гына эшләве дөресме? Федераль үзәк, субъектлар белән килештермичә, кешеләргә мактаулы исемнәр бирә. Бу, үз чиратында, аларга “Хезмәт ветераны” исеменә һәм башка ташламаларга дәгъва кылу хокукын бирә. Әлеге закон финанслар белән ныгытылмаган, бу мәсьәләне федераль дәрәҗәдә күтәрергә кирәк”, - диде ТР Дәүләт Киңәшчесе Минтимер Шәймиев. 

ТР Дәүләт Советы Рәисе Фәрит Мөхәммәтшин әлеге проблема буенча федераль үзәккә берничә мәртәбә мөрәҗәгать итүләрен әйтте. Парламентка хезмәт ветераннары белән бәйле закон проекты керүен, хәзерге вакытта аны тормышка ашыру өчен кирәк булган чыгымнарны исәпләү баруын хәбәр итте. 

Нәтиҗәдә КПРФ фракциясе депутаты Рафаил Нуретдинов эшләп керткән “Татарстан Республикасында ветераннар турында” закон проекты кире кагылды. 
√ Алга таба депутатлар икенче һәм өченче укылышларда “Татарстан Республикасы административ-территориаль корылышы турында” Татарстан Республикасы Законына үзгәрешләр кертү хакында” закон проектын кабул итте.  
√  ТР Дәүләт Советы депутатлары “Татарстан Республикасының Тукай районы территориясендә торак пункт – Опушка бистәсен оештыру турында”гы карар кабул итте.

√  Депутатлар, республикада “Муниципаль хезмәт өлкәсе үсешендәге казанышлар өчен” медаль гамәлгә куелу уңаеннан, “Татарстан Республикасы дәүләт бүләкләре турында” ТР Законына үзгәрешләр кертте һәм тулаем кабул итте. 
ТР Президенты аппараты җитәкчесе, ТР Президентының Татарстан парламентындагы вәкаләтле вәкиле Юрий Камалтынов депутатларга ТР Президентының   “Татарстан Республикасы дәүләт бүләкләре турында” ТР Законына үзгәрешләр кертү хакында” закон проектын закон чыгару инициативасы тәртибендә кертүен хәбәр итте. 
Билгеле булганча, “Муниципаль хезмәт өлкәсендәге казанышлар өчен” күкрәк билгесен гамәлгә кую тәкъдиме белән ТР Муниципаль берәмлекләр советының V съездында совет рәисе Минсәгыйт Шакиров чыкты. 
Закон проектыннан аңлашылганча, бу медаль белән Татарстан Республикасында җирле үзидарәне оештыруда һәм үстерүдә зур өлеш керткән затлар бүләкләнә. Аларның җирле үзидарә органнарының нәтиҗәле эшләтүдә, җирле мәсьәләләрне халык мәнфәгатьләреннән чыгып, тарихи һәм башка традицияләрне исәпкә алып хәл итүдә катнашуы зарур. 
Әлеге медаль күкрәкнең сул ягына тагыла. 
√ Аннан соң Татарстан Республикасының Балтач, Әгерҗе, Югары Ослан, Кама Тамагы районнары, Зәй районы һәм Зәй шәһәре, Азнакай районы һәм Азнакай шәһәре, Бөгелмә районы һәм Бөгелмә шәһәре, Минзәлә, Мамадыш, Аксубай, Актаныш районнары, Нурлат районы һәм Нурлат шәһәре, Лениногорск районы һәм Лениногорск шәһәре, Баулы районы һәм Баулы шәһәре, Алексеевск, Сарман, Кайбыч, Чүпрәле, Питрәч, Лаеш, Ютазы районнары, Буа районы һәм Буа шәһәре, Кукмара, Биектау, Саба, Теләче, Тәтеш, Апас, Әлки, Чирмешән, Спас, Яңа Чишмә, Тукай, Балык Бистәсе, Мөслим, Әтнә районнары җәмәгать судьяларының суд участоклары чикләре турындагы закон проектлары (барлыгы 36 закон проекты) өченче укылышны узды. 
√ Парламентарийлар “Сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү тәртибе турында” закон проектын тулаем кабул итте. 
“Сыра һәм аның нигезендә ясала торган эчемлекләрне ваклап сатуны һәм куллануны (эчүне) чикләү турында” Федераль закон белән, билгеле бер җәмәгать урыннарында (балалар, мәгариф һәм медицина оешмаларында, бөтен төр җәмәгать транспортында, мәдәният, физкультура-сәламәтләндерү һәм спорт корылмаларында) сыра сату тыела. 
Әлеге закон нигезендә җирле үзидарә органнары РФ субъектлары тарафыннан билгеләнгән тәртиптә сыра һәм аның нигезендә ясала торган эчемлекләрне ваклап, шул исәптән бүлеп сату, һәм аны куллану (эчү) рөхсәт ителми торган җәмәгать туклануы урыннарын билгели.    
Роспотребнадзор мәгълүматлары буенча, Россия Федерациясендә 28 миллионнан артык кеше исерткеч эчемлекләр куллану белән мавыга. Ә 11-18 яшьтәге 10 млн. баланың 50 проценты даими рәвештә исерткеч эчемлекләр һәм сыра эчә. Росстат мәгълүматларына караганда, 2007 елда, эчеп, 75,2 мең кеше якты дөнья белән саубуллашкан. 
Илкүләм алкоголь ассоциациясе биргән мәгълүматлар буенча, 2008 ел башына 60 меңнән артык бала рәсми рәвештә эчкече дип танылган. Чынлыкта бу күрсәткеч күпкә артыграк. Социология сораштыруларыннан күренгәнчә, сыра һәм аның нигезендә ясала торган эчемлекләр 13-17 яшьлекләр күп сатып ала торган эчемлекләрдән санала. 
Депутатлар фикеренчә, әлеге проблемаларга сыраның тәүлек буе чикләнмәгән күләмдә сатылуы сәбәпче. 
 Татарстан закон проекты белән, сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү тәртибен булдырырга тәкъдим ителә. 
Моннан тыш, закон проектында сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү буенча комиссиянең вәкаләтләре тәгаенләнә; мондый урыннарның исемлеген раслау, алып бару, кабаттан карау һәм игълан итү тәртибе регламентлана. 
Шулай итеп, билгеле бер муниципаль берәмлекләр территорияләрендә сыра һәм аның нигезендә ясала торган эчемлекләрне ваклап, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләүне  җирле үзидарә органнарына тапшырырга тәкъдим ителә. 
 √  Тулаем кабул ителгән закон проектлары арасында “Татарстан Республикасында гражданнар мөрәҗәгатьләре турында” Татарстан Республикасы Законына үзгәрешләр кертү хакында” закон проекты да бар.  
√ Законлылык һәм хокук тәртибе комитеты рәисе урынбасары Рафил Ногманов “Россия Федерациясеннән депортацияләнергә яки административ рәвештә чыгарып җибәрелергә тиешле чит ил гражданнарын яки гражданлыгы булмаган затларны вакытлыча тоту өчен, махсус учреждениеләр булдыру тәртибе турында” закон проектына карата кергән тәкъдимнәрне тәкъдим итте. Алар бу учреждениеләрне төзү тәртибе, финанслауга кагылышлы статьяларга ачыклык кертә.  
√  “Гражданнарның сәламәтлеген саклау турында” Татарстан Республикасы Законының 52 статьясына үзгәрешләр кертү хакында”, “Татарстан Республикасы Гаилә кодексына үзгәрешләр кертү турында”  закон проектлары да тулаем укылышны узды. 

√  Икенче укылышта “Татарстан Республикасында хезмәтне саклау турында” Татарстан Республикасы Законының 5 һәм 22 статьяларына үзгәрешләр кертү хакында”, “Һөнәр берлекләре турында” Татарстан Республикасы Законына үзгәрешләр кертү хакында”, “Татарстан Республикасының аерым закон актларына үзгәрешләр кертү хакында” закон проектлары кабул ителде. 
√  Аннан соң Икътисад, инвестицияләр һәм эшкуарлык комитеты рәисе Марат Галиев “Татарстан Республикасы территориясендә автомобиль юллары һәм юл эшчәнлеге турында”  Татарстан Республикасы  Законына үзгәрешләр кертү хакында” закон проектын тәкъдим итте. Ул республика законнарын федераль законнарга тәңгәлләштерү максатыннан эшләнгән. 
Закон проекты беренче укылышта кабул ителде. 
√ Законлылык һәм хокук тәртибе комитеты рәисе Шакир Яһудин 2011 елга Татарстан Республикасы Дәүләт Советында закон проекты эшенең якынча планы белән таныштырганнан соң, депутатлар аны хуплады. Ул шулай ук 2010 елда Татарстан Республикасы Дәүләт Советында закон проекты эше планының үтәлеше турында хисап тотты.

√  2011 елга ТР Дәүләт Советының башка дәүләтләр, Россия Федерациясе субъектлары парламентлары һәм халыкара парламент оешмалары белән хезмәттәшлек итү планы да нигездә хупланды.  
Планны тәкъдим иткән Дәүләт корылышы һәм җирле үзидарә комитеты рәисе Валентина Липужина төп эш юнәлешләрен билгеләп үтте. Алар арасында Чехия Республикасы, Сингапур Республикасы, Финляндия Республикасы, Коми Республикасы, Волгоград, Оренбург өлкәләре парламентлары белән хезмәттәшлек турында килешүләр төзү; җирле үзидарә турындагы законнарны тормышка ашыруда (җирле үзидарә органнарының үз вәкаләтләрен финанслау өлешендә) Башкортостан Республикасы тәҗрибәсен өйрәнү; Санкт-Петербургның халыкны эчә торган су белән тәэмин итү өлкәсендә законнар эшләү тәҗрибәсен өйрәнү һ.б. бар. 
√ Валентина Липужина шулай ук Дәүләт корылышы һәм җирле үзидарә комитетының 2009 елның мартыннан алып 2010 елның декабренә кадәрге эше турында хисап тотты. Билгеле булганча, комитетның төп эш юнәлешләреннән берсе җирле үзидарә мәсьәләләре белән бәйле.   
Комитетта гражданнардан һәм коллективлардан кергән мөрәҗәгатьләрне карау көндәлек эшкә әйләнгән. Хисап чорында 25 мөрәҗәгатькә тиешле җаваплар бирелгән. Мөрәҗәгатьләрнең күпчелегендә муниципаль сайлаулар, дәүләт һәм муниципаль хезмәткәрләргә пенсия түләү мәсьәләләре күтәрелгән.  
“Комитет депутатлары даими рәвештә үзләренә беркетелгән муниципаль районнар һәм шәһәр округлары территорияләрендә, шулай ук Владимир Путинның Җәмәгатьчелекне кабул итү бүлмәсендә  гражданнарны кабул итте”, - диде В.Липужина, даими рәвештә халык белән очрашып торуларын, иҗтимагый чараларда актив катнашуларын билгеләп үтеп. 
Комитет үз алдына кабул ителгән законнарны тормышка ашыруга контрольне көчәйтүне, күчмә утырышларның нәтиҗәлелеген көчәйтүне, ТР Дәүләт Советының Хокук идарәсе белән берлектә җирле үзидарәнең вәкиллекле органнарына – закон чыгару инициативалары кертү хокукы булган субъектларга практик яктан ярдәм күрсәтүне күз алдында тота. 
√  Татарстан депутатлары федераль парламентка “Гражданнарның коммерцияле булмаган бакчачылык, яшелчәчелек һәм дача берләшмәләре хакында” Федераль законга үзгәрешләр кертү турында” федераль закон кабул итү зарурлыгын белдереп мөрәҗәгать итәргә булды. 

 Әлеге закон чыгару инициативасы күрсәтелгән федераль законның аерым нигезләмәләрен актуальләштерү, шулай ук гражданнарның коммерцияле булмаган бакчачылык, яшелчәчелек һәм дача берләшмәләренә ярдәмне көчәйтү максатыннан әзерләнгән.

Проект тарафыннан гражданнарның коммерцияле булмаган бакчачылык, яшелчәчелек һәм дача берләшмәләренең гомуми файдаланудагы милкенә караган җир кишәрлекләре әйләнешенә кагылышлы яңа нигезләмәләр кертелә. Хокукый җайга салудагы кимчелекне бетерү максатыннан, гомуми файдаланудагы милеккә караган җир кишәрлекләренең гомуми җыелыш карары нигезендә коммерцияле булмаган бакчачылык, яшелчәчелек яки дача берләшмәләре әгъзалары арасында бүленергә мөмкинлеген расларга тәкъдим ителә.
√  Татарстан депутатлары РФ Дәүләт Думасы депутатларына, РФ ФҖ Федерация Советы әгъзаларына һәм республиканың күпмилләтле халкына мөрәҗәгать кабул итте. Әлеге документ Россиядә көн үзәгендәге милли сәясәт мәсьәләләрен хәл итү өчен тәкъдимнәр белән чыга. 
2010 елның 11 декабрендә Мәскәүнең Манеж мәйданында рөхсәтсез үткәрелгән акция һәм аннан соң дәвам иткән экстремистик чыгышлар (аларда провокацион һәм милләтчелек лозунглары яңгырады) белән бәйле рәвештә, Дәүләт Советы депутатлары мөрәҗәгать белән чыгарга уйлаган.   
“Деструктив көчләр, кискен гамәлләр кылырга әзер яшьләрнең, кайбер фан-клублар җанатарларының хисләрендә уйнап, иҗтимагый-сәяси вәзгыятьне какшату, Россия Федерациясендә яшәүче халыкларга ышанмау һәм аларны дошман итеп күрсәтү омтылышы ясады”, - дип белдерде депутат Фәйрүзә Мостафина. 
Мөрәҗәгатьтә Татарстанның  күпмилләтле һәм күп динле республика булуы, анда күп гасырлар дәвамында милләтләрнең тату һәм дус яшәве, бу нисбәттән ксенофобия һәм бер-береңә карата түземсезлек күрсәтүнең  хисләргә тиюе билгеләп үтелә. “Шуңа күрә дәүләт хакимияте һәм җирле үзидарә органнары, гражданнар җәмгыяте институтлары, бигрәк тә Татарстан Халыклары ассамблеясе һәм аның составындагы милли-мәдәни мөхтәриятләр, халыклар арасында бер-береңне ихтирам итү һәм аңлау хисләрен ныгыту өчен, барысын да эшли”, - диелә мөрәҗәгатьтә. 
Илебез төрле милләт вәкилләренең яшәеше өчен бердәм, имин һәм уңайлы булсын өчен, Татарстан парламенты депутатлары РФ ФҖ Федерация Советына, сәяси партияләргә һәм иҗтимагый оешмаларга, бөтен татарстанлыларга безгә чит булган гаять куркыныч экстремистик идеологияне таратуны булдырмаска, барлык дәрәҗәдә дә милләтара һәм социаль фетнә тудыру омтылышларына каршы торырга чакырып мөрәҗәгать итә.
Депутатлар фикеренчә, хәзерге вакытта яшьләр арасында бигрәк тә мәгълүмати-агарту эшен көчәйтү, милли-дини җирлектә килеп чыгу мөмкинлеге булган гаугаларны һәм көтелмәгән хәлләрне кисәтү зарур. 
“Бары тик көчләрне бергә туплап кына, икътисадны кризистан соң инновацион юнәлештә үзгәртеп корудагы, социаль инфраструктураны яңартудагы, рухи һәм мәдәни өлкәнең алга таба үсешендәге масштаблы планнарны үтәүгә ирешеп була. Россия җәмгыяте алдында торган әлеге һәм башка җаваплы бурычларны уңышлы хәл итәр өчен, күпмилләтле Ватаныбыз халкының олы социаль потенциалын саклау һәм күбәйтү, гражданнар арасында тынычлык һәм милләтләрнең килешеп яшәвен тәэмин итү зарури”, - диде Фәйрүзә Мостафина. 
Татарстан парламентарийлары бу максаттан РФ ФҖ Федерация Советының игътибарын Россия Федерациясе Милли сәясәте концепциясенең яңа редакциясен эшләү һәм кабул итүне тизләтүгә, шулай ук дәүләт милли сәясәтен тормышка ашыру мәсьәләләре белән шөгыльләнергә вәкаләте булган компетентлы дәүләт органын оештыру кирәклегенә юнәлтә. 
√ Депутатлар, Польша Республикасында Речь Посполита татарына һәйкәл ачылу уңаеннан, Польша Республикасы Президенты Бронислав Комаровскийга, Сенат Маршалы Богдан Борусевичка, Сейм Маршалы Гжегож Юлиуш Схетынага һәм поляк халкына мөрәҗәгать кабул итте. Әлеге мөрәҗәгать белән Мәдәният, фән, мәгариф һәм милли мәсьәләләр комитеты рәисе Разил Вәлиев таныштырды. 
Билгеле булганча, татарларга һәйкәл кую тантанасы 25 ноябрьдә Польшаның Гданьск шәһәре үзәгендәге борынгы паркта Польша Республикасының Леон Крычинский исемендәге Татар мәдәнияте халык үзәге офисы янында булды.

Мөрәҗәгатьтә татарларга һәйкәл куелуның поляк һәм татар халкы арасында күпгасырлык аңлашу һәм бер-береңне ихтирам итү традицияләренең дәвам итүен чагылдыруын билгеләп үтелә. “Һәйкәл ачу тантанасында Польша Республикасы Президенты Бронислав Комаровский тарафыннан татарларның Польша дәүләте алдындагы тарихи казанышлары югары бәяләнүен Татарстан Республикасы һәм бөтен татар халкы поляк халкына олы рәхмәт хисләре белән кабул итте”, - диелә мөрәҗәгатьтә. 
“XIV  гасыр ахырында Алтын Урда тәхете өчен дәвам иткән көрәш хакимнәрне үзләренә тугры сугышчылар белән Польша һәм Литва кенәзләре янында сыену урыны эзләргә мәҗбүр иткән. Татарлар һәрвакыт дәүләтчелеккә омтылалар һәм, төрле сәбәпләр аркасында чит-ят җирләргә килеп урнашып, шул илгә ышанычлы һәм тугры хезмәт итәләр. Тарихи чорлардан алып, алар Польша дәүләтенең бәйсезлеге өчен көрәштә хәрби батырлыклары белән дан казаналар. Аларның варислары бүген дә тырыш хезмәтләре белән Польшаның алга китүенә лаеклы өлеш кертә һәм без моның белән горурланабыз. 
ТР Дәүләт Советы Татарстан Республикасының күпмилләтле халкы һәм бөтен татар халкы исеменнән Польша Республикасы Президенты Бронислав Комаровскийга, Польша Республикасы Сенатына, Сеймына һәм поляк халкына шунда яшәүче татарлар өчен икенче туган илгә әверелгән Польшаның бердәмлеген һәм бөтенлеген саклауда татарларның казанышларын югары бәяләгән өчен ихлас рәхмәт хисләрен белдерә. 
ТР Дәүләт Советы Польша Республикасының һәм Россия Федерациясенең һәр төрле багланышларын һәм мәдәни хезмәттәшлеген ныгыту адымнарын хуплый. Татарстан Республикасы Польша Республикасы халкы белән РФнең күпмилләтле халкы арасындагы дуслык мөнәсәбәтләрен ныгытуга  төрле яклап ярдәм итәчәк”, - диелә мөрәҗәгатьтә. 
Аннан соң “Хөкүмәт сәгате”ндә ТР Икътисад министры Мидхәт Шаһиәхмәтов “Региональ салымнар буенча бирелгән ташламалардан файдалануның нәтиҗәлелеге турында” мәгълүмат бирде. 

Мидхәт Шаһиәхмәтов үз докладында Татарстанда ташламалар транспорт һәм милек салымы буенча ясалуын әйтеп үтте. Министр мәгълүматлары буенча 2009 елда Татарстан бюджетына юридик затлардан 703 млн. сум транспорт салымы түләнгән, шул ук вакытта ташлама 32 милллион сум тәшкил иткән. 2010 елның 9 аенда шул ук күрсәткечләр - 670 миллион һәм 18 миллион.

Милек салымына ясалган ташламалар сизелерлек. Мидхәт Шаһиәхмәтов ташламадан файдаланучыларны 3 төркемгә бүлгән. Беренчесе – закон тарафыннан бюджет акчаларын нәтиҗәле файдалансын өчен милеккә салым түләүдән азат ителгән бюджет учреждениеләре. 2009 елда бу оешмаларга ясалган ташламалар 3,2 миллиард сум тәшкил иткән.

Икенче төркемгә предприятиеләр керә, шулай ук закон буенча милеккә салым түләүдән азат ителгән. Аерым алганда, электр транспорты предприятиеләре салым түләүдән тулысынча азат ителгән, ә авыл хуҗалыгы җитештерүчеләре милек салымын 0,1 процентлы ташлама ставкасы буенча түли. Шулай ук ташламалы ставка буенча йөк машиналары җитештерүче предприятиеләр түли, барыннан да элек бу - «КамАЗ». 2009 елда мондый предприятиеләр өчен ташламалар 147 миллион сум тәшкил иткән.
Өченче төркемгә Татарстанда гамәлгә ашырыла торган эре инвестиция проектлары берләштерелгән. Алар, проект үзен аклаганчы, 0,1 процентлы ташлама ставкасы буенча түли.

Икътисад министры белдергәнчә, инвестция проектларына бирелгән ташламалар Татарстан икътисадын үстерүнең нәтиҗәле ысулы булып тора. Ташламалар бирү нәтиҗәсендә республикага яңа инвестицияләр җәлеп ителә, яңа эш урыннары булдырыла, яхшы хезмәт хакы түләнелә.

Милек салымына бирелгән ташламаларның өчтән ике өлеше нефть химиясе өлкәсендәге инвестиция проектларына туры килә. 2010 елның 9 аенда бу проектлар Татарстанга 60 миллиард сум инвестиция китергән.
Машина төзелеше тармагы кризис чорында зур зыян күрде, шул сәбәпле, хәзерге вакытта ТР Хөкүмәте элек расланган бизнес-планнарга үзгәрешләр кертергә мөмкин, дип белдерде икътисад министры.

ТР Дәүләт Советы Рәисе Фәрит Мөхәммәтшин “Хөкүмәт сәгате”ндә каралган мәсәлә әһәмияткә ия, дип ассызыклады. “Республикада яшәүчеләр ташламалар күләме һәм аларны нәтиҗәле файдалану хакында белергә тиеш”, - дип саный Ф.Мөхәммәтшин.
√ Парламент 13 федераль закон проектын, бер закон чыгару инициативасын һәм РФ субъектларының вәкиллекле органнары мөрәҗәгатьләрен хуплады.
Татарстан депутатлары “Полиция турында” федераль закон проектын хуплады. Парламентарийлар бу закон проектына карата әзерләгән тәкъдимнәрен РФ ФҖ Дәүләт Думасының Куркынычсызлык комитетына юллады.  
√  “Төрлеләр”дә депутат Артем Прокофьевның Казан мэры Илсур Мешинга, кар күп яву сәбәпле, шәһәр юлларын чистарту һәм җәяүлеләр өчен уңай шартлар тудыруга;  Татарстанда студентларны транспортка  ташламалы билетлар белән тәэмин итү һәм моңа нисбәтле закон проектын эшләүгә  кагылышлы мөрәҗәгатьләре һәм запрослары яңгыратылды. 
Сәяси белдерү белән КПРФ фракциясе әгъзасы Рафаил Нуретдинов чыкты. 
Гадәттәгечә, елның соңгы утырышында парламент башлыгы Фәрит Мөхәммәтшин кайбер нәтиҗәләрне чыгарды һәм киләчәккә перспективаларны билгеләде.
2010 елда ТР Дәүләт Советы тарафыннан 11 утырыш уздырылган, 458 мәсьәлә каралган, 98 закон һәм 572 карар кабул ителгәнлеген билгеләп үтте. Бигрәк тә депутатлар дәүләт корылышы үсеше, икътисад һәм социаль өлкәне яңартып кору, җирле үзидарәне оештыру, республика законнарының нәтиҗәлелеген арттыру, парламент эшчәнлеген камилләштерү мәсьәләләренә игътибар иткән. 

Ел дәвамында Бюджет, Сайлау, Экология, Административ хокук бозулар турындагы кодексларга үзгәрешләр кертелгән. “Татарстан Республикасының 2011 елга, 2012 һәм 2013 елларның план чорына бюджеты турында” Татарстан Республикасы бюджеты кабул ителде.
2010 елда Дәүләт Советының халыкара һәм парламентара багланышлары ныгыган: парламентара хезмәттәшлек турында 7 килешү төзелгән. Гыйнвар аенда ТР парламент делегациясе АКШка барды, нәтиҗәдә Татарстан Республикасы Дәүләт Советы һәм Нью-Йорк штаты Сенаты арасында үзара аңлашу Меморандумы имзаланды. 

2010 елның ноябрь-декабрендә Татарстанга Төркия Бөек Милләт Мәҗлесенең парламент делегациясе килеп китте. Татарстан парламентаризмы тарихында беренче мәртәбә Дәүләт Советы мөнбәреннән сәламләү чыгышы белән чит ил сәясәтчесе -  Төркия Бөек Милләт Мәҗлесенең тышкы багланышлар комиссиясе рәисе Мурат Мәрҗән чыгыш ясады.  
2010 елның декабрь аенда Татарстан Республикасына беренче тапкыр эш сәфәренә килгән РФ ФҖ Федерация Советы Рәисе Сергей Миронов белән Дәүләт Советында очрашу булды. 

“Яңа ел каникулларыннан соң ук без актив рәвештә законнар эшләү эшенә керешәчәкбез. Көнүзәк мәсьәләләрнең берсе торак-коммуналь хезмәтләр күрсәтү өлкәсендә проблемаларны өйрәнү белән бәйле. Бу мәсьәлә республика халкын бик борчый. Аны парламент контролендә тотарга, кирәк булса хуҗалык итүче предприятиеләрнең эшчәнлеген законнар һәм норматив документлар белән җайга салырга кирәк”, - диде Фәрит Мөхәммәтшин. Ул шулай ук бюджет оешмаларын финанслау, җирле үзидарә үсеше белән бәйле мәсьәләләргә дә тукталды. 
Парламент башлыгы депутатларга уртак эшчәнлек өчен рәхмәт әйтте. ТР Президенты Рөстәм Миңнехановка, парламент эшендә актив катнашкан өчен, депутатлар исеменнән рәхмәт хисләрен җиткерде. Закон чыгару эшендә катнашкан башка ведомстволар адресына җылы сүзләр әйтелде.
Дүртенче чакырылыш ТР Дәүләт Советының унбишенче утырышы шуның белән тәмам булды. Утырышны ТР Дәүләт Советы Рәисе Фәрит Мөхәммәтшин алып барды.
	
	                  Депутат берләшмәләрендә


▓  1 декабрьдә, дүртенче чакырылыш ТР Дәүләт Советының ундүртенче утырышы башланганчы, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды.  
ТР Дәүләт Советының Яшьләр сәясәтен гамәлгә кую, сәламәт яшәү рәвешен формалаштыру һәм 2013 елда Казанда XXVII Бөтендөнья җәйге универсиадага әзерләнү эшләрендә катнашу комиссиясе эшчәнлеге белән аның рәисе Евгений Ефимов таныштырды. Комиссиянең эшләү дәверендә яшь гаиләләрнең торак шартларын яхшыртуда дәүләт ярдәме күрсәтү турында законнарны анализлау, волонтерлыкны хокукый яктан нигезләү, ана капиталын файдалану, Универсиада объектларының физик мөмкинлекләре чикләнгән кешеләр өчен уңайлылыгына кагылышлы һ.б. мәсьәләләр каралган. 
ТР Инвалидлар җәмгыяте рәисе Рифат Ганибаев билгеләп үткәнчә, студентларның җәйге уеннары инфраструктурасын камилләштерү һәм спорт объектларын инвалидлар өчен уңайлы итү буенча парламент комитеты инициативасы җәмгыятьтә киң яңгыраш тапкан. Аның сүзләренә караганда, бүгенге көндә башка социаль объектларны да инвалидларга җайлаштыру мәсьәләсе тикшерелә. Ул шулай ук Татарстанның “Уңайлы мохит” дип аталган федераль программаны тормышка ашыруга катнашу мөмкинлеге барлыгын да әйтте. 
“Бердәм Россия” партиясе фракциясе җитәкчесе, ТР Дәүләт Советы Рәисе урынбасары Александр Гусев, фикер алышуга нәтиҗә ясап, Универсиада уздыруның сәламәт тормыш алып баруга уңай йогынты ясаячагын әйтте. 
“Бердәм Россия” партиясе Рәисе В.В.Путинның Казанда җәмәгатьчелекне кабул итү бүлмәсе җитәкчесе, депутат Василий Логинов бу юнәлештә алып барылган эшләр һәм сайлаучыларның йөкләмәләрен үтәү турында хисап бирде. 
 “Партия җитәкчелеге тарафыннан гражданнарның мөрәҗәгатьләре белән эшләүнең нәтиҗәлелеген арттыру бурычы куела. Һәр депутат, үзенең абруен һәм мөмкинлекләрен исәпкә алып, теге яки бу мәсьәләне хәл итүне ахырына кадәр җиткерергә тиеш”, - диде ул.    

Фикер алышу барышында депутат Гөлнара Табакчи, гражданнарның мөрәҗәгатьләрен караганнан соң,  парламентарийларның муниципаль хакимият органнарыннан һәрвакытта да аңлаешлы җаваплар алмавын билгеләп үтте. Ул бу өлкәдәге законнарның бозылуын, күп очракта хатларның формаль “отпискалар”дан торуын әйтте.    
Законлылык һәм хокук тәртибе комитеты рәисе Шакир Яһудин, үз чиратында, урыннардагы формализм белән көрәшү юлларын тәкъдим итте. Ул һәр хатны депутат запросларын санга сукмаган һәм җавап бирү срокларын бозган өчен административ җаваплылыкка тарту турындагы законнан өземтә белән белән бергә юллавын белдерде. 

Дәүләт Советы Секретаре Лилия Маврина, әгәр депутат җибәрелгән җаваптан канәгать калмый икән,  ул әлеге хакимият органы вәкилен парламентның профиль комитеты утырышына чакыра алуын искә төшерде. 
Утырыш барышында башка мәсьәләләр дә каралды. 

▓  1 декабрьдә КПРФ фракциясе утырышында ТР Дәүләт Советының чираттагы сессиясенә кертеләчәк мәсьәләләр турында фикер алыштылар. 
Аерым алганда, депутатлар 2011 ел бюджеты проектына карата әзерләнгән тәкъдимнәрне карады. 

Утырышта шулай ук “Торак-коммуналь хезмәтләрен күрсәткәндә гражданнарның хокукларын һәм законлы мәнфәгатьләрен тәэмин итү. Проблемалар һәм аларны хәл итү юллары” темасына декабрь аенда “түгәрәк өстәл” утырышын әзерләү һәм уздыруга кагылышлы мәсьәләләр хакында сөйләштеләр.  
 Депутатлар “КПРФ партиясенең ТР Дәүләт Советындагы фракция депутатларының муниципаль берәмлекләр депутатлары белән бәйләнеше турында, “Закон чыгару хакимияте вертикале” дигән семинар-киңәшмәнең көн тәртибенә чыгарыла торган мәсьәләләр турында да фикер алышты. 
▓ 9 декабрьдә ТР Дәүләт Советының Яшьләр сәясәтен гамәлгә кую, сәламәт яшәү рәвешен формалаштыру һәм 2013 елда Казанда XXVII Бөтендөнья җәйге универсиадага әзерләнү эшләрендә катнашу комиссиясе чираттагы утырышын уздырды.

Утырышта “Татарстан Республикасы халкының нәтиҗәле социаль сәламәт тормыш алып бару рәвешен формалаштыру” максатчан программаны тормышка ашыру; яшьләрнең мәшгульлегенә теләктәшлек итүгә кагылышлы мәсьәләләр турында сөйләштеләр. Утырышны комиссия рәисе Евгений Ефимов алып барды. 
Фикер алышу барышында билгеләп үтелгәнчә, “Татарстан Республикасы халкының нәтиҗәле социаль сәламәт тормыш алып бару рәвешен формалаштыру” максатчан программа берничә министрлык тарафыннан тормышка ашырыла. Шунлыктан бүген Сәламәтлек саклау, Мәгариф һәм фән, Яшьләр эшләре, спорт һәм туризм министрлыклары вәкилләре бу программа буенча хисап тотты. 

Әлеге программа сәламәтлекне саклауга һәм ныгытуга, Татарстан Республикасы халкының уртача гомер озынлыгын арттыру һәм тормыш сыйфатын яхшыртуга юнәлтелгән. Шулай ук сәламәт тормыш рәвеше алып баруның бердәм системасын булдыру каралган. 

Сәламәтлек саклау министрлыгы мәгълүматларына караганда, әлеге программа кысаларында балалар өчен сәламәтлек үзәкләре эшчәнлеге оештырылган һәм олылар өчен төзелгән 14 үзәк теш дәвалау җиһазлары белән тәэмин ителгән. 

2010 елда сәламәт тормыш рәвешен алып бару юнәлешендә төрле чаралар, акцияләр, конкурслар, лекцияләр оештырылган. Социаль хезмәтләр тарафыннан профилактик акцияләр уздырылган. Инвалидлар декадасы кысаларында шәһәрләрдә һәм районнарда физик кимчелекле кешеләр өчен спорт-масса чаралары үткәрелгән. 
ТР Яшьләр эшләре, спорт һәм туризм министрының беренче урынбасары Азат Шәрәпов билгеләп үткәнчә, укучылар һәм яшьләр 2013 елда Казанда узачак Универсиада өчен төзелгән объектларда спорт белән шөгыльләнә ала. Аның фикеренчә, бу барлык халыкның көченнән килә, ягъни бик кыйммәт түгел. Әмма ул, яңа уку елы башланганнан бирле, бу спорт корылмаларында күпме кеше шөгыльләнгәнен әйтеп бирә алмады. Комиссия рәисе Евгений Ефимов исә әлеге объектларның мөмкинлекләре турында мәгълүматны мөмкин кадәр күбрәк тарату зарурлыгын билгеләп үтте. 
ТР Мәгариф һәм фән министрлыгының Тәрбия һәм өстәмә белем бирү бүлеге башлыгы Эльвира Сафина сүзләренә караганда, мәктәп укучылары һәм педагогларның сәламәтлеген саклау һәм ныгыту бурычы тора. 
“Белем бирү һәм Татарстан Республикасы белем бирү учреждениеләре укучылары сәламәтлеге” ведомствоара программасын тормышка ашыру барышында сәламәтлеккә теләктәшлек итүче мәктәпләр челтәре үсә. Бүгенге көндә республикада мондый мәктәпләрнең саны 1 249га җитә. Аларның 771е – бронза, 441е – көмеш, 37е алтын дәрәҗәсен йөртә”, - дип белдерде ул. 
Э.Сафина хәбәр иткәнчә, сәламәтлек саклау технологияләрен кертүнең нәтиҗәлелеген тикшерү максатыннан, укучыларның физик әзерлегенә мониторинг үткәрелә. 

Утырышта катнашучылар билгеләп үткәнчә, сәламәтлекне саклау өчен, физкультура белән ешрак шөгыльләнергә кирәк. 

2010 елның 15 сентябренә алынган мәгълүматларга караганда, төрле ведомстволарга караган спорт секцияләрендә 160 мең бала һәм яшүсмер шөгыльләнгән. Бу барлык укучыларның 43 проценты дигән сүз. Мәктәпләрдә бигрәк тә волейбол, баскетбол, хоккей, футбол түгәрәкләренә сорау зур. 
Э.Сафина сүзләренә караганда, “Авыл мәктәбе – спорт мәктәбе” акциясе кысаларында 398 спорт мәйданчыгы рәткә китерелгән, тагын 135 объектта эш бара. Бюджеттан тыш чаралар хисабына якынча 12 млн. сум акча җәлеп ителгән. 

Шулай ук укучылар һәм студентларны наркотиклар куллану-кулланмауга тикшерүләр дәвам иттерелә. 2010 елның беренче яртыеллыгында 42 667 укучы һәм студент тикшерелгән, тугыз кешенең наркотик куллануы ачыкланган. 

Комиссия әгъзалары билгеләп үткәнчә, муниципаль берәмлекләрдә спорт объектларын төзү, төзекләндерү, мәктәпләрнең спорт залларын җиһазлау өчен дәүләт ярдәме кирәк. 

Бүген утырышта шулай ук яшьләрнең мәшгульлегенә теләктәшлек итүгә кагылышлы мәсьәләне дә карадылар.
▓  13 декабрьдә “Бердәм Россия” Бөтенроссия сәяси партиясе Татарстан төбәк бүлеге сәяси советы Секретаре, ТР Дәүләт Советы Рәисе Фәрит Мөхәммәтшин Мәскәүдә “Бердәм Россия”нең Югары һәм Генераль советының уртак утырышында катнашты.
“Бердәм Россия” Югары һәм Генераль советының уртак утырышы РФ Президентының Федераль Җыенга Юлламасын гамәлгә ашыру буенча план төзүгә багышланган иде. Утырышта партиянең Югары Советы Рәисе, Дәүләт Думасы Рәисе Борис Грызлов төп доклад белән чыкты.

Билгеле булганча, Юлламада дәүләт башлыгы билгеләгән өстенлекле юнәлешләр итеп демография, сәламәтлек саклау сыйфаты, яшь һәм күп балалы гаиләләргә ярдәм итү, балаларны яклау, мәгарифне модернизацияләү, әйләнә-тирә мохитне саклау билгеләнгән иде.

Фәрит Мөхәммәтшин “Бердәм Россия”нең физкультура-сәламәтләндерү объектларын тиз арада төзү буенча партия проектын гамәлгә ашыру турында фикер алышуда катнашты. 
▓  13 декабрьдә “Казан” милли мәдәни үзәгендә «ИНФО-ВУЗ» дип аталган мәгълүмати-консалтинг проекты тәкъдим ителеп, эшләтеп җибәрелде. Әлеге чарада “Бердәм Россия” партиясенең Татарстан төбәк бүлеге тарафдарлары советы рәисе Валентина Липужина, ТР Дәүләт Советы Рәисе урынбасары Римма Ратникова, ТР Мәгариф һәм фән министры урынбасары Андрей Поминов һәм башка рәсми затлар катнашты.

Әлеге проект “Бердәм Россия” партиясе тарафдарларының үзәк советы тарафыннан әзерләнгән. Анда Россиянең әйдәп баручы экспертлары тәкъдим иткән һәм практикада кулланылган карарлар тупланып бирелгән.

Валентина Липужина сүзләренә караганда, әлеге проект күп кенә федераль округларда эшләтеп җибәрелгән. “Без сезне әлеге проект турында фикер алышу өчен чакырдык. Ул белем бирүне яңартып кору юнәлешендә, илебез Президенты Дмитрий Анатольевич Медведев куйган бурычларны үтәү өчен, югары уку йортларына файдалы булыр дип уйлыйбыз”, - диде В.Липужина.

Бу проект белән “Бердәм Россия” партиясе тарафдарларының үзәк советының мәгарифне яңартып кору комиссиясенең җаваплы секретаре, проект авторы Артур Захарян таныштырды. «ИНФО-ВУЗ» мәгълүмати-консалтинг проектын тормышка ашыруда катнашу мәгълүмати җәмгыять шартларында белем бирү учреждениеләренең тиз арада үсешенә ярдәм итәр дип көтелә. Шулай ук, берләшеп, һөнәри белем бирү системасын яңартып корудагы төп бурычларны уңышлы хәл итәргә мөмкинлек бирәчәк. 

Ярты ел эчендә проект Россиянең барлык төбәкләрендә дә эшләтеп җибәрелергә тиеш. “Әлеге проект бүгенге көндә бигрәк тә актуаль. “Бу проект ни өчен югары уку йортлары белән бәйле дигәндә, белем бирү системасының нәкъ менә бу баскычы икътисад белән нык бәйләнгән. Югары уку йортлары үз эшчәнлеген икътисад куйган таләпләргә туры килерлек итеп корырга тиеш”, - диде Артур Захарян. Ул студентлар вузларда белем алу чорында тикшеренү эшләре белән күбрәк шөгыльләнергә тиеш дип саный. Бу, үз чиратында, укытучыларның эшчәнлеген үзгәртү таләбен куя. 

«ИНФО-ВУЗ» дип аталган мәгълүмати-консалтинг проектын тормышка ашыру халыкның бөтен катлаулары өчен сыйфатлы югары белем алу һәм эшкә урнашу мөмкинлеген бирәчәк, дип вәгъдә ителә. Шулай ук икътисад өчен югары әзерлекле белгечләр әзерләү күз алдында тотыла. 
“Бердәм Россия” партиясе тарафдарлары тәкъдим иткән проект Россия вузлары укытучылары һәм хезмәткәрләренең тормыш сыйфатын яхшыртыр дип көтелә. Иң мөһиме – Россиядә бирелгән югары белем һәм монда белем алган белгечләрнең халыкара аренада конкурентлыкка сәләтлелегенә; вуз җәмәгатьчелегенең мәгълүмати технологияләрне үзләштерүенә ирешү. 
Артур Захарян сүзләренчә, проектны тормышка ашыру нәтиҗәсе буларак, Интернетта студентларның бердәм гомумроссия челтәре төзелергә тиеш. Анда вузлар, бизнес вәкилләре, абитуриентлар һәм укучылар өчен уртак мәйданчык булдыру көтелә. Шулай ук төбәкләрдә университетларның инновацион үсеш үзәкләре булуына ирешергә телиләр. 

▓ 23 декабрьдә, ТР Дәүләт Советының унбишенче утырышы башланганчы, КПРФ фракциясе утырышы узды. Анда парламентның чираттагы сессиясенә кертеләчәк мәсьәләләр турында фикер алыштылар. 

Аерым алганда, депутатлар 2010 ел бюджетына үзгәрешләр кертү белән бәйле закон проекты, федераль парламентка юллау өчен әзерләнгән закон чыгару инициативалары буенча фикер алышты. 

Фракция лидеры Хафиз Миргалимов үзләре тарафыннан көнүзәк проблемаларга багышланган чараларга тукталды. Алар арасында торак-коммуналь хезмәтләрен күрсәткәндә гражданнарның хокукларын һәм законлы мәнфәгатьләрен тәэмин итү белән бәйле мәсьәләләр дә бар. 
Утырышта шулай ук КПРФ фракциясенең 2010 елдагы эшчәнлеге нәтиҗәләренә багышланган матбугат очрашуын уздыру һәм фракциянең мәгълүмат бюллетенен чыгару турында да сөйләштеләр. 
▓  23 декабрьдә, дүртенче чакырылыш ТР Дәүләт Советының унбишенче утырышы башланганчы, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды.  
“Бердәм Россия” партиясе Татарстан төбәк бүлегенең 2010 елдагы эшчәнлеге нәтиҗәләре белән башкарма комитет җитәкчесе Виктор Бударин таныштырды.  Аның сүзләренә караганда, бу чорда республикада партиягә керүчеләр саны сизелерлек арткан. 22 декабрьгә алынган мәгълүматларга караганда, партия сафларында 131 194 кеше тора.  

2010 елның октябрь аенда муниципаль сайлауларда җиңү яулаганнан соң, “Бердәм Россия” партиясе Татарстан төбәк бүлеге җирле хакимиятләрнең вәкиллекле органнарында партиянең депутат берләшмәләрен булдыру буенча актив эш башланган.

 Шулай ук федераль һәм республика күләмендә партия проектларын гамәлгә кертү дәвам иткән.  Татарстанда иң уңышлы проектларның берсе дип физкультура-спорт комплексларын тиз арада төзү буенча проект танылган. Билгеле булганча, Татарстан әлеге проектны тормышка ашыруга беренчеләрдән булып кушылды. “Бердәмроссияле”ләр ярдәме белән, 2007 елдан бирле республикада шундый 16 объект төзелгән. 
“Бердәм Россия” партиясе фракциясе һәм “Татарстан – яңа гасыр” депутат төркеменең уртак эшчәнлеге нәтиҗәләрен “Бердәм Россия” партиясе фракциясе җитәкчесе, ТР Дәүләт Советы Рәисе урынбасары Александр Гусев чыгарды. Агымдагы елда 9 утырыш уздырылган, илкүләм өстенлекле проектларны тормышка ашыруга күзәтчелек итү буенча комиссияләр, Яшьләр сәясәтен гамәлгә кую, сәламәт яшәү рәвешен формалаштыру һәм 2013 елда Казанда XXVII Бөтендөнья җәйге универсиадасына әзерләнү эшләрендә катнашу комиссиясе үз эшен дәвам иткән. Урыннарда сайлаучыларны кабул итү дә актив барган. “Бердәм Россия” партиясенең Дәүләт Советындагы фракциясе карамагындагы Эксперт советы һәм хатын-кыз депутатларның “Мәрхәмәт” берләшмәсе тарафыннан да  хәйран эш башкарылган. 
▓  28 декабрьдә ТР Дәүләт Советында КПРФ фракциясенең матбугат очрашуы булды. 
Фракция лидеры Хафиз Миргалимов, фракция әгъзалары Валентин Кострин һәм Альберт Бикмуллин, Казан шәһәр Думасындагы КПРФ фракциясе җитәкчесе Илгизәр Вәлиев 2010 елдагы алып барган эшчәнлекләре турында сөйләде.  

Бу чорда коммунист депутатлар 15 утырыш, торак-коммуналь хезмәтләрен күрсәткәндә гражданнарның хокукларын саклауга багышланган өч “түгәрәк өстәл”, фәнни-гамәли конференцияләр уздырылган. 
Депутатлар В.И.Ленинның тууына 140 тулуга, ТАССРның 90 еллыгына, Бөек Җиңүнең 65 еллыгына багышланган чараларда, мәктәпләрдә узган парламент дәресләрендә актив катнашкан. 
Хафиз Миргалимов билгеләп үткәнчә, ТР Дәүләт Советы сессияләрендә яңгыратылган депутат запросларының күпчелеге кешеләрне авария хәлендәге йортлардан чыгаруга, күпфатирлы йортларны ремонтлауга, Бөек Ватан сугышы ветераннарының торак шартларын яхшыртуга, бакчачыларның хокукларын яклауга кагылышлы булган.  

Моннан тыш, КПРФ тарафыннан 11 сәяси белдерү әзерләнеп яңгыратылган. Алар республикада муниципаль сайлаулар уздыру нәтиҗәләренә, спортны үстерү, торак-коммуналь хезмәтләргә тарифлар үсүгә, авыл хуҗалыгы проблемаларына кагылышлы. 

Коммунистлар республика парламентында каралган закон проектларын эшләүдә актив катнашкан. Шулай ук фракция әгъзалары “Татарстан Республикасында ветераннар турында” закон проектын эшләүдә дә актив катнаша. “Әлеге закон республика муллыгы өчен намус белән эшләгән гражданнарыбызның хокукларын тәэмин итәргә тиеш”, - диде Х.Миргалимов һәм, бу мәсьәләне өйрәнү һәм хәл итү өчен, Дәүләт Советында эшче төркеме төзелү турында хәбәр итте.   
Ел дәвамында КПРФ фракциясе әгъзалары сайлаучылар белән очрашкан, алты йөздән артык кеше кабул ителгән. Мөрәҗәгатьләр буенча комунистлар тарафыннан өч йөздән артык мөрәҗәгать әзерләнгән.  
“Билгеле: депутат фракциясенең аз санлы булуы эштә кайбер авырлыклар тудыра. Без республика халкы мәнфәгатьләрен яклауга юнәлтелгән социаль яктан әһәмиятле мәсьәләләрне хәл итү буенча киңәшләшеп эшләүне максат итеп куябыз”, - дип тәмамлады сүзен Хафиз Миргалимов.  
	
	              Чыгышлар, бердерүләр һәм мөрәҗәгатьләр 


Татарстан Республикасы  Дәүләт Советы Рәисе Ф.Х. Мөхәммәтшинның Россия Федерациясе Конституциясе көне уңаеннан котлавы
 (2010 елның 12 декабре)
Хөрмәтле ватандашлар! Сезне чын күңелдән Россия Федерациясе Конституциясе көне белән котлыйм.
Яңа Россиянең күтәрелеш чорында кабул ителгән Төп законы Кеше хокукларын һәм ирекләрен иң зур хәзинә дип игълан итте. Россия хокукый системасының асылы буларак, Конституция дәүләтебезнең демократик тәртип, сәяси һәм икътисади корылыш нигезләрен билгеләде, чын федерализмның һәм җирле үзидарәнең үсеш юлларын күрсәтте. Билгеләнгән принциплар күпкырлы инновацион яңарыш һәм илнең икътисади, мәдәни куәтен уңышлы гамәлгә ашыру, гражданнар арасында татулыкны һәм җәмгыятьтә үзара аңлашуны саклап калу өчен ныклы нигез булды.
Россия Федерациясе Конституциясе кабул ителүгә унҗиде елдан соң Татарстан үзенең демократик кыйммәтләргә һәм гуманизм идеалларына һичшиксез турылыклы булып калуын раслый. Шушы еллар эчендә республика социаль-икътисади һәм иҗтимагый-сәяси үсештә шактый уңышларга иреште. Бездә ышанычлы хокукый база булдырылды, аның нигезендә авыл хуҗалыгы комплексы эзлекле рәвештә алга бара, мөһим социаль программалар гамәлгә ашырыла. Яңа технологияләр Татарстан тормышының барлык өлкәләренә дә актив үтеп керә, гражданнарыбызның интеллектуаль, фәнни һәм иҗади куәтен тулысынча ачу өчен, төрле милләт һәм дин вәкилләренең татулыгын, күршеләр арасындагы чын дуслыкны саклау һәм ныгыту өчен тиешле шартлар тудырыла.
Хакимият белән җәмгыять куйган тырышлыкларны берләштереп, Россиядә һәркемгә илнең Төп законы – Россия Федерациясе Конституциясе белән якланган лаеклы һәм имин тормыш тәэмин итеп, Ватаныбызны тагын да алга киткән социаль дәүләт итәчәгебезгә ышанычым зур. Күпмилләтле илебезнең барлык гражданнары, аның хәзергесе һәм киләчәге өчен шәхси җаваплылыкны тоеп, Конституция нормаларын белергә, ихтирам итәргә һәм һичшиксез үтәргә тиеш. Конституция буенча яшәргә өйрәнеп, без Ватаныбыз алдында торган максатларга ирешүдә теләсә нинди сынауны да лаеклы җиңә алырбыз.
Хөрмәтле татарстанлылар! Барыбызга да Ватан хакына игелекле хезмәттә яңа казанышлар, исәнлек-саулык телим. Кылган гамәлләребезгә шатланып, киләчәккә ныклы ышаныч белән яшик! 

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында”  (ТР Президенты Р.Н. Миңнеханов тарафыннан 13 декабрьдә кертелде);
“2010 елга Татарстан Республикасының Мәҗбүри медицина иминияте бюджеты турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 15 декабрьдә кертелде);
“Татарстан Республикасы территориясендә автомобиль юллары һәм юл эшчәнлеге турында”  Татарстан Республикасы  Законына үзгәрешләр кертү хакында” (ТР Дәүләт Советының Икътисад, инвестицияләр һәм эшкуарлык комитеты тарафыннан 17 декабрьдә кертелде);

“Татарстан Республикасында җирле үзидарә органнарына граждан хәле актларын теркәүгә дәүләт вәкаләтләрен бирү турында” Татарстан Республикасы Законына үзгәрешләр кертү хакында” " (ТР Министрлар Кабинеты тарафыннан 20 декабрьдә кертелде);
“Татарстан Республикасы Экология кодексына үзгәрешләр кертү турында” (ТР Министрлар Кабинеты тарафыннан 21 декабрьдә кертелде);
“Татарстан Республикасы дәүләт бүләкләре турында” Татарстан Республикасы Законына үзгәрешләр кертү хакында” (ТР Президенты Р.Н. Миңнеханов тарафыннан 22 декабрьдә кертелде);
“Татарстан Республикасында балага 18 яше тулганчы кулланырга рөхсәт ителми торган басма продукцияне, аудио- һәм видеопродукцияне, башка продукцияне тарату нормативлары турында” (ТР Дәүләт Советы депутаты В.Е.Махеев тарафыннан 23 декабрьдә кертелде);

“Татарстан Республикасының Административ хокук бозулар турында кодексына үзгәрешләр кертү турында” Татарстан Республикасы Законына үзгәрешләр кертү хакында” (балага 18 яшь тулганчы кулланырга рөхсәт ителми торган басма продукцияне, аудио- һәм видеопродукцияне, башка продукцияне тарату нормативларын бозган өчен, административ җаваплылык билгеләү турында) (ТР Дәүләт Советы депутаты В.Е.Махеев тарафыннан 23 декабрьдә кертелде).
  ҮЗ КӨЧЕНӘ КЕРДЕ:

Татарстан Республикасы Законнары
“Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” (01.12.2010 кабул ителде, “Республика Татарстан” газетасында - 14.12.2010,  «Ватаным Татарстан» газетасында  15.12.2010 басылды);

“2011 елга, 2012 һәм 2013 еллар план чорына Татарстан Республикасы бюджеты турында” (01.12.2010 кабул ителде, “Республика Татарстан” газетасында - 25.12.2010,  «Ватаным Татарстан» газетасында  28.12.2010 басылды);
“Татарстан Республикасы Прокуроры вазыйфасына билгеләп кую өчен, кандидатура килештерү тәртибе турында” (01.12.2010 кабул ителде, “Республика Татарстан” һәм «Ватаным Татарстан» газеталарында  25.12.2010 басылды);
“Балигъ булмаганнарның җәмәгать тәрбиячеләре турында” Татарстан Республикасы Законының 3 статьясына үзгәреш кертү хакында” (01.12.2010 кабул ителде, “Республика Татарстан” һәм «Ватаным Татарстан» газеталарында  25.12.2010 басылды);
“Яшел Үзән муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (01.12.2010 кабул ителде, “Республика Татарстан” һәм «Ватаным Татарстан» газеталарында  25.12.2010 басылды);

“2011 елга һәм 2012 һәм 2013 еллар план чорына Татарстан Республикасының Мәҗбүри медицина иминияте фонды бюджеты турында” Татарстан Республикасы Законына үзгәрешләр кертү хакында” (01.12.2010 кабул ителде, “Республика Татарстан” газетасында - 24.12.2010,  «Ватаным Татарстан» газетасында  25.12.2010 басылды);

“Татарстан Республикасында җирле үзидарә турында” Татарстан Республикасы Законының 5 һәм 18 статьяларына үзгәрешләр кертү хакында” (01.12.2010 кабул ителде, “Республика Татарстан” һәм «Ватаным Татарстан» газеталарында  25.12.2010 басылды);

“Әлмәт муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (01.12.2010 кабул ителде, “Республика Татарстан” һәм «Ватаным Татарстан» газеталарында  25.12.2010 басылды);

“Зәй муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (01.12.2010 кабул ителде, “Республика Татарстан” һәм «Ватаным Татарстан» газеталарында  25.12.2010 басылды);

“2010 елга Татарстан Республикасының Мәҗбүри медицина иминияте фонды бюджеты турында” Татарстан Республикасы Законына үзгәрешләр кертү хакында” (01.12.2010 кабул ителде, “Республика Татарстан” газетасында - 25.12.2010,  «Ватаным Татарстан» газетасында  28.12.2010 басылды);
“2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” (23.12.2010 кабул ителде, “Республика Татарстан” газетасында - 28.12.2010,  «Ватаным Татарстан» газетасында  29.12.2010 басылды);
“Татарстан Республикасында гражданнар мөрәҗәгатьләре турында” Татарстан Республикасы Законына үзгәрешләр кертү хакында” (23.12.2010 кабул ителде, “Республика Татарстан” газетасында -30.12.2010,  «Ватаным Татарстан» газетасында  01.01.2011 басылды);
“Татарстан Республикасы Гаилә кодексына үзгәрешләр кертү турында”  (23.12.2010 кабул ителде, “Республика Татарстан” газетасында - 31.12.2010,  «Ватаным Татарстан» газетасында  29.12.2010 басылды);
“Гражданнарның сәламәтлеген саклау турында” Татарстан Республикасы Законының 52 статьясына үзгәрешләр кертү хакында” (23.12.2010 кабул ителде, “Республика Татарстан” газетасында - 31.12.2010,  «Ватаным Татарстан» газетасында  29.12.2010 басылды);

“Татарстан Республикасы мәгълүмат системалары һәм аны мәгълүматлаштыру турында” Татарстан Республикасы Законына үзгәрешләр кертү хакында” (01.12.2010 кабул ителде, “Республика Татарстан” газетасында - 31.12.2010,  «Ватаным Татарстан» газетасында  01.01.2011 басылды).

Татарстан Республикасы Дәүләт Советы  матбугат хезмәте һәм 
“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Гөлнар ҖӘЛӘЛОВА, Чулпан ӘХМӘТОВА 

ТР Дәүләт Советы матбугат хезмәте:

Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 500 данә, Татарстан Республикасы Дәүләт Советы Аппаратының күбәйтү цехында бастырылган.

